
ᑭᒡᒐᑐᖅᖢᒍ ᓄᓇᕗᑦ ᒐᕙᒪᖓ, ᐱᒃᑯᓕᕗᖓ ᑐᓂᓯᔪᓐᓇᕋᒪ 
ᒥᓂᔅᑕᐅᑉ ᐅᖃᐅᓯᕐᓄᑦ 2015-16−ᒧᑦ ᐊᕐᕌᒍᑕᒫᖅᓯᐅᑎᒥᒃ 
ᐅᓂᒃᑲᐅᓯᐊᓂᒃ, ᐱᓕᕆᐊᖑᓪᓗᑎᒃ ᒪᓕᒃᑐᖃᖅᖢᓂ ᐅᖃᐅᓯᕐᓄᑦ 
ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖓᓂᒃ 
ᓴᐳᔾᔨᓂᕐᒧᑦ ᐱᖁᔭᕐᒥᒃ. 

ᑖᓐᓇ ᐊᕐᕌᒍᑕᒫᖅᓯᐅᑎ ᐅᓂᒃᑲᐅᓯᑦ ᓇᓗᓇᐃᔭᐃᕗᖅ 
ᓇᐃᒡᓕᑎᕆᓪᓗᓂᓗ ᖃᓄᖅ ᒐᕙᒪᒃᑯᑦ ᐱᓕᕆᕝᕕᒋᔭᖏᑦ 
ᑭᒃᑯᑐᐃᓐᓇᓄᓪᓗ ᑐᑦᑕᕐᕕᒋᔭᖏᑦ ᐊᖑᒻᒪᑎᓂᖃᖅᐸᖕᒪᖔᑕ 
ᐱᓕᕆᐊᕆᓪᓚᕆᒋᐊᖃᖅᑕᒥᓂᒃ ᑕᒪᐃᑎᒍᑦ ᐱᖁᔭᑎᒍᑦ 
ᐊᑐᖅᑕᐅᔪᓐᓇᖅᑐᑎᒍᓪᓗ ᐊᑐᖅᑕᐅᓚᐅᖅᑐᓄᑦ 
ᐊᖑᒻᒪᑎᔪᒪᓪᓗᑎᒃ ᑕᒪᒃᑯᓄᖓ ᑎᑭᐅᑎᔭᐅᔪᒪᔪᓄᑦ. 
ᐃᓕᖅᑯᓯᓕᕆᔨᒃᑯᑦ ᐱᓪᓗᐊᑕᐅᔪᒥᒃ ᐱᔭᒃᓴᖃᖅᐳᑦ 
ᐊᐅᓚᑦᑎᓂᐊᕐᓗᑎᒃ ᑲᒪᒋᔭᖃᕐᓂᐊᕐᓗᑎᒡᓗ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᓄᓇᕗᒻᒥᐅᑦ ᐅᖃᐅᓯᕐᓄᑦ 
ᐱᖁᔭᖏᓐᓂᒃ. 

ᖁᔭᓕᔪᒪᕙᒃᑲ ᐃᖅᑲᓇᐃᔭᖅᑎᒋᔭᕗᑦ, ᐊᔾᔨᒌᙱᕈᓘᔭᖅᑐᑦ 
ᑲᑐᔾᔨᖃᑎᒌᑦ,  ᑐᑦᑕᕐᕖᑦ ᐃᓄᐃᓪᓗ ᐃᑲᔪᓚᐅᖅᑐᑦ 
ᐃᑲᔪᖅᑐᐃᓚᐅᖅᑐᓪᓗ ᐅᔾᔨᕐᓇᖅᓯᑎᑦᑎᓂᕐᒥᒃ, 
ᐊᖏᒡᓕᕙᓪᓕᐊᑎᑦᑎᓂᕐᒥᒃ, ᐱᐅᓯᒋᐊᖅᑎᑦᑎᓂᕐᒥᒃ 
ᑐᓂᐅᖅᑲᐃᓂᕐᒥᒡᓗ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐊᑐᐊᒐᓂᒃ 
ᐱᓕᕆᐊᒃᓴᓂᒡᓗ ᓄᓇᕗᒻᒥᐅᓄᑦ.

ᖁᔭᓐᓇᒦᒃ

ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ
ᒥᓂᔅᑕ ᐅᖃᐅᓯᓕᕆᓂᕐᒧᑦ

ᐅᖃᐅᓯᕐᓄᑦ ᒥᓂᔅᑕᐅᑉ 
ᐅᖃᐅᓯᒃᓴᖓ

• 

ᐅᖃᐅᓯᕗᑦ ᓄᓇᕗᑦ ᒐᕙᒪᖓᑦᑕ ᐃᓗᓕᖃᐅᑦᑎᐊᖅᖢᓂ 
ᐊᑐᓕᖅᑎᑎᕆᓂᕐᒧᑦ ᐸᕐᓇᐅᑎᒋᖕᒪᒍ ᓄᓇᕗᒻᒥ ᐅᖃᐅᓯᕐᓄᑦ 
ᐱᖁᔭᕆᔭᖓᓐᓂᒃ—ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᖓ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖓᓄᑦ ᐱᖁᔭᖅ. 

ᐅᖃᐅᓯᕗᑦ ᓇᓗᓇᐃᖅᓯᕗᖅ ᑎᑭᑕᐅᓇᓱᐊᖅᑐᓂᒃ ᓄᓇᕗᑦ 
ᒐᕙᒪᖓᑕ ᐱᓕᕆᕝᕕᒋᔭᖏᓐᓄᑦ ᑭᒃᑯᑐᐃᓐᓇᓄᓪᓗ ᑐᑦᑕᕐᕕᒋᔭᐅᔪᓄᑦ 
ᐊᖑᒻᒪᑎᔪᒪᓪᓗᑎᒃ ᐱᓕᕆᐊᕆᔭᕆᐊᖃᖅᐸᒃᑕᒥᓄᑦ ᐅᖃᐅᓰᑦ ᒪᓕᒐᖏᑕ 
ᐊᑖᒍᑦ. ᒥᓂᔅᑕᐅᔪᖅ ᓄᓇᕗᑦ ᒪᓕᒐᓕᐅᕐᕕᖓᓂ ᓴᖅᑭᑦᑎᓚᐅᕐᒪᑦ ᐆᒥᖓ, 
ᐅᖃᐅᓯᕗᑦ, ᐅᑐᐱᕆ 2012−ᖑᑎᓪᓗᒍ.

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᕙᒃᐳᑦ ᒪᕐᕉᖕᓂᒃ ᑮᓇᐅᔭᖃᖅᑎᑦᑎᓂᕐᒧᑦ 
ᐱᓕᕆᐊᖑᕙᒃᑑᖕᓂᒃ ᐃᑲᔪᖅᑐᐃᔫᖕᓂᒃ ᐊᑐᓕᖅᑎᑦᑎᓂᕐᒥᒃ ᐅᖃᐅᓯᕐᓄᑦ 
ᐱᖁᔭᕐᓂᒃ, ᐆᒥᖓᓗ, ᐅᖃᐅᓯᕗᑦ:

• ᐃᓄᐃᑦ ᐅᖃᐅᓯᖏᓐᓄᑦ ᐊᑐᓕᖅᑎᑎᓂᕐᒧᑦ ᑮᓇᐅᔭᖁᑎᖏᑦ

• ᑲᓇᑕ−ᓄᓇᕗᑦ ᐊᖏᕈᑎᖓ ᐅᔾᔨᕐᓇᖅᓯᑎᑦᑎᒃᑲᓐᓂᕐᓂᕐᒧᑦ ᐅᐃᕖᖑᔪᑦ 
ᐃᓄᐃᓪᓗ ᐅᖃᐅᓯᖏᓐᓂᒃ

ᐅᖃᐅᓯᕗᑦ:   
ᐊᑐᓕᖅᑎᑦᑎᓂᖅ ᓄᓇᕗᒻᒥ  
ᐅᖃᐅᓯᕐᓄᑦ ᐱᖁᔭᕐᓂᒃ

• 



ᐊᕐᕌᒍᑕᒫᖅᓯᐅᑎ 
ᐅᓂᒃᑳᓕᐊᖅ

2015-16

6

ᐃᓄᐃᑦ ᐅᖃᐅᓯᖓᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᐃᑦ

ᓄᓇᕗᑦ ᒐᕙᒪᖓᑕ ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᐃᑦ ᐱᑎᑦᑎᕙᒃᐳᑦ 
$5−ᒥᓕᐊᓂᒃ ᐊᕐᕌᒍᑕᒫᑦ ᐃᑲᔪᕐᓂᐊᕐᓗᒋᑦ ᒐᕙᒪᒃᑯᑦ 
ᐱᓕᕆᕝᕕᒋᔭᖏᑦ ᑭᒃᑯᑐᐃᓐᓇᓄᓪᓗ ᑐᑦᑕᕐᕖᑦ 
ᐱᓇᔪᖕᓂᕆᔭᖏᓐᓂ ᐊᓂᒍᖅᑎᑦᑎᓯᒪᔪᒪᓪᓗᑎᒃ 
ᑎᑭᑕᐅᔪᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᐅᑯᓇᓂ, ᐅᖃᐅᓯᕗᑦ. 

ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᑐᕌᕆᔭᖃᓪᓗᐊᑕᖅᐳᑦ 
ᓴᙱᒃᑎᒋᐊᖅᑎᑦᑎᔾᔪᑕᐅᔪᒪᓪᓗᑎᒃ ᐊᔪᙱᓐᓂᕆᔭᐅᔪᒥᒃ 
ᑲᔪᓯᑎᑦᑎᓂᐊᕐᓗᓂ ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕆᔭᐅᔪᓂᒡᓗ 
ᐃᓄᒃᑑᒻᒧᑦ, ᑕᐃᒪᐃᑉᐸᓪᓗ ᑲᔪᓯᑎᑕᐅᓂᖓ 
ᐃᓄᒃᑐᑦ ᐃᓚᒋᔭᐅᒻᒪᕆᓕᕐᓗᓂ ᐊᐅᓚᓂᕆᔭᐅᔪᓄᑦ 
ᐱᕙᒌᔭᕐᓂᕆᔭᐅᕙᒃᑐᓄᓪᓗ.

ᑲᓇᑕ-ᓄᓇᕗᑦ ᐊᖏᖃᑎᒌᒍᑎᖓᑦ

1999−ᒥ ᐱᒋᐊᖅᖢᓂ 2015-2016−ᖑᕋᓱᖕᓂᖓᓄᑦ, 
ᐃᓕᖅᑯᓯᓕᕆᔨᒃᑯᑦ, ᐅᑯᑎᒎᓇᖅ, ᑲᓇᑕ−ᓄᓇᕗᑦ 
ᐊᖏᕈᑎᓪᓗᐊᑕᖓ ᐅᔾᔨᕐᓇᖅᓯᑎᑦᑎᓂᐊᕐᓗᓂ ᐅᐃᕖᑦ 
ᐃᓄᐃᓪᓗ ᐅᖃᐅᓯᖏᓐᓂᒃ (“ᐊᖏᖃᑎᒌᒍᑕᐅᔪᖅ”), $1.45−
ᒥᓕᐊᓂᒃ ᐊᕐᕌᒍᑕᒫᑦ ᐱᑎᑦᑎᖃᑦᑕᓚᐅᖅᐳᖅ ᐱᓕᕆᐊᒃᓴᓄᑦ 
ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᑲᔪᓯᑎᑕᐅᔪᒃᓴᓄᑦ ᐅᐃᕖᑎᑐᑦ, 
$1.1−ᒥᓕᐊᐸᓗᖕᓂᒡᓗ ᐊᕐᕌᒍᑕᒫᑦ ᐃᑲᔪᖅᑐᐃᓂᐊᕐᓗᓂ 
ᓄᓇᓕᖕᓂᒃ ᑐᙵᕕᓕᖕᓂᒃ ᐃᓄᒃᑐᑦ ᐱᒋᐊᖅᑕᐅᓯᒪᔪᓂᒃ.

ᑲᓇᑕᐅᑉ ᒐᕙᒪᖓ ᐱᓪᓗᐊᑕᐅᖕᒪᑦ 
ᑕᐃᒪᓐᓇᐅᖏᓐᓇᕐᓂᐊᖅᖢᓂᓗ ᐱᓕᕆᖃᑎᒋᓪᓗᒍ 
ᐊᑐᓕᖅᑎᑦᑎᓂᑦᑎᓐᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᒥᒃ; 
ᑭᓯᐊᓂᓕ ᓄᓇᕗᑦ ᒐᕙᒪᖓ, ᑖᒃᑯᐊᓗ ᐱᓕᕆᖃᑎᒋᔭᖏᑦ, 
ᓱᓕ ᐊᔭᐅᖅᑐᐃᖏᓐᓇᕐᓂᐊᖅᐳᑦ ᓄᑖᒥᒃ ᓄᓇᕗᒻᒧᑦ 
ᑐᕌᓪᓚᕆᒃᑐᒥᒃ ᐅᖃᐅᓯᓕᕆᓂᕐᒧᑦ ᑮᓇᐅᔭᖃᖅᑎᑦᑎᖃᑦᑕᕐᓂᕐᒥᒃ 
ᒐᕙᒪᑐᖃᒃᑯᓐᓂᑦ.

ᐊᐅᓚᑦᑎᓂᕐᒧᑦ ᓵᑕᐅᓕᕈᓐᓇᕐᓂᕐᒧᓪᓗ
ᑖᒃᑯᐊ ᒪᕐᕉᒃ ᑮᓇᐅᔭᖅᑖᕐᕕᐅᔪᓐᓇᖅᑑᒃ ᐊᐅᓚᑕᐅᕙᒃᐳᒃ 
ᐃᓕᖅᑯᓯᓕᕆᔨᒃᑯᓐᓂᑦ. ᐃᓕᖅᑯᓯᓕᕆᔨᒃᑯᑦ ᐱᔭᒃᓴᖃᕐᒪᑕ 
ᑲᒪᒋᔭᐅᑦᑎᐊᖁᓪᓗᒍ ᐊᐅᓚᑕᐅᑦᑎᐊᖁᓪᓗᒍᓗ ᐊᒻᒪᓗ 
ᓴᖅᑭᑦᑎᖃᑦᑕᖁᓪᓗᒋᑦ, ᐊᑐᖅᑕᐅᑦᑎᐊᕋᓗᐊᕐᒪᖔᓪᓗ 
ᐅᖃᐅᓯᕗᑦ ᐸᕐᓇᐅᑎᖓᓐᓂ ᓇᓗᓇᐃᖅᑐᖅᓯᒪᔪᑦ ᑐᕌᒐᒃᓴᑦ 
ᐱᓇᓱᒃᑕᐅᔭᕆᐊᓕᓪᓗ ᐱᕙᓪᓕᐊᔭᐅᑦᑎᐊᕋᓗᐊᕐᒪᖔᑕ 
ᓄᓇᕗᒻᒥ ᐅᖃᐅᓯᕐᓄᑦ ᐱᖁᔭᖅᑎᒍᑦ ᐱᔭᒃᓴᒫᕆᑎᑕᐅᔪᑦ. 

ᓵᑕᐅᓕᕈᓐᓇᕐᓂᕐᒧᑦ ᐊᑐᖅᑕᐅᓇᔭᖅᑐᑦ ᐅᖃᐅᓯᕐᓄᑦ 
ᐱᖁᔭᑎᒍᑦ ᐃᒪᐃᑎᑦᑎᔭᕆᐊᖃᖅᐳᑦ ᐱᓕᕆᕝᕕᒋᔭᐅᔪᓂᒃ 
ᑭᒃᑯᑐᐃᓐᓇᓄᓪᓗ ᑐᑦᑕᕐᕕᒋᔭᐅᔪᓂᒃ, ᑐᓂᓯᔭᕆᐊᖃᖅᑎᖦᖢᒋᑦ 
ᐃᓗᓕᖃᐅᑦᑎᐊᖅᑐᓂᒃ ᐱᐅᔪᓂᒃ ᓈᒻᒪᒃᑐᓂᒡᓗ ᐅᓂᒃᑲᐅᓯᕐᓂᒃ 
ᐱᓇᔪᖕᓂᕆᔭᒥᓄᑦ. 

ᐅᓂᒃᑳᓕᐊᖑᔫᑉ ᖃᓄᖅ ᐋᖅᑭᒃᓱᖅᓯᒪᓂᖓ
ᑖᓐᓇ ᐊᕐᕌᒍᑕᒫᖅᓯᐅᑎ ᐅᓂᒃᑲᐅᓯᖅ ᓴᖅᑭᑎᑦᑎᕗᖅ 
ᐊᑐᓕᖅᑎᑦᑎᓂᕐᒧᑦ ᐊᑐᖅᑕᐅᓯᒪᔪᓂᒃ 
ᖃᓄᐃᓕᖓᓕᖅᑎᑕᐅᔪᓂᒡᓗ ᐱᓕᕆᐊᖑᓂᕐᒧᑦ ᐊᒥᓱᓂᑦ 
ᐱᓕᕆᕝᕕᒋᔭᐅᔪᓂᑦ ᑭᒃᑯᑐᐃᓐᓇᓄᓪᓗ ᑐᑦᑕᕕᒋᔭᐅᔪᓂᑦ 
ᐊᒻᒪᓗᑦᑕᐅᖅ ᐊᐅᓚᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ 
ᐱᓕᕆᐊᖑᓯᒪᔪᑦ ᑲᔪᓯᑎᑕᐅᓯᒪᓪᓗᑎᒃ ᐃᓕᖅᑯᓯᓕᕆᔨᒃᑯᓐᓂᑦ 
ᐊᕐᕌᒍᒋᔭᐅᔪᖅ ᑮᓇᐅᔭᓄᑦ 2015-2016 ᐊᑐᖅᑎᓪᓗᒍ. 

ᐊᕐᕌᒍᓂ ᑭᖑᓂᑦᑎᓐᓂ ᐊᔾᔨᒋᙱᑕᖏᑎᒍᑦ, ᑖᓐᓇ ᐅᓂᒃᑲᐅᓯᖅ 
ᐊᒡᒍᖅᑐᖅᓯᒪᕗᖅ ᑎᓴᒪᐃᓕᖅᑲᖓᓪᓗᓂ:

1. ᐃᓄᒃᑐᑦ ᐅᖃᐅᓯᖅ

2. ᐅᐃᕖᑐᑦ ᐅᖃᐅᓯᖅ

3. ᑐᑭᓕᐅᕆᓂᕐᒧᑦ ᐱᔨᑦᑎᕋᕐᓃᑦ

4. ᑮᓇᐅᔭᖅᑐᕈᑕᐅᔪᑦ



ᐃᓄᒃᑐᑦ 
ᐅᖃᐅᓯᖅ

ᓄᓇᕗᑦ ᒐᕙᒪᖓ

ᐃᓕᓐᓂᐊᓕᓵᖅᑐᓂᑦ ᖁᕙᓯᖕᓂᓕᖕᓄᑦ 12-ᒧᑦ: 
ᐃᓕᓐᓂᐊᕐᓂᓕᕆᔨᒃᑯᑦ
ᑕᒪᑐᒪᓂ ᐊᕐᕌᒍᒥ, ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᓚᐅᖅᐳᑦ 
ᐱᒻᒪᕆᐊᓗᖕᒥᒃ ᐱᓕᕆᐊᒃᓴᒥᒃ ᓴᖅᑭᑎᑦᑎᔪᒪᓪᓗᑎᒃ ᐅᖃᓕᒫᕈᓐᓇᕐᓂᕐᒧᑦ/
ᑎᑎᕋᕈᓐᓇᕐᓂᕐᒧᑦᐃᓅᓯᓕᒫᒥ ᐊᑐᖅᑕᐅᖃᑦᑕᕋᔭᖅᑐᒥᒃ ᐃᑲᔪᖅᑐᐃᓪᓗᑎᒃ 
ᐱᓕᕆᓪᓚᕆᒍᒪᕙᖕᓂᕐᒥᒃ ᐃᓕᓐᓂᐊᓕᓵᖅᑐᓂᑦ−12−ᓄᑦ ᐊᔪᙱᓐᓂᓕᖕᓄᑦ 
ᐃᓕᓐᓂᐊᕐᓂᕐᒧᑦ ᐱᓕᕆᐊᖑᖃᑦᑕᕋᔭᖅᑐᒥᒃ ᓴᖅᑭᑎᑦᑎᓕᕋᔭᖅᑐᒥᒃ ᒪᕐᕉᖕᓂᒃ 
ᐅᖃᐅᓰᖕᓂᒃ ᐊᔪᙱᑦᑑᖕᓂᒃ ᐊᓂᒍᐃᔪᓂᒃ.

ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦᐃᓅᓯᓕᒫᒥ 
ᐱᒋᐊᖅᑕᐅᓯᒪᔪᖅ

ᐃᓕᓐᓂᐊᕐᓂᓕᕆᒃᑯᑦ ᐱᔭᕇᖅᓯᓚᐅᖅᐳᑦ, ᑎᑎᕋᓯᒪᓕᖅᑎᑦᑎᓚᐅᖅᐳᑦ, 
ᑐᓂᐅᖅᑲᐃᓚᐅᖅᐳᓪᓗ ᑕᒪᐃᓐᓂᒃ ᐃᓕᓐᓂᐊᖅᑎᓄᑦ ᐅᖃᓕᒫᒐᓂᒃ 
ᐃᓕᓴᐃᔨᓄᓪᓗ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑎᑭᐅᑎᑎᖦᖢᒋᑦ 8−ᒧᑦ (ᐃᓱᐊᓄᑦ 
ᖁᕙᓯᖕᓂᓖᑦ 1−ᒥᒃ) ᑖᒃᑯᐊ ᐃᓄᒃᑎᑐᑦ ᑎᑎᕋᖅᓯᒪᓪᓗᑎᑦ.

ᐅᖃᓕᒫᕆᐅᖅᓴᓂᖅ ᐃᓗᓕᖃᐅᑦᑎᐊᖅᖢᓂ ᐃᓄᒃᑐᑦ ᑕᓯᐅᖅᑕᐅᓪᓗᓂ 
ᐅᖃᓕᒫᕐᓂᕐᒧᑦ ᐱᓕᕆᐊᖑᕙᒃᐳᖅ ᐋᖅᑭᒃᓱᖅᑕᐅᓯᒪᓪᓗᓂ ᓄᓇᕗᒻᒥ. 
ᑕᒪᕐᒥᑦᑎᐊᖅ ᓄᑲᖅᖠᕐᓄᑦ ᐃᓕᓐᓂᐊᕐᕖᑦ ᐃᓚᖏᓪᓗ ᕿᑎᐊᓃᑦᑐᑦ/
ᖁᑦᑎᖕᓂᖅᓴᓄᑦ ᐃᓕᓐᓂᐊᖅᕖᑦ ᓄᓇᕗᒻᒥ ᐱᓚᐅᖅᐳᑦ ᑲᑎᖅᓱᖅᑕᐅᓯᒪᔪᓂᒃ 
ᐃᒪᐃᑦᑐᓂᒃ, ᐅᖃᓕᒫᕆᐅᖅᓴᓂᖅ ᒪᒃᐱᖅᑐᒐᕐᓂᒃ ᐃᓕᓐᓂᐊᓕᓵᖅᑐᓂ 
ᖁᕙᓯᖕᓂᓕᖕᓄᑦ 1−ᒥᒃ. ᐃᓚᖏᑦ ᐃᓕᓐᓂᐊᕐᕖᑦ ᐊᑐᓕᖅᑎᑦᑎᕙᓪᓕᐊᓚᐅᖅᐳᑦ 

ᐅᖃᐅᓯᓕᕆᓂᕐᒥ ᐃᓕᓐᓂᐊᕐᓂᖅ 
ᖃᖓᓕᒫᑦᑎᐊᒃᑯᑦ ᐃᓅᓯᕆᔭᐅᔪᒥ



ᐊᕐᕌᒍᑕᒫᖅᓯᐅᑎ 

ᑕᒪᑐᒥᖓ ᐱᓕᕆᐊᒃᓴᒥᒃ ᓯᑎᐱᕆ 2015-ᖑᑎᓪᓗᒍ, 
ᑕᒪᒃᑯᐊᓗ ᐊᒥᐊᒃᑯᒋᔭᐅᔪᑦ ᐃᓕᓐᓂᐊᕐᕖᑦ 
ᐊᑐᓕᖅᑎᑦᑎᕙᓪᓕᐊᓂᐊᖅᐳᑦ ᑕᒪᒃᑯᓂᖓ 
ᐊᑐᖅᑕᐅᔪᓐᓇᑐᓂᒃ ᓯᑎᐱᕆ 2016−ᒥ 
ᐱᔭᕇᖅᑕᐅᓯᒪᓕᖅᐸᑕ ᓴᖅᑭᑎᑕᐅᓕᖅᐸᑕᓗ 
ᐱᓕᕆᕝᕕᒋᔭᐅᔪᒥ ᐊᔪᕈᓐᓃᖅᓴᕐᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒃ.

ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᓂᖃᐃᓐᓇᓚᐅᕆᕗᑦ 
ᐱᓕᕆᐊᖃᖅᐸᓪᓕᐊᓂᕐᒥᒃ (ᑎᑎᕋᕐᓂᕐᒥᒃ, 
ᐋᖅᑭᒃᓱᐃᓂᕐᒥᒃ, ᑎᑎᕋᐅᔭᓕᐅᕐᓂᕐᒥᒃ/
ᓴᓇᙳᐊᓂᓕᕆᓂᕐᒥᒃ, ᐊᓯᖏᓐᓂᒡᓗ) ᐃᓕᓐᓂᐊᖅᑏᑦ 
ᒪᒃᐱᖅᑐᒐᖏᓐᓂᒃ ᖁᕙᓯᖕᓂᓕᖕᓄᑦ 2−ᒥᒃ. ᑕᒪᒃᑯᐊ 
ᐊᑐᖅᑕᐅᔪᓐᓇᖅᑐᑦ ᑎᑎᕋᖅᓯᒪᓕᖅᑎᑕᐅᓛᖅᐳᑦ 

ᐊᐅᔭᒥ 2016−ᒥ. ᐃᓕᓐᓂᐊᕐᕖᑦ ᐱᓂᐊᕐᐳᑦ 
ᑕᒪᐃᓐᓂᒃ ᑕᒪᒃᑯᓄᖓ ᑐᕌᖓᔪᓂᒃ ᐅᖃᓕᒫᒐᕐᓂᒃ 
ᖁᕙᓯᖕᓂᓕᖕᓄᑦ 2−ᒥᒃ ᓯᑎᐱᕆ 2016-ᒥ 
(10−ᖑᓗᑎᒃ ᐃᓕᓐᓂᐊᖅᑎᓄᑦ ᒪᒃᐱᖅᑐᒐᐃᑦ, 
2-ᖑᓗᑎᒃ ᖃᐅᔨᓴᕐᓂᕐᒧᑦ ᒪᒃᐱᖅᑐᒑᒃ, 10−
ᖑᓗᑎᒃ ᐃᓕᓴᐃᔨᓄᑦ ᒪᒃᐱᖅᑐᒐᐃᑦ ᐊᒻᒪᓗ 
ᖁᕙᓯᖕᓂᓕᖕᓄᑦ 2−ᒥᒃ ᐊᑐᖅᑕᐅᒃᑲᓐᓂᕈᓐᓇᑐᒥᒃ). 
ᑲᔪᓰᓐᓇᖅᑐᒥᒃ ᑕᐃᑲᓂᓪᓚᕆᒃ ᐊᔪᕈᓐᓃᖅᓴᕐᓂᕐᒥᒃ 
ᑲᔪᓯᑎᑕᐅᔪᖃᕐᓂᐊᖅᑐᖅ ᓯᑎᐱᕆ 2016−ᒥ 
ᐃᓚᖃᕐᓂᐊᖅᖢᓂ ᖁᕙᓯᖕᓂᓕᖕᓄᑦ 2−ᒥᒃ 
ᐊᑐᖅᑕᐅᔪᓐᓇᑐᓂᒃ.

ᐃᓕᓐᓂᐊᕐᓂᓕᕆᔨᒃᑯᑦᑕᐅᖅ ᐋᖅᑭᒃᓱᐃᓚᐅᕆᕗᑦ 
ᐅᑯᓂᖓ, ᐅᖃᐅᓰᑦ ᐱᙳᐊᕈᑏᑦ, ᐅᖃᐅᓯᕐᓄᑦ 
ᐊᑐᖅᑕᐅᔪᓐᓇᖅᑐᒥᒃ ᒪᓂᒪᓪᓗᓂ An-
droidᓄᑦ ᐊᒻᒪᓗ iOS−ᓄᑦ ᐊᑐᖅᑕᐅᕙᒃᑐᓄᑦ 
ᐱᔭᐅᕙᓪᓕᐊᔪᓐᓇᖅᖢᓂ ᑎᒍᒥᐊᒐᕐᓄᑦ 
ᖃᕆᑕᐅᔭᙳᐊᓄᑦ ᐅᖄᓚᐅᑎᕋᓛᓄᓪᓗ. 
ᐅᖃᐅᓯᕐᓄᑦ ᐊᑐᖅᑕᐅᔪᓐᓇᖅᑐᖅ ᐊᒃᑐᐊᓂᖃᖅᐳᖅ 
ᐅᖃᐅᓯᕆᔭᐅᕙᒃᑐᓄᑦ ᓇᓂᕐᒥᐅᑕᐅᓂᕐᒧᓪᓗ 
ᐅᖃᐅᓯᕐᓄᑦ ᓂᕈᐊᕆᔭᐅᓯᒪᔪᓄᑦ 
ᐋᖅᑭᒃᓱᖅᑕᐅᓚᐅᖅᑐᓄᑦ ᐃᓚᒋᔭᐅᑎᑕᐅᓪᓗᑎᒃ 
ᐅᑯᓄᖓ, ᐅᖃᓕᒫᕆᐅᖅᓴᓂᖅ ᐅᖃᓕᒫᕐᓂᕐᒧᑦ 
ᐊᑐᖅᑕᐅᖃᑦᑕᕋᔭᖅᑐᓂ.

ᐅᖃᓕᒫᕆᐅᖅᓴᓂᖅ

Uqalimaariuqsaniq
Inuktut Guided Reading 

Program Overview

-8

-4

Inuktut Reading Level Descriptions
Kindergarten to Grade 4 

ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ: 
ᓄᓇᕗᒻᒥ ᓯᓚᑦᑐᖅᓴᕐᕕᒃ
ᐃᓐᓇᐃᑦ ᐅᖃᐅᓯᕐᓂᒃ 
ᐱᕙᓪᓕᐊᑎᑕᐅᓂᖏᓐᓄᑦ 
ᖁᕝᕙᕆᐊᖅᑎᑦᑎᓂᕐᒥᒡᓗ 
ᐃᓕᓐᓂᐊᖅᓯᒪᓂᕐᒥᒃ

ᑕᒪᑐᒪᓂ ᐊᕐᕌᒍᒥ, ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᑲᔪᓯᑎᑦᑎᓯᒋᐊᓚᐅᖅᐳᖅ ᖃᔅᓯᑲᓪᓚᖕᓂᒃ 
ᐱᒋᐊᖅᑕᐅᓯᒪᔪᓂᒃ ᐱᓕᕆᐊᖃᖅᐸᓪᓕᐊᓂᐊᖅᖢᑎᒃ 
ᐱᑎᑦᑎᓂᐊᖅᖢᑎᒡᓗ ᐊᑐᖅᑕᐅᔪᓐᓇᖅᑐᓂᒃ 
ᐱᓕᕆᐊᒃᓴᓂᒡᓗ ᐃᓐᓇᕐᓄᑦ ᐃᓕᑦᑎᔪᒪᔪᓄᑦ 
ᐱᐅᓯᒋᐊᖅᑎᑦᑎᔪᒪᔪᓄᓪᓘᓐᓃᑦ ᐊᔪᙱᓐᓂᕆᔭᒥᓂᒃ 
ᐃᓄᒃᑑᒥ, ᑕᒪᐃᑎᒍᑦ ᓄᓇᓕᖕᓂ ᐃᓕᑦᑎᕙᓪᓕᐊᓂᕐᒧᑦ 
ᐃᓂᒋᔭᐅᕙᒃᑐᓂ ᐅᑯᑎᒎᓇᕐᓗ, ᐃᓕᓐᓂᐊᕐᕕᖕᓂ 
ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᕐᓂᕐᒧᑦ 
ᐱᓕᕆᐊᖑᒃᑲᓐᓂᓕᖅᐸᒃᑐᓄᑦ. 

ᐃᓄᐃᑦ ᐅᖃᐅᓯᖏᓐᓂᒃ 
ᐃᓕᓐᓂᐊᖅᑎᑦᑎᔩᑦ

ᑐᕌᕆᔭᐅᔪᑦ ᑕᒪᑐᒪᓂ ᐱᓕᕆᐊᖑᔪᒥ 
ᐃᑲᔪᖅᑐᐃᔪᒪᓂᐅᕗᑦ ᐃᓄᐃᑦ ᐅᖃᐅᓯᖏᓐᓂᒃ 
ᐃᓕᑦᑎᕙᓪᓕᐊᓂᕐᒥᒃ ᐃᓕᓐᓂᐊᕐᕕᖕᓂ 
ᐃᓕᓐᓂᐊᕐᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᐅᕙᒃᑐᓂ. 
ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᓚᐅᖅᐳᑦ 
ᐃᖅᑲᓇᐃᔭᖅᑎᑦᑎᔾᔪᑕᐅᓪᓗᑎᒃ ᒪᕐᕉᖕᓂᒃ ᐅᓪᓗᓕᒫᖅ 
ᐊᑕᐅᓯᕐᒥᒡᓗ ᐃᖅᑲᓇᐃᔭᖅᑎᑕᐅᓚᐅᑲᒃᑐᒥᒃ 
ᐃᖅᑲᓇᐃᔭᖅᑎᓂᒃ ᑲᖏᖅᖠᓂᕐᒥ ᐃᖃᓗᖕᓂᓗ, 
ᑖᒃᑯᐊᓗ ᐃᓕᓐᓂᐊᖅᑎᑦᑎᓚᐅᖅᖢᑎᒃ ᐊᔾᔨᒌᙱᑦᑐᓂᒃ 
ᐊᔪᙱᓐᓂᓕᖕᓂᒃ ᐃᓕᓐᓂᐊᖅᑎᑦᑎᓪᓗᑎᒃ ᐃᓄᒃᑎᑐᑦ. 
92−ᖑᓚᐅᖅᐳᑦ ᐃᓕᓐᓂᐊᖅᑏᑦ ᑲᑎᖦᖢᒋᑦ, 
ᐃᓚᒋᔭᐅᓪᓗᑎᒃ 29 ᐃᓕᓐᓂᐊᖅᑏᑦ ᑭᕙᓪᓕᕐᒥ 
ᓯᓚᑦᑐᖅᓴᕐᕕᖕᒥ, 57−ᖑᓪᓗᑎᒃ ᓄᓇᑦᑕ ᓯᓚᑦᑐᖅᓴᕐᕕᖕᒥ, 
6−ᖑᓪᓗᑎᒡᓗ ᕿᑎᕐᒥᐅᓂ ᓯᓚᑦᑐᖅᓴᕐᕕᖕᒥ.

ᐱᖁᑎᓂᒃ ᐊᑐᖅᑕᐅᔪᓐᓇᖅᑐᓂᒡᓗ 
ᐋᖅᑭᒃᓱᐃᕙᓪᓕᐊᓂᖅ

ᑐᕌᕆᔭᐅᔪᑦ ᑕᒪᑐᒪᓂ ᐱᓕᕆᐊᖑᔪᒥ 
ᑎᑎᕋᖅᓯᒪᓕᖅᑎᑦᑎᔪᒪᓂᐅᓚᐅᖅᐳᑦ 
ᓴᖅᑭᑎᑦᑎᔪᒪᓂᐅᓪᓗᑎᒡᓗ ᐃᓕᓴᐃᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒃ, ᓄᑖᙳᕆᐊᖅᑎᑦᑎᓪᓗᑎᒡᓗ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕐᕌᓪᓚᓚᐅᕐᓗᓂ 
ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓴᐃᓂᕐᒧᑦ 

ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑎᓄᓪᓗ. ᑮᓇᐅᔭᖁᑎᒋᔭᐅᔪᑦ 
ᐊᑐᖅᑕᐅᓚᐅᖅᐳᑦ ᐃᑲᔪᖅᑐᕈᑕᐅᓪᓗᑎᒃ 
ᐊᐅᓚᑦᑎᔨᒋᔭᐅᔪᒥᒃ ᐊᑐᖅᑕᐅᕙᒃᑐᓂᒃ 
ᐋᖅᑭᒃᓱᐃᕙᓪᓕᐊᓂᕐᒧᑦ ᐃᓂᒋᔭᐅᔪᒥᒃ ᐃᖃᓗᖕᓂ 
ᐱᓕᕆᑎᑕᐅᓪᓗᓂᓗ ᓗᐃ ᑕᐹᕐᔪᒃ ᐃᒡᓗᓕᖕᒥ 
ᑎᑎᕋᖅᓯᒪᑦᑎᐊᓕᖅᑎᑦᑎᒃᑲᓐᓂᕐᓂᐊᕐᓗᓂ ᑕᒪᑐᒥᖓ 
ᑎᑎᕋᖅᑕᐅᓯᒪᔪᒥᒃ. 10−ᓂᒃ ᐃᓛᒃᑰᖅᑐᓂᒃ 
ᐊᔪᕈᓐᓃᖅᓴᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 
ᐋᖅᑭᒃᓱᐃᔪᖃᓚᐅᖅᐳᖅ ᐊᕐᕌᒍᒋᔭᐅᔪᒥ 
ᑮᓇᐅᔭᖃᖅᑎᑦᑎᓂᕐᒧᑦ.

ᐱᐅᓯᒋᐊᖅᑎᑕᐅᔪᖅ ᑐᓵᔨᓄᑦ/
ᑐᑭᓕᐅᕆᔨᓄᑦ ᐱᓕᕆᐊᖑᕙᒃᑐᖅ

ᑐᕌᕆᔭᐅᔪᑦ ᑕᒪᑐᒪᓂ ᐱᓕᕆᐊᒃᓴᒥ 
ᒪᓂᒪᑎᑦᑎᔪᒪᓂᐅᓚᐅᖅᐳᑦ ᑐᓵᔨᓄᑦ/ᑐᑭᓕᐅᕆᔨᓄᑦ 
ᓇᓗᓇᐃᒃᑯᑕᖅᑖᕐᓂᕐᒧᒃ ᐱᓕᕆᐊᖑᕙᒃᑐᒥᒃ ᕿᑎᕐᒥᐅᑦ 
ᑭᕙᓪᓕᕐᒥᐅᓪᓗ ᓯᓚᑦᑐᖅᓴᕐᕕᖏᓐᓂ. ᒪᕐᕉᖕᓂᒃ 
ᑐᑭᓕᐅᕆᓂᕐᒧᒃ/ᑐᓵᔨᐅᓂᕐᒧᑦ ᐃᓕᓐᓂᐊᖅᑎᑦᑎᔩᖕᓂᒃ 
ᐃᖅᑲᓇᐃᔭᖅᑎᑦᑎᔪᖃᓚᐅᖅᐳᖅ ᑕᒪᑐᒪ ᐱᓕᕆᐊᖑᔫᑉ 
ᐊᑖᒍᑦ, ᐊᑕᐅᓯᖅ ᐃᓂ ᐃᓂᖃᖅᖢᓂ ᑲᖏᖅᖠᓂᕐᒥ 
ᐊᐃᑉᐸᖓᓗ ᐃᓂᖃᖅᖢᓂ ᖁᕐᓗᖅᑐᕐᒥ. 20−
ᓂᒃ ᐃᓕᓐᓂᐊᒐᒃᓴᓂᒃ ᒪᓂᒪᑎᑦᑎᔪᖃᓚᐅᖅᐳᖅ 
ᖁᕐᓗᖅᑐᕐᒥ 10−ᓂᒡᓗ ᐃᓕᓐᓂᐊᒐᒃᓴᓂᒃ 
ᑲᖏᖅᖠᓂᕐᒥ. ᐱᖓᓱᓂᒃ ᐃᓕᓐᓂᐊᖅᑎᓂᒃ (ᑲᑎᖦᖢᒋᑦ 
6−ᖑᓪᓗᑎᒃ) ᐃᓚᐅᔪᖃᓚᐅᖅᐳᖅ ᑕᒪᐃᓐᓂ ᓄᓇᓕᖕᓂ.

ᐅᖃᐅᓯᐅᑉ ᐆᒻᒪᕆᐊᖅᑎᑕᐅᓂᖓ - 
ᐅᖃᐅᓯᖅᐳᑦ ᐊᓐᓂᕐᓇᖅᑐᖅ

ᑖᓐᓇ ᐅᖃᐅᓯᖅᐳᑦ ᐊᓐᓂᕐᓇᖅᑐᖅ ᐱᓕᕆᐊᖑᕙᒃᑐᖅ, 
ᐅᕝᕙᓘᓐᓃᑦ ᐱᔭᕇᕈᓯᐊᖅᑖᕈᑎᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖓᓐᓂ ᐆᒻᒪᕆᐊᖅᑎᑦᑎᒃᑲᓐᓂᕋᓱᒃᑐᓄᑦ, 
ᐋᖅᑭᒃᓱᖅᑕᐅᓚᐅᖅᐳᖅ ᐃᓕᓐᓂᐊᕐᕕᒡᔪᐊᖓᑎᒍᑦ 
ᕕᒃᑑᕆᔭᐅᑉ ᐅᖃᐅᓯᓕᕆᓂᕐᒧᑦ ᐃᓕᓴᕐᕕᖓᓂ ᐊᒻᒪᓗ 
ᐃᓕᓐᓂᐊᒃᑲᓐᓂᕈᑕᐅᔪᓄᑦ ᑲᑐᔾᔨᖃᑎᖃᖅᖢᑎᒃ 
ᐃᓐ’ᐊᐅᑭᓐ ᐱᓕᕆᕕᖓᓂ. ᑖᓐᓇ ᐃᓕᓐᓂᐊᒐᒃᓴᖅ 
ᐊᑐᐃᓐᓇᕈᖅᑕᐅᓚᐅᖅᑐᖅ ᕿᑎᕐᒥᐅᓂ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᑲᑐᔾᔨᖃᑎᒋᔭᐅᓪᓗᑎᒃ 2015−ᒥ 
ᐱᒋᐊᖅᖢᓂ. 

ᑐᕌᕆᔭᖓ ᑕᒪᑐᒪ ᐱᓕᕆᐊᒃᓴᐅᑉ 
ᐃᑲᔪᖅᑐᐃᔪᒪᓂᐅᕗᖅ ᓄᓇᓕᖕᓂᒃ 
ᖁᐊᖅᓵᕐᓇᖅᑐᒦᓕᖅᑐᓂᒃ ᐅᖃᐅᓯᕐᒥᒃ 
ᐊᓯᐅᔨᑐᐃᓐᓇᕆᐊᖃᕐᓂᕐᒥᒃ ᐃᒪᐃᓕᐅᖅᑐᖃᕐᓗᓂ, 

ᐅᖃᐅᓯᕐᓂᒃ ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒧᑦ 
ᐊᔪᕈᓐᓃᖅᓴᖅᑕᐅᕙᒃᑐᓂᒃ. ᐃᓕᓐᓂᐊᖅᑏᑦ 
ᓴᙱᒃᑎᒋᐊᖅᑎᑦᑎᕙᒃᐳᑦ ᑐᑭᓯᐅᒪᓂᕆᔭᒥᓂᒃ 
ᐃᓗᓕᖃᐅᑦᑎᐊᖅᑐᓂᒃ ᐃᓗᓕᖏᓐᓂᒃ 
ᖃᓄᐃᓕᖓᓕᕐᓂᖏᓐᓂᒡᓗ 
ᐅᖃᐅᓯᕐᒥᒃ ᐊᓯᐅᔨᕙᓪᓕᐊᓂᐊᕐᓗᓂ, 
ᑲᒪᒋᔭᖃᕐᓂᐊᕐᓗᓂ, ᐅᑎᖅᑎᑦᑎᓂᐊᕐᓗᓂᓗ 
ᐱᕙᓪᓕᐊᓂᕐᒧᓪᓗ ᖃᐅᔨᒪᓂᕆᔭᐅᔪᓂᒃ 
ᖃᓄᐃᓕᐅᖅᑕᐅᕙᓪᓕᐊᔪᒃᓴᓂᒡᓗ ᐅᖃᐅᓯᕐᒥᒃ 
ᐆᒻᒪᕆᖅᑎᑦᑎᒃᑲᓐᓂᕐᓂᐊᕐᓗᓂ ᓄᓇᓕᖕᓂ. 

ᐅᖃᐅᓯᖅᐳᑦ ᐊᓐᓂᕐᓇᖅᑐᖅ ᐋᖅᑭᒃᓱᖅᑕᐅᓯᒪᕗᖅ 
ᐅᐱᒋᔭᖃᕐᕕᐅᓂᐊᖅᖢᓂ ᐃᓕᖅᑯᓯᑐᖃᑎᒍᑦ 
ᖃᐅᔨᒪᓂᕆᔭᐅᔪᓂᒃ ᐊᑐᖅᑕᐅᕙᒃᑐᓂᒡᓗ, 
ᐃᓕᓴᖅᓯᔪᒪᓂᕐᒧᑦ ᐊᑐᖅᑎᑦᑎᔪᒪᓂᕐᒧᓪᓗ 
ᓱᓕᓪᓚᕆᒃᑐᓂᒃ ᐱᔭᐅᔭᕆᐊᓕᖕᓂᒡᓗ 
ᐊᔾᔨᒌᙱᑐᓂᑦ ᓄᓇᓕᖕᓂᑦ, ᐱᑎᑦᑎᔪᒪᓂᕐᒧᓪᓗ 
ᑐᙵᕕᒋᔭᐅᓂᐊᖅᑐᒥᒃ ᑕᒪᐃᓐᓄᑦ ᐅᖃᐅᓯᕐᓂᒃ 
ᐆᒻᒪᕆᐊᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᓂᒃ 
ᐃᓕᓐᓂᐊᒃᑲᓐᓂᕈᒪᓂᕐᒧᓪᓗ ᐃᓕᓐᓂᐊᕐᓂᓕᕆᓂᕐᒥ, 
ᐅᖃᐅᓯᓕᕆᓂᕐᓂ, ᐊᓯᖏᓐᓄᓪᓗ ᐊᒃᑐᐊᓂᓕᖕᓄᑦ 
ᐃᓂᓄᑦ. ᒪᕐᕉᖕᓂᒃ ᐱᓕᕆᐊᒃᓵᖕᓂᒃ 
ᐱᖓᓱᓂ ᐃᓕᓐᓂᐊᒐᒃᓴᓂᙶᖅᑐᓂᑦ 
ᒪᓂᒪᑎᑦᑎᔪᖃᓚᐅᖅᐳᖅ ᐃᖃᓗᒃᑑᑦᑎᐊᒥ. 
ᓯᕗᓪᓕᖅ ᐱᓕᕆᐊᒃᓴᕆᔭᐅᔪᖅ 8−ᓂᑦ 
ᐃᓚᐅᕝᕕᐅᓚᐅᖅᐳᖅ ᐊᐃᑉᐸᖓᓗ ᐱᓕᕆᐊᒃᓴᖅ 
10−ᓂᒃ ᐃᓚᐅᕝᕕᐅᓪᓗᓂ.

ᒐᕙᒪᓕᕆᔨᒃᑯᑦ
ᐱᐅᓯᒋᐊᖅᑎᑕᐅᓂᖏᑦ ᐅᑲᐅᓯᕐᓄᑦ ᐊᔪᕈᓐᓃᖅᓴᕐᓂᕐᒧᑦ  
ᐱᓕᕆᐊᖑᕙᒃᑐᑦ

ᐱᔾᔪᑎᒋᓪᓗᒍ ᐱᓕᕆᐊᖃᒻᒪᕆᒍᒪᓂᖅ ᐅᔾᔨᕐᓇᖅᓯᑎᑦᑎᓂᐊᕐᓗᒍ ᐃᓄᒃᑐᑦ 
ᐅᖃᐅᓯᕐᒥᒃ ᐃᖅᑲᓇᐃᔭᕐᕕᖕᒥᓗ ᐊᑐᖅᑕᐅᖃᑦᑕᕐᓂᐊᕐᓂᖓᓄᑦ ᒐᕙᒪᒃᑯᑦ 
ᐱᓕᕆᕕᖏᓐᓂ, ᒐᕙᒪᓕᕆᔨᒃᑯᑦ ᐱᓇᓱᐊᕐᓂᖃᓚᐅᖅᑐᑦ ᐊᕐᕌᒍᕐᒥ 2015-
16−ᒥ, ᐱᓕᕆᖃᑎᖃᕐᓂᒃᑯᑦ ᐱᕈᕐᕕᖕᒥᒃ, ᐃᑲᔪᖅᑕᐅᖁᓪᓗᒋᑦ ᐅᖃᐅᓯᕐᒥ 
ᐃᓄᒃᑐᑦ ᑎᒍᓯᕙᓪᓕᐊᓂᕐᒥᒃ ᐊᑐᐃᓐᓇᐅᑎᑦᑎᓂᖅᓴᐅᖁᓪᓗᒋᓪᓗ ᓄᓇᕗᑦ 
ᒐᕙᒪᖏᑦᑕ ᐃᖅᑲᓇᐃᔭᖅᑎᖏᓐᓄᑦ. 

ᐱᕈᕐᕕᒃ ᐱᓕᕆᐊᒃᓴᖅᑖᖅᑎᑕᐅᓚᐅᖅᐳᖅ ᐋᖅᑭᒃᓱᐃᓂᐊᕐᓗᓂ 
ᐱᐅᓯᒋᐊᖅᑎᑦᑎᓂᐊᕐᓗᓂᓗ ᐃᓄᒃᑐᑦ ᑐᙵᕕᒋᔭᐅᔪᒥᒃ 
ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒧᓪᓗ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ 
ᖃᓄᐃᓕᖓᓂᕆᓇᔭᖅᑕᖏᓐᓂᒡᓗ. ᓴᖅᑭᑎᑦᑎᓚᐅᕆᕗᑦᑕᐅᖅ 
ᒪᕐᕉᖕᓂᒃ ᖃᐅᔨᓴᕐᓂᕐᒧᑦ ᐅᓂᒃᑲᐅᓯᕐᓂᒃ ᒐᕙᒪᒃᑯᑦ ᐃᓱᒪᒋᓯᒪᔭᖏᓐᓄᑦ 
ᓴᙱᒃᑎᒋᐊᖅᑎᑦᑎᓂᐊᕐᓗᓂ ᐅᖃᐅᓯᕐᓄᑦ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᐊᖑᕙᒃᑐᓂᒃ ᓂᕈᐊᕆᔭᖃᖅᖢᑎᒡᓗ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ 
ᑲᓇᑕᒥ ᓄᓇᕐᔪᐊᕐᒥᓗ.

ᐃᖅᑲᓇᐃᔭᕐᕕᖕᒥ 
ᐅᖃᐅᓯᖅ 

ᐃᖅᑲᓇᐃᔭᕈᑕᐅᔪᖅ

ᐃᓄᒃᑐᑦ ᑐᙵᕕᖕᒧᑦ ᐱᖁᑏᑦ

ᖃᔅᓯᑲᓪᓚᖕᓂᒃ ᐅᖃᐅᓯᕆᔭᐅᔪᓄᑦ 
ᓇᓂᕐᒥᐅᑕᐅᓂᕐᒧᑦ ᐊᑐᖅᑕᐅᓂᐊᓕᖅᑐᓂᒃ 
ᐋᖅᑭᒃᓯᔪᖃᓚᐅᖅᐳᖅ ᐱᖓᓱᐃᓕᖅᑲᖓᔪᓄᑦ 
ᐃᓄᒃᑐᑦ ᑐᙵᕕᓕᖕᓄᑦ ᐊᔪᕈᓐᓃᖅᓴᒐᒃᓴᓂᒃ 
ᒪᓂᒪᑎᑕᐅᔪᓂᒃ ᐱᕈᕐᕕᖕᒥᑦ ᑕᒪᒃᑯᓄᖓ ᐅᖃᐅᓯᕐᒥᒃ 
ᐊᐃᑉᐸᖓᓂᒃ ᐃᓕᓐᓂᐊᖅᐸᓪᓕᐊᕙᒃᑐᓄᑦ: 
ᓇᓃᓐᓂᕆᔭᖓ 1 - ᐱᒋᐊᕐᕕᒃ; ᓇᓃᓐᓂᕆᔭᖓ 
2 – ᐊᓪᓗᕐᕕᒃ; ᓇᓃᓐᓂᕆᔭᖓᓗ 3 – ᐊᑕᖐᕝᕕᒃ. 
ᖃᔅᓯᑲᓪᓚᖕᓂᒃ  ᐃᓕᓐᓂᐊᖅᑎᓄᑦ ᐊᖏᕐᕋᒥᓗ 
ᐱᓕᕆᐊᖑᕙᒃᑐᓄᑦ ᒪᒃᐱᖅᑐᒐᕆᔭᐅᖃᑦᑕᕐᓂᐊᖅᑐᓂᒃ 
ᒫᓐᓇ ᒪᓂᒪᔪᖃᓕᖅᐳᖅ ᑕᒪᐃᑎᒍᑦ 
ᑲᑎᖅᓱᖅᓯᒪᔪᑎᒍᓪᓘᓐᓃᑦ ᐅᑯᑎᒎᓈᖓᓪᓗᑎᒃ, 
ᐊᐃᕕᓕᖕᒥᐅᑐᑦ, ᐃᓄᐃᓐᓇᖅᑐᑦ, ᓇᑦᑎᓕᖕᒥᐅᑐᑦ, 
ᓂᒋᐊᓂ ᐅᐊᖕᓇᖓᓂᓗ ᕿᑭᖅᑖᓘᑉ ᐅᖃᐅᓯᖏᑎᒍᑦ 
ᐊᒻᒪᓗ ᐹᓪᓕᕐᒥᐅᑐᑦ.

ᓈᕆᕕᒃ ᐃᓕᓐᓂᐊᒐᒃᓴᒧᑦ 
ᐊᑐᖅᑕᐅᔪᒃᓴᐃᑦ

ᓄᑖᒥᒃ ᐃᓄᒃᑐᑦ ᐆᒻᒪᕆᐊᖅᑎᑦᑎᓂᕐᒥᒃ 
ᐃᓕᓐᓂᐊᒐᒃᓴᐅᑉ ᖃᓄᐃᓕᖓᓂᕆᓂᐊᖅᑕᖓᓂᒃ 
ᐋᖅᑭᒃᓱᐃᔪᖃᓚᐅᖅᐳᖅ ᐱᕕᖃᖅᑎᑦᑎᓪᓗᓂ 
82−ᓂᒃ ᐃᑲᕐᕋᓂᒃ ᖄᒃᑲᓐᓂᐊᒍᑦ ᐃᓄᒃᑐᑦ 

ᐃᓕᓐᓂᐊᖅᑕᐅᔪᒃᓴᒃᑲᓐᓂᕐᓂᒃ. ᑕᒪᓐᓇ 
ᐃᓕᓐᓂᐊᒐᒃᓴᖅ ᐋᖅᑭᒃᓱᖅᑕᐅᓚᐅᖅᐳᖅ 
ᑐᕌᕆᔭᖃᖅᑎᑕᐅᓪᓗᓂ ᐃᓄᖕᓂᒃ ᐅᖃᐅᓯᕐᒥᒃ 
ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒧᒦᑦᑐᓂᒃ. ᑖᒃᑯᐊ ᐱᖁᑏᑦ 
ᐃᓚᖃᖅᐳᑦ ᑎᓴᒪᐃᓕᖅᑲᖓᔪᒥᒃ−ᒪᒃᐱᖅᑐᒐᕐᒥᒃ 
ᐊᔪᕈᓐᓃᖅᓴᖅᑎᑦᑎᔨᐅᑉ ᒪᒃᐱᖅᑐᒐᖓᓂᒃ 
ᐅᖃᐅᓯᖅᑕᖏᓐᓄᑦ ᐅᖃᖅᓯᒪᔪᖅᑕᖃᖅᖢᓂ, 
ᐅᖃᐅᓰᑦ ᐊᑐᖅᑕᐅᔪᒃ ᑎᑎᕋᖅᑕᐅᓕᖅᑎᓯᒪᓪᓗᑎᒃ, 
ᐊᑐᖅᑕᐅᔪᓐᓇᖅᑐᓂᒃ ᐅᖃᖃᑎᒌᖕᓂᕆᔭᐅᕙᒃᑐᓂᒃ, 
ᐊᑐᖅᑕᐅᖁᔭᐅᓇᔭᖅᑐᓂᒃ ᐃᓕᑦᑎᕙᓪᓕᐊᓂᕐᒧᑦ 
ᐱᓕᕆᐊᒃᓴᓂᒃ, PowerPoint-ᑯᑦ ᐅᓂᒃᑲᐅᓯᐅᔪᓂᒃ, 
ᐃᓕᓐᓂᐊᖅᑎᓄᓪᓗ ᐱᓕᕆᕝᕕᐅᖃᖅᑕᕋᔭᖅᑐᓂᒃ 
ᐅᖃᓕᒫᒐᕐᓂᒡᓗ.

ᐃᓱᒪᒋᔭᐅᓯᒪᔪᑦ 
ᓴᙱᒃᑎᒋᐊᖅᑎᑦᑎᓂᐊᕐᓗᓂ ᐃᓄᒃᑐᑦ 
ᐅᖃᐅᓯᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ 
ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔭᖅᑎᖏᓐᓄᑦ

ᑖᓐᓇ ᐅᓂᒃᑲᐅᓯᖅ ᓇᓗᓇᐃᖅᓯᕗᖅ ᐱᔭᐅᔭᕆᐊᓕᖕᒥᒃ 
ᑕᒪᐃᓐᓄᑦ ᓴᙱᒃᑎᒋᐊᖅᑎᑦᑎᓂᕐᒥᒃ 
ᐊᖏᒡᓕᒋᐊᖅᑎᑦᑎᓂᕐᒥᒡᓗ ᐃᓄᒃᑐᑦ 
ᐊᔪᕈᓐᓃᖅᓴᖅᐸᖕᓂᖏᓐᓂᒃ ᓄᓇᕗᑦ ᒐᕙᒪᖓᑦᑕ 
ᐃᖅᑲᓇᐃᔭᖅᑎᖏᓐᓄᑦ.

ᑕᐅᑐᒐᖃᓪᓗᐊᑕᕐᓂᖅ ᐊᔪᕈᓐᓃᖅᓴᕐᓂᕐᒧᑦ 
ᐱᓇᔪᒃᑕᐅᔪᓂᒃ ᐃᖅᑲᓇᐃᔭᖅᑎᓂ ᓴᙱᔪᒥᒃ 
ᑐᙵᕕᖃᕐᓗᓂ ᐅᖃᐅᓯᕐᒥ ᐃᓱᒪᒋᔭᖃᖅᓯᒪᓗᓂᓗ 
ᐊᑯᓂᑲᓪᓚᒃ ᐃᖅᑲᓇᐃᔮᕆᔭᐅᓇᔭᖅᑐᓄᑦ 
ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᕕᖕᓂ 
ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᕐᒥᒃ 
ᐊᑐᖁᔭᐅᓚᐅᖅᓯᒪᕗᖅ ᐊᑐᖅᑕᐅᔪᓐᓇᖅᖢᓂᓗ 
ᐱᐅᓛᒃᑯᑦ ᐊᑐᕋᔭᕐᓂᕐᒥᒃ ᒪᓂᒪᔪᓂᒃ 
ᐊᑐᖅᑕᐅᔪᓐᓇᖅᑐᓂᒃ. 

ᐊᑐᓕᖁᔭᐅᔾᔪᑏᑦ ᓯᕗᓂᒃᓴᒧᑦ ᐊᔪᕈᓐᓃᖅᓴᒐᒃᓴᓄᑦ 
ᐱᓕᕆᐊᖃᖅᐸᓪᓕᐊᓂᖅ ᐃᓚᖃᓚᐅᖅᐳᖅ 
ᑲᑎᖅᓱᐃᓂᕐᒥᒃ ᐅᖃᐅᓯᐅᓯᒪᒃᑲᓐᓂᖅᑐᓂᒃ 
ᐱᑐᐃᓐᓇᐅᙱᑦᑐᓂᒃ ᑐᕌᕆᔭᖃᕐᓂᕐᒧᑦ 
ᐱᓕᕆᖃᑎᒌᓂᒃ ᐊᐅᓚᑦᑎᔨᒋᔭᖏᓐᓄᓪᓗ, 
ᑲᔪᓯᑎᑦᑎᓂᕐᒧᓪᓗ ᑐᕌᕆᔭᐅᔪᓂᒃ ᐱᓕᕆᖃᑎᒌᓂᒃ 
ᐊᑦᑎᖕᓂᖅᓴᓃᑦᑐᓄᑦ ᐃᖅᑲᓇᐃᔭᖅᑎᓄᑦ.

ᖃᓄᐃᓕᐅᖅᐸᓪᓕᐊᓇᔭᕐᓂᕐᒧᑦ 
ᐊᑐᖅᑕᐅᔪᓐᓇᖅᑐᑦ ᐅᖃᐅᓯᕐᓄᑦ 
ᐊᔪᕈᓐᓃᖅᓴᕐᓂᕐᒥ ᒐᕙᒪᒃᑯᓐᓂ: 
ᖃᐅᔨᓴᖅᓯᓂᖅ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐅᖃᐅᓯᕐᓄᑦ 
ᐊᔪᕈᓐᓃᖅᓴᖅᑕᐅᕙᒃᑐᓂᒃ ᐊᓯᖏᓐᓂ 
ᓄᓇᓂ ᐱᓕᕆᕝᕕᒋᔭᐅᔪᓐᓇᖅᑐᓂ

ᑖᓐᓇ ᐅᓂᒃᑲᐅᓯᖅ ᕿᓂᖅᐳᖅ ᐅᖃᐅᓯᕐᓄᑦ 
ᐊᔪᕈᓐᓃᖅᓴᕐᓂᕐᒧᑦ ᐱᒋᐊᖅᑕᐅᓯᒪᔪᓂᒃ 
ᐊᓯᖏᓐᓂ ᐃᓂᒋᔭᐅᔪᓂ ᖃᓄᕐᓗ ᑕᒪᒃᑯᐊ 
ᑐᓴᖅᑎᑦᑎᔪᓐᓇᕐᒪᖔᑕ ᐃᖅᑲᓇᐃᔭᕐᓂᕆᔭᐅᕙᒃᑐᒥ 
ᓄᓇᕗᑦ ᒐᕙᒪᒃᑯᖏᓐᓂ. ᑕᒪᕐᒥᑦᑎᐊᖅ ᐃᓂᒋᔭᐅᔪᑦ 
ᐱᔪᓐᓇᕐᕕᖃᕐᕕᐅᓪᓗᑎᒃ ᖃᐅᔨᓴᖅᑕᐅᔪᑦ 
(ᑲᓛᖡᑦ ᓄᓈᑦ, ᒐᕙᒪᑐᖃᒃᑯᓐᓂ ᑭᒃᑯᑐᐃᓐᓇᓄᑦ 
ᐱᔨᑦᑎᕋᕐᕕᖃᕐᓂᕐᒧᑦ ᐃᓕᓐᓂᐊᕐᕕᒃ, 
Basque, Wales, ᐊᒻᒪᓗ ᓄᓇᕗᑦ) ᐃᓚᖓᒍᑦ 

ᑲᔪᓯᓂᖃᑦᑎᐊᖅᓯᒪᕗᑦ ᐊᑐᓕᖅᑎᑦᑎᕙᓪᓕᐊᓪᓗᑎᒃ 
ᐅᖃᐅᓯᕐᓄᑦ ᐱᕙᒌᔭᕐᓂᕐᒥᒃ ᐃᖅᑲᓇᐃᔭᕐᕕᒋᔭᒥᓂ 
ᐅᖃᐅᓯᕐᓄᓪᓗ ᐊᔪᕈᓐᓃᖅᓴᖅᑎᑦᑎᓂᕐᒥᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᒥᓂᒃ. 
ᖃᓄᖅ ᐊᒃᑐᖅᓯᓂᖃᖅᑎᒋᓂᖏᑦ ᑕᒪᒃᑯᐊ 
ᐱᓇᔪᒃᑕᐅᔪᑦ ᐊᔪᖅᑎᑦᑎᙱᓚᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓂᒃ ᐊᓂᒍᖅᑎᑦᑎᔪᓐᓇᕐᓗᑎᒃ 
ᐅᖃᓪᓚᒍᓐᓇᑦᑎᐊᓕᕐᓂᕐᒥᒃ ᐊᔪᕈᓐᓃᖅᓯᒪᔭᒥᓂᒡᓗ 
ᐊᑐᕐᓗᑎᒃ ᐃᖅᑲᓇᐃᔭᕐᕕᒋᔭᒥᓂ ᐱᔾᔪᑎᖃᕈᓐᓇᖅᐳᖅ 
ᖃᓄᖅ ᐱᔪᒃᓯᖕᓂᖃᖅᑎᒋᓂᖏᓐᓄᑦ ᐃᓕᑦᑎᕙᓪᓕᐊᔪᑦ, 
ᖃᓄᖅ ᐊᖏᑎᒋᓂᖓᓄᑦ ᐃᑲᔪᖅᑐᐃᓂᖅ ᒪᕐᕉᖕᓂᒃ 
ᐅᖃᐅᓯᖃᕐᓂᐊᕐᓗᓂ, ᒪᓂᒪᓂᖏᓐᓄᓪᓗ ᐱᕕᒃᓴᐅᔪᑦ 
ᐊᑐᕐᓂᐊᕐᓗᓂ ᐅᖃᐅᓯᕐᒥᒃ ᐃᓕᓐᓂᐊᕐᕕᐅᑉ 
ᐃᒡᓗᕈᓯᐅᑉ ᓯᓚᑖᓂ ᐃᖅᑲᓇᐃᔭᕐᕕᒋᔭᐅᔪᓂᓗ

ᐊᑐᖅᑕᐅᒐᔪᒃᑐᑦ ᐃᓗᓕᖏᑦ ᓇᓗᓇᐃᖅᑕᐅᔪᑦ 
ᐃᓚᖃᖅᐳᑦ ᐅᑯᓂᖓ:

• ᓴᙱᔪᒥᒃ ᖃᓄᐃᓕᐅᖁᔭᐅᓯᒪᓂᕐᒥᒃ 
ᐊᖓᔪᖅᑳᕆᔭᐅᔪᓂᑦ: ᓯᕗᓕᖅᑏᑦ ᐱᑎᑦᑎᕙᒃᐳᑦ 
ᑐᑭᓯᓇᑦᑎᐊᖅᑐᒥᒃ ᖃᓄᐃᓕᐅᖁᔨᓂᕐᒥᒃ ᖃᓄᖅ 
ᐅᖃᐅᓯᕐᓄᑦ ᐊᔪᕈᓐᓃᖅᓴᕐᓂᖅ ᐃᑲᔪᕋᔭᕐᒪᖔᑦ 
ᐃᓂᒋᔭᐅᔪᓂ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ, 
ᐱᔭᒃᓴᖃᖅᑎᑦᑎᓗᓂᓗ ᖃᓄᐃᓕᐅᕐᕆᐊᖃᕐᓂᕐᓂᒃ 
ᑲᒪᒋᔭᒃᓴᕆᔭᐅᔪᓂᒡᓗ ᐊᔪᖅᑎᑦᑎᙱᑦᑐᓂᒃ 
ᐱᓕᕆᕝᕕᖕᓂᒃ ᐃᖅᑲᓇᐃᔭᖅᑎᓂᒡᓗ 
ᐋᖅᑭᒃᓯᒪᓕᖅᑎᑦᑎᔪᓐᓇᕐᓗᑎᒃ ᐅᖃᐅᓯᕐᓄᑦ 
ᐊᔪᕈᓐᓃᖅᓴᕐᓂᐅᑉ ᒥᒃᓵᓄᑦ.

• ᓴᙱᔪᖅ ᐊᑐᖅᑕᐅᔪᓐᓇᖅᑐᖅ: ᖃᓄᖅ 
ᐊᖏᑎᒋᓂᖓ ᐊᔪᕈᓐᓃᖅᓴᖅᑕᐅᔭᕆᐊᓕᐅᑉ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐊᓂᒍᖅᑎᑦᑎᓂᐊᕐᓗᑎᒃ ᐊᑕᖐᔪᒥᒃ 
ᐊᔪᙱᓐᓂᖃᑦᑎᐊᕐᓂᕐᒥᒃ 1000 ᐃᑲᕐᕋᐃᑦ 
ᐅᖓᑖᓃᑉᐳᖅ, ᐃᓚᖃᖅᖢᓂ ᑕᖅᑭᒐᓴᖕᓂᒃ 
ᑕᒪᐃᓐᓂᑦ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥ 
ᐃᓛᒃᑰᕐᓗᓂᓗ ᐊᔪᕈᓐᓃᖅᓴᕋᔭᕐᓂᕐᒥᒃ. 
ᐋᖅᑭᒃᓱᐃᕙᓪᓕᐊᓂᖅ ᐃᓂᒋᔭᐅᔪᓂ ᒪᕐᕉᖕᓂᒃ 
ᐅᖃᐅᓯᖃᕐᓂᕐᒧᑦ ᐅᖃᐅᓯᕐᓂᒃ ᐊᔪᕈᓐᓃᖅᓴᕐᓂᒃᑯᑦ 
ᐱᔭᕆᐊᖃᖅᐳᖅ ᐊᖏᔪᑲᓪᓚᖕᓂᒃ 
ᐃᓪᓕᕆᔭᖃᕐᓂᕐᒥᒃ ᐊᒥᓱᑲᓪᓚᖕᓄᑦ ᐊᕐᕌᒍᓄᑦ, 
ᑕᒪᑐᒪᓂᑐᐊᖑᙱᑦᑐᕐᓗ ᐊᔪᕈᓐᓃᖅᓴᕐᓂᑐᐊᒥ, 
ᑭᓯᐊᓂᓗᑦᑕᐅᖅ ᐋᖅᑭᒃᓱᐃᕙᓪᓕᐊᓂᕐᒥ 
ᐊᔪᕈᓐᓃᖅᓴᕈᑕᐅᖃᑦᑕᕐᓂᐊᖅᑐᓂᒃ 
ᐊᑐᖅᑕᐅᔪᓐᓇᑐᓄᓪᓗ ᐊᑐᖅᓯᓕᕐᓂᐊᕐᓗᓂ 
ᐅᖃᐅᓯᕐᓄᑦ ᐊᔪᕈᓐᓃᖅᑕᐅᓯᒪᔪᓂᒃ.

• ᐊᑐᖅᑕᐅᔪᓐᓇᖅᑐᑦ ᖃᐅᔨᓴᕐᓂᐊᕐᓗᓂ 
ᖃᓄᐃᓕᖓᓕᖅᑎᑕᐅᓯᒪᔪᓂᒃ: ᖃᔅᓯᑲᓪᓚᖕᓂᒃ 
ᐅᖃᐅᓯᕐᓄᑦ ᐊᔪᕈᓐᓃᖅᑕᐅᓯᒪᔪᓂᒃ 
ᐆᒃᑐᕋᖅᓯᓂᐊᕐᓗᓂ ᐊᔪᙱᓐᓂᕆᔭᐅᔪᓂᒃ 
ᑕᐃᒪᐃᖁᔭᐅᓯᒪᕗᕐᓘᓐᓃᑦ 
ᐃᓕᔭᐅᓯᒪᕙᒌᓕᖅᐳᕐᓘᓐᓃᑦ, ᑕᐃᒪᐃᒃᑯᓂ 
ᐋᖅᑭᒃᓯᒪᓕᖅᑎᑦᑎᔪᒪᓂᕐᒧᑦ ᐅᖃᐅᓯᕐᓄᑦ 
ᐃᓕᑦᑎᕙᓪᓕᐊᓂᕐᒧᑦ ᑐᕌᕆᔭᐅᔪᓂᒃ 
ᐱᑎᑦᑎᔪᒪᓪᓗᓂᓗ ᐊᑐᖅᑕᐅᔪᓐᓇᖅᑐᒥᒃ 
ᐆᒃᑐᕋᕐᓂᐊᕐᓗᓂ ᑲᔪᓯᕙᓪᓕᐊᓂᕆᔭᐅᔪᒥᒃ.

ᖃᓄᐃᓕᐅᖁᔭᐅᓯᒪᔪᑦ ᐅᑯᓂᖓ ᐃᓚᖃᖅᐳᑦ:  

ᐋᖅᑭᒃᓱᐃᓂᖅ ᑐᑭᓯᓇᑦᑎᐊᖅᑐᓂᒃ ᑐᕌᕆᔭᐅᔪᓂᒃ: 
ᒫᓐᓇᐅᔪᒃᑯᑦ ᓄᓇᕗᑦ ᒐᕙᒪᖓᑕ ᐅᖃᐅᓯᕐᓄᑦ 
ᐊᔪᕈᓐᓃᖅᓴᖅᑎᑦᑎᓂᕆᕙᒃᑕᖓ ᑲᔪᓯᑎᑕᐅᕙᒃᐳᖅ 
ᐱᑕᖃᙱᖦᖢᓂ ᐃᓗᓕᖃᐅᑦᑎᐊᖅᑐᒥᒃ 
ᐱᕙᒌᔭᖅᑕᐅᓯᒪᔪᒥᒃ ᖃᓄᖅ ᑕᒪᓐᓇ 
ᐃᑲᔪᕐᓂᖃᖅᐸᖕᒪᖔᑦ ᓴᖅᑭᔮᓕᖅᑎᑦᑎᓂᐊᕐᓗᓂ 
ᒐᕙᒪᒃᑯᑦ ᑐᕌᕆᔭᖓᓂᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ 
ᐃᓄᒃᑐᑦ ᐅᖃᐅᓯᐅᓗᓂ ᐃᖅᑲᓇᐃᔭᕈᑕᐅᓂᐊᕐᓗᓂ. 
ᑐᑭᓯᓇᑦᑎᐊᖅᑐᒥᒃ ᐅᖃᖅᓯᒪᔪᒥᒃ ᖃᓄᖅ 
ᒐᕙᒪᒃᑯᒃ ᑐᕌᕆᔭᖃᕈᒪᖕᒪᖔᑕ ᓂᕆᐅᒋᔭᖏᓪᓗ 
ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖅᑎᑕᐅᓂᐊᖅᑎᓪᓗᒋᑦ 
ᐅᖃᐅᓯᕐᓄᑦ ᐱᐅᓂᖅᓴᒃᑯᑦ ᐊᔪᕈᓐᓂᖅᑎᑦᑎᓇᔭᕐᒪᖔᑦ 
ᐱᓕᕆᕝᕕᒋᔭᐅᔪᓂᒃ ᐃᖅᑲᓇᐃᔭᖅᑎᖏᓐᓂᒡᓗ 
ᓯᕗᓪᓕᖅᐸᐅᑦᑎᐅᑎᓯᒪᔪᒪᓪᓗᒍ ᑕᒪᓐᓇ 
ᐊᔪᕈᓐᓃᖅᓴᕐᓂᖅ ᐃᖅᑲᓇᐃᔭᕐᓂᕐᓗ ᑕᒪᒃᑯᓄᖓ 
ᐱᕙᒌᔭᖅᐸᓪᓕᐊᔭᒥᓄᑦ.

ᐋᖅᑭᒃᓱᐃᕙᓪᓕᐊᓂᖅ ᐅᖃᐅᓯᕐᓂᒃ 
ᐃᓕᑦᑎᕙᓪᓕᐊᓂᕐᒧᑦ ᐱᕙᒌᔭᐅᑎᓂᒃ: ᓄᓇᕗᑦ 
ᒐᕙᒪᒃᑯᖏᑦ ᐃᓱᒪᒃᓴᖅᓯᐅᑦᑎᐊᕈᓐᓇᖅᐳᑦ 
ᐋᖅᑭᒃᓱᐃᕙᓪᓕᐊᓂᕐᒥᒃ ᐅᖃᐅᓯᕐᓄᑦ 
ᐃᓕᑦᑎᕙᓪᓕᐊᓂᕐᒧᑦ ᐱᕙᒌᔭᐅᑎᓂᒃ 
ᐃᖅᑲᓇᐃᔭᖅᑎᓄᑦ ᓴᙱᔪᒥᒃ ᐱᔪᒪᓂᓕᖕᓄᑦ 
ᐊᑕᖐᑦᑎᐊᖅᑐᒥᒃ ᐊᔪᙱᓐᓂᖃᓕᕐᓗᑎᒃ. 
ᐅᖃᐅᓯᕐᓄᑦ ᐃᓕᑦᑎᕙᓪᓕᐊᓂᕐᒧᑦ 
ᐱᕙᒌᔭᐅᑏᑦ ᐃᑲᔪᕋᔭᖅᐳᑦ ᐱᓕᕆᕝᕕᒋᔭᐅᔪᓂᒃ 
ᐃᖅᑲᓇᐃᔭᖅᑎᓂᒡᓗ ᐱᕙᒌᔭᖅᓯᓂᕐᒥᒃ 
ᐅᐸᖏᓐᓇᔭᕐᓂᕐᓂᒃ ᐃᖅᑲᓇᐃᔭᕐᕕᖕᒥᓄᑦ 
ᐊᔪᕈᓐᓃᖅᓴᕐᓂᐊᕐᓗᑎᒃ, ᐃᑲᔪᕐᓗᓂᓗ 
ᐋᖅᑭᒃᓯᒪᓕᖅᑎᑦᑎᔨᓂᒃ ᓂᕈᐊᕆᔭᖃᕐᓂᕐᒥᒃ 
ᐅᖃᐅᓯᕐᓄᑦ ᐊᔪᕈᓐᓃᖅᓴᕐᓂᕐᒧᑦ ᐊᑐᖅᑕᐅᔪᓐᓇᑐᓂᒃ 
ᐊᖑᒻᒪᑎᔪᓂᒃ ᐱᔭᐅᔭᕆᐊᓕᖕᓂᒃ ᐊᒥᓲᓛᓂᑦ 
ᐃᖅᑲᓇᐃᔭᖅᑎᓂᑦ.

ᐊᑐᓕᖅᑎᑦᑎᓂᖅ ᐊᔪᕐᓇᕐᓂᖅᓴᓂᒃ 
ᐊᑐᖅᑕᐅᔪᓐᓇᑐᓂᒃ: ᑲᓇᑕᐅᑉ ᒐᕙᒪᖓ  
Basque Country ᐊᒻᒪᓗ Wales ᒪᓂᒪᑎᑦᑎᕙᒃᐳᑦ 
ᐊᔪᕐᓇᕐᓂᖅᓴᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐅᖃᐅᓯᕐᓄᑦ ᐊᔪᕈᓐᓃᖅᓴᕐᓂᕐᒥᒃ 
ᑕᐃᒪᐃᒃᑯᑎᒃ ᐊᔪᙱᑎᑦᑎᔪᒪᓂᕐᒧᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐱᓯᒪᓕᕐᓂᐊᕐᓗᑎᒃ 
ᐊᔪᕈᓐᓃᖅᑕᐅᕙᒃᑐᓂᒃ ᐊᔪᕈᓐᓃᖅᑎᑦᑎᓂᐊᖅᑐᓂᒃ 
ᐃᖅᑲᓇᐃᔭᕈᓐᓇᕐᓂᕐᒥᒃ ᑐᕌᕆᔭᖏᑎᒍᑦ 
ᐅᖃᐅᓯᖅᑎᒍᑦ. ᒫᓐᓇᐅᔪᒃᑯᑦ, ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔭᖅᑎᖏᑦ ᐊᑐᖅᕈᓐᓇᖃᑦᑕᖅᐳᑦ 120−
ᐸᓗᖕᓂᒃ ᐃᑲᕐᕋᓂᒃ ᐊᔪᕈᓐᓃᖅᓴᖅᑎᑕᐅᓂᕐᒥᒃ 
ᐊᐃᑉᐸᖓᓄ ᐅᖃᐅᓯᕐᒧᑦ ᐃᓕᓐᓂᐊᓕᓵᖅᑐᓄᑦ 
ᐊᔾᔨᑲᓴᖓᓂᒡᓗ ᐊᖏᓂᖃᖅᑎᒋᔪᒥᒃ ᐅᖃᐅᓯᕐᓄᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ 
ᓯᕗᓪᓕᕐᒧᑦ ᐅᖃᐅᓯᕐᒧᑦ ᐅᖃᓪᓚᒃᐸᒃᑐᓄᑦ. 
ᐃᓗᓕᖃᐅᑦᑎᐊᕐᓂᖅᓴᒥᒃ ᐊᑐᖅᑕᐅᔪᓐᓇᖅᑐᒥᒃ 
ᐱᔪᖃᕆᐊᖃᕐᓂᐊᖅᐳᖅ ᑕᒪᓐᓇ ᐅᖃᐅᓯᕐᓄᑦ 
ᐊᔪᕈᓐᓃᖅᓴᕐᓂᖅ ᐃᑲᔪᕐᓂᖃᑦᑎᐊᕐᓂᐊᖅᐸᑦ 
ᐊᑐᕐᓂᐊᕐᓗᓂ ᐃᓄᒃᑐᑦ ᐃᖅᑲᓇᐃᔭᕈᑎᒋᓂᐊᕐᓗᒍ 
ᐅᖃᐅᓯᖅ.

ᐊᓯᔾᔩᓂᖅ ᐱᔾᔪᑕᐅᓪᓗᐊᑕᖅᑐᒥᒃ ᐅᖃᐅᓯᕐᓂᒃ 
ᐱᐅᓯᒋᐊᖅᑎᑦᑎᓂᕐᒧᑦ: ᐊᓯᖏᑦ ᐃᓂᒋᔭᐅᔪᑦ 
ᐱᔪᓐᓇᕐᕕᖃᕐᕕᐅᓪᓗᑎᒃ ᐃᓕᑦᑎᓯᒪᕗᑦ ᐅᖃᐅᓯᕐᓄᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐊᔪᕈᓐᓃᖅᓴᕐᓂᖅ 
ᓯᕗᓪᓕᕐᒧᑦ ᐅᖃᐅᓯᕐᒧᑦ ᐅᖃᓪᓚᒍᓐᓇᖅᑐᓄᑦ 
ᑲᔪᓯᓂᖃᑦᑎᐊᕈᓐᓇᕐᓂᖅᓴᐅᕗᖅ ᐊᑐᖅᑕᐅᓗᓂ 
ᐅᖃᐅᓯᐅᓗᓂ ᐃᖅᑲᓇᐃᔭᕈᑕᐅᓂᐊᕐᓗᓂ 
ᒪᑐᒪᙵᖔᖅ, ᐅᖃᐅᓯᕐᒥᒃ ᐊᐃᑉᐸᖓᓂᒃ 
ᐊᔪᕈᓐᓃᖅᓴᖅᑎᑕᐅᓂᕐᒥᑦ. ᐃᓚᖏᑎᒍᑦ 
ᐱᔾᔪᑕᐅᔾᔪᑎᑎᒍᑦ, ᑕᒪᓐᓇ ᒥᒃᖠᒋᐊᖅᑎᑦᑎᔪᓐᓇᖅᐳᖅ 
ᐃᓕᓐᓂᐊᕐᓂᕆᔭᐅᔭᕆᐊᓕᖕᒥᒃ 
ᓇᑉᐸᖓᒎᓕᖅᑎᓪᓗᒍ. ᓄᓇᕗᒻᒥ, ᐅᖃᐅᓯᕐᓄᑦ 
ᐊᔪᕈᓐᓃᖅᓴᕐᓂᕐᒧᑦ ᐱᓇᔪᒃᑕᐅᔪᑦ 
ᑕᐅᑐᒐᖃᓪᓗᐊᑕᖃᑦᑕᖅᓯᒪᕗᑦ ᐃᓅᓪᓚᑦᑖᖑᖏᑦᑐᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ 
ᐊᑐᖃᑦᑕᖅᓯᒪᙱᑦᑎᐊᖅᑐᓂᒃ ᐃᓄᒃᑑᒻᒥᒃ. ᓅᓐᓂᖅ 
ᖃᓄᐃᓕᐅᕆᐊᖃᓪᓚᕆᒃᑕᐅᓂᖏᓐᓂᒃᐅᖃᐅᓯᕐᓄᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐊᔪᕈᓐᓃᖅᓴᕐᓂᖅ 
ᓴᖅᑭᑎᑦᑎᓕᑐᐃᓐᓇᕆᐊᖃᖅᐳᖅ ᐱᐅᓂᖅᓴᓂᒃ 
ᖃᓄᐃᓕᖓᓕᕐᓂᕆᔭᐅᔪᓂᒃ.

ᐊᑐᕐᓂᖅ ᐅᖃᐅᓯᕐᒧᑦ ᖃᐅᔨᓴᖅᓯᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒃ: ᒐᕙᒪᒋᔭᐅᔪᑦ ᑲᓇᑕᒥᐅᓄᑦ 
ᐊᒻᒪᓗ Basque Country ᐋᖅᑭᒃᓯᓯᒪᕗᑦ 
ᐊᑐᖅᑕᐅᔪᓐᓇᖅᑐᓂᒃ ᖃᐅᔨᓴᕐᓂᐊᕐᓗᑎᒃ 
ᐃᖅᑲᓇᐃᔭᖅᑎᖏᑕ ᐅᖃᐅᓯᕐᓄᑦ ᐊᔪᕈᓐᓃᖅᓯᒪᔭᖏᓐᓂᒃ. 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᐋᖅᑭᒃᓱᐃᕙᓪᓕᐊᕗᑦ ᐅᖃᐅᓯᕐᓄᑦ ᖃᐅᔨᓴᕈᑕᐅᔪᓂᒃ 
ᐃᓄᒃᑑᒥᒃ ᐅᖃᐅᓯᖃᖅᑳᖅᑐᓄᑦ ᐅᖃᓪᓚᒃᑎᓄᑦ. 
ᐃᓛᒃᑰᖅᑐᒥᒃ ᖃᐅᔨᕐᓯᓂᕐᒧᑦ ᐊᑐᖅᑕᐅᔪᓐᓇᖅᑐᒥᒃ 
ᐊᐃᑉᐸᖓᓄᑦ ᐅᖃᐅᓯᕐᒧᑦ ᐃᓕᑦᑎᕙᓪᓕᐊᔪᓄᑦ 
ᑕᒪᐃᑎᒍᑦ ᑐᓴᖅᑎᑦᑎᓇᔭᖅᐳᖅ ᐃᓕᓐᓂᐊᕈᑎᒃᓴᐃᑦ 
ᖃᓄᐃᓕᖓᓇᔭᕐᒪᖔᑕ ᐊᔪᙱᑎᑦᑎᓗᓂᓗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᕐᓂᕐᒥᒃ ᑲᔪᓯᓂᕆᔭᒥᓂᒃ 
ᐃᓕᒃᑎᕙᓪᓕᐊᓪᓗᓂ ᐃᓄᒃᑑᒻᒥᒃ.

ᐃᓚᓕᐅᔾᔨᓂᖅ ᓄᓇᓕᖕᒥᐅᑕᑐᖃᕐᓂᒃ: 
Basque Country ᐊᒻᒪᓗ ᑲᓛᖦᖡᑦ ᓄᓈᑦ 
ᐱᔪᒪᓂᖃᕐᓂᖅᓴᐅᕙᒃᐳᒃ ᐅᖃᐅᓯᕐᓄᑦ 
ᐊᔪᕈᓐᓃᖅᓴᕐᓂᕐᒥᒃ ᐱᓪᓗᐊᑕᐅᓪᓗᓂ 
ᐃᓚᓕᐅᔾᔨᓂᐊᕐᓗᓂ ᓄᓇᓕᑐᖃᕐᓂᒃ 
ᓯᓚᑖᓃᑦᑐᓂᒃ ᐊᕕᒃᓯᒪᓂᕆᔭᐅᔫᑉ ᓄᓇᓕᖕᒥᐅᓄᑦ. 
ᐊᔾᔨᑲᓴᖓᑎᒍᑦ, ᐊᑐᖅᑕᐅᔭᕆᐊᖃᓪᓚᕆᒃᑐᑦ 
ᓄᓇᕗᒻᒥᐅᑦ ᐅᖃᐅᓯᖏᓐᓄᑦ, ᐃᓕᖅᑯᓯᖏᓐᓄᑦ 
ᖃᓄᐃᓕᐅᖅᐸᒃᑕᑐᖃᖏᓐᓄᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᐳᖅ ᐃᖅᑲᓇᐃᔭᖅᑎᓄᑦ 
ᑕᒪᐅᖓ ᐊᕕᒃᓯᒪᓂᕐᒧᐊᓵᕐᓂᑯᓄᑦ. ᐊᑯᓂᐊᓗᒃ 
ᐃᖅᑲᓇᐃᔭᖅᑎᐅᓕᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ 
ᐊᕕᒃᓯᒪᓂᐅᑉ ᐅᑭᐅᖅᑕᖅᑐᒥ ᓯᓚᑖᓂᙶᖅᑐᑦ 
ᑭᓯᐊᓂᓗ ᑕᑯᒃᓴᐅᑎᑦᑎᓯᒪᓪᓗᑎᒃ 
ᐱᓕᕆᐊᖃᓪᓚᕆᒍᒪᓂᕐᒥᒃ ᐃᓕᑦᑎᕙᓪᓕᐊᓂᕐᒥᒃ 
ᐃᓄᒃᑑᒻᒥᒃ ᐃᓱᒪᒋᔭᐅᓪᓗᐊᖅᐳᑦ 
ᓯᕗᓪᓕᖅᐸᐅᑦᑎᐅᑎᔭᐅᓯᒪᓗᑎᒃ ᐊᖏᔪᑲᓪᓚᖕᒧᑦ 
ᐅᖃᐅᓯᕐᓄᑦ ᐊᔪᕈᓐᓃᓴᖅᑎᑕᐅᓂᕐᒧᑦ.

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ
ᖃᔅᓯᑲᓪᓚᖕᓂᒃ ᐱᒋᐊᖅᑕᐅᓯᒪᔪᓂᒃ ᐱᓕᕆᐊᖑᔪᖃᓚᐅᖅᐳᖅ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ 2015-16−ᒥ 
ᐃᑲᔪᖅᑐᕈᒪᓪᓗᑎᒃ ᐆᒻᒪᕆᐊᖅᑎᑦᑎᓂᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ ᐃᓄᒃᑑᒥᒃ. 

ᐃᓄᒃᑑᖅᑐᓂᒃ ᐃᙱᐅᑎᓕᐅᕐᓂᖅ

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᖃᖅᑎᑦᑎᓚᐅᖅᑐᑦ 
ᐃᓄᒃᑎᑐᑦ ᓂᔾᔭᐅᓯᔭᖅᑎᐅᔪᑦ ᐱᑕᖃᕐᓂᖅᓴᐅᓕᖁᓪᓗᒋᑦ 
ᐱᑕᖃᓕᖅᑎᑕᐅᕙᓪᓕᐊᔪᑦ. ᐱᖓᓱᑦ ᐃᓄᒃᑐᑦ ᐃᙱᐅᓯᐅᓂᕐᒧᑦ 
ᐱᓕᕆᐊᖑᔪᑦ ᑎᑕᒃᑎᓂᑦ ᑕᒪᐃᓐᓂᑦ ᐱᖓᓱᓂᑦ ᐊᕕᒃᓯᒪᓂᕐᓂᑦ ᓄᓇᕗᒻᒥ 
ᑮᓇᐅᔭᖃᖅᑎᑕᐅᓚᐅᖅᐳᑦ 2015-16-ᒥ. 

ᑕᒪᓐᓇ ᐱᓕᕆᐊᖑᔪᖅ ᐃᑲᔪᖅᑐᐃᕗᖅ ᐆᒻᒪᕆᐊᖅᑎᑦᑎᓂᕐᒥᒃ ᐊᖏᓂᖅᓴᒃᑯᓪᓗ 
ᐊᑐᖅᑕᐅᖃᑦᑕᕋᔭᕐᓂᖓᓄᑦ ᐃᓄᒃᑐᑦ ᐃᓄᐃᓪᓗ ᐃᓕᖅᑯᓯᑐᖃᕐᒥᑎᒍᑦ 
ᓇᓗᓇᐃᔭᖅᐸᒃᑕᖏᓐᓂᒃ, ᑕᐃᒪᐃᓕᐅᕐᓂᕐᒥᓂᓗ ᐃᑲᔪᖅᑐᐃᓪᓗᑎᒃ ᓄᓇᕗᑦ 
ᒐᕙᒪᖓᑕ ᐱᓕᕆᐊᒃᓴᕆᔭᖓᓂᒃ ᐋᖅᑭᒃᓱᐃᕙᓪᓕᐊᓂᐊᕐᓗᑎᒃ ᓴᙱᔪᓂᒃ 
ᑲᔪᓰᓐᓇᕈᓐᓇᖅᑐᓂᒡᓗ ᐃᓕᖅᑯᓯᑐᖃᒃᑰᖓᔪᓂᒃ ᓄᓇᕘᓕᒫᒥ.  ᐅᑯᐊᖑᓚᐅᖅᐳᑦ 
ᐃᙱᐅᓯᐅᖅᑏᑦ/ᑎᑕᒃᑏᑦ:

• ᖁᓪᓖᑦ, ᑎᑎᕋᖅᑕᐅᔪᖅ ᓗᐃ ᐋᕆᐊᖅ−ᒧᑦ (ᐃᖃᓗᐃᑦ)

• ᔪᐊᑕᓐ ᒪᒃᐸ (ᐃᒃᐱᐊᕐᔪᒃ)

• ᒐᔅᑎᓐ ᐋᑦᔪᓐ (ᖁᕐᓗᖅᑐᖅ)

ᐅᖃᐅᓯᕐᓂᖅ 
ᐅᔾᔨᕐᓇᖅᓯᑎᑦᑎᓂᖅ 
ᐆᒻᒪᕆᐊᖅᑎᑦᑎᓂᕐᓗ

ᐃᓄᒃᑑᖅᑐᓂᒃ ᑕᕐᕆᔭᐅᓯᐅᕐᓂᖅ

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐃᑲᔪᓚᐅᕆᕗᑦ ᓄᓇᕗᒻᒥ ᑕᕐᕆᔮᓕᐅᕐᓂᕐᒧᑦ 
ᐱᕙᓪᓕᐊᑎᑦᑎᔨᒃᑯᓐᓂ ᐃᑲᔪᖅᑕᐅᓂᖅᓴᐅᖁᓪᓗᒋᑦ 
ᐊᐅᓚᔫᓕᐅᕐᓃᑦ ᑕᕐᕆᔭᐅᓯᕐᓂᑦ ᐃᓄᒃᑎᑑᖓᔪᑦ 
ᐱᑕᖃᕐᓂᖅᓴᐅᓕᖁᓪᓗᒋᑦ ᓄᓇᕗᒻᒥ. ᐅᑯᐊ 
ᐃᓄᒃᑎᑑᖅᑐᑦ ᑮᓇᐅᔭᖃᖅᑎᑕᐅᔪᓐᓇᓚᐅᖅᐳᑦ 
ᑕᕐᕆᔮᒃᓴᑦ, ᑕᓚᕖᓴᒃᑰᖅᑐᒃᓴᑦ, ᖃᓄᐃᑦᑐᑐᐃᓐᓇᒃᑯᑦ 
ᑕᕐᕆᔮᒃᓴᑦ ᐊᕐᕌᒍᒥ 2015-16−ᒥ:

• Iqaluit: The Movie: ᐅᑯᓇᙵᑦ, Piksuk Media 
Inc. ᖃᓄᐃᓕᐅᙳᐊᖅᑐᓂᒃ ᑕᕐᕆᔭᒐᒃᓴᓕᐅᕐᓂᖅ 
ᑕᕐᕆᔭᐅᓯᐊᖑᓐᓂᖅᖢᓂ ᖃᓪᓗᓈᑎᑐᑦ, 
ᑐᑭᓕᐅᖅᑕᐅᓂᐊᖅᖢᓂ ᐃᓄᒃᑎᑐᑦ 

• The Legend of Night: ᓴᓇᔭᐅᔪᖅ ᐃᓴᐱᐅᓪ 
ᑎᓐᔾᒪᓐᔅ−ᒧᑦ ᓇᐃᖦᖢᓂ ᑎᑎᕋᐅᔭᖅᓯᒪᓪᓗᓂ 
ᑕᕐᕆᔭᒐᒃᓴᖅ.

• ᐅᑲᓕᖅ ᑲᓪᓚᓗ ᐃᖃᓪᓕᐊᖅᑑᒃ: ᓴᓇᔭᐅᔪᖅ 
ᓈᑎᐊ ᒪᐃᒃ−ᒧᑦ. ᓇᐃᖦᖢᓂ ᑎᑎᕋᐅᔭᖅᓯᒪᓪᓗᓂ 
ᑕᕐᕆᔭᒐᒃᓴᖅ.

• ᐅᒃᐱᔾᔪᐊᖅ ᐊᒻᒪ ᐊᕕᙵᖅ: ᓴᓇᔭᐅᔪᖅ ᕉᔅᓕᓐ 
ᐋᑯᓗᔾᔪᖕᒧᑦ. ᓇᐃᖦᖢᓂ ᑎᑎᕋᐅᔭᖅᓯᒪᓪᓗᓂ 
ᑕᕐᕆᔭᒐᒃᓴᖅ.

• Timeless Drift: ᓴᓇᔭᐅᓪᓗᓂ ᒫᑎᐅ ᑑᒫᓐᑦ−ᒧᑦ. 
ᓇᐃᖢᓂ ᑕᑯᒃᓴᐅᑲᐅᑎᒋᔪᓂᒃ−ᐆᒻᒪᕆᒃᓴᖅᑐᓂᒃ 
ᑕᕐᕆᔭᐅᓯᐅᖅᓯᒪᓪᓗᓂ

• ᑕᑯᒋᓇᐃ: ᓴᓇᔭᐅᓯᒪᔪᖅ ᐃᓄᐃᑦ 
ᑕᑯᓐᓇᕋᒃᓴᓕᕆᔨᒃᑯᓐᓂᑦ: ᐃᓄᙳᐊᓕᐊᖑᓯᒪᔪᓂᒃ 
ᑕᕐᕆᔭᒐᒃᓴᒐᓚᐃᑦ ᐃᑭᐊᖅᑭᕕᒃᑯᑦ

• ᖃᓄᕐᓕ? ᓴᓇᔭᐅᓯᒪᔪᖅ ᐅᑯᓇᙵᑦ, Qanuki-
aq Studios Inc. ᑎᔅᓯᓈᕿᔪᑦ ᑕᓚᕖᓴᒃᑯᑦ 
ᖃᔅᓯᑲᓪᓚᐃᑦ  APTN−ᑯᓐᓄᑦ ᓴᓇᓯᒪᓪᓗᑎᒃ

• ᐃᓪᓕᓐᓂᖅ: ᓴᓇᔭᐅᓯᒪᔪᖅ ᐃᓄᐃᑦ 
ᑕᑯᓐᓇᕋᒃᓴᓕᕆᔨᒃᑯᓐᓂᑦ: ᐱᓪᓚᕆᙳᐊᖅᑐᑦ 
ᑕᓚᕖᓴᒃᑯᑦ ᖃᔅᓯᑲᓪᓚᐃᑦ APTN−ᑯᓐᓄᑦ

ᐃᓕᖅᑯᓯᓕᕆᔨᒃᑯᑦ
ᓄᓇᓕᖕᓂ ᓈᓚᐅᑎᖃᕐᕕᖕᓄᑦ 
ᐊᐃᑦᑑᑎᑦ ᐃᑲᔫᑎᓪᓗ

ᑖᓐᓇ ᐱᓕᕆᐊᖑᔪᖅ ᐱᑎᑦᑎᓚᐅᖅᐳᖅ 
ᐊᐃᑦᑑᑕᐅᒃᑲᓐᓂᖅᐸᒃᑐᓂᒃ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᓄᓇᓕᖕᓂ 
ᓈᓚᐅᑎᖃᕐᕕᖕᓄᑦ ᓄᓇᕗᓕᒫᒥ. 
ᐱᕝᕕᐅᓪᓗᐊᑕᖅᐸᒃᑐᖅ ᐱᓕᕆᕝᕕᒋᔭᐅᑉ 
ᑮᓇᐅᔭᖃᕐᕕᒋᔭᖓ ᓄᓇᓕᖕᓂ ᓈᓚᐅᑎᖃᕐᕕᖕᓄᑦ 
ᑐᓐᓂᖅᑯᑕᐅᕙᒃᑐᓄᑦ ᐃᓕᖅᑯᓯᓕᕆᔨᒃᑰᖓᕗᖅ 
ᑖᒃᑯᐊᓗ ᐱᑎᑦᑎᕙᒃᖢᑎᒃ $150,000−
ᓂᒃ. ᑖᓐᓇ ᐱᓕᕆᐊᖑᔪᖅ ᐱᑎᑦᑎᓚᐅᖅᐳᖅ 
ᐃᑲᔪᖅᑐᐃᒃᑲᓐᓂᕐᓂᕐᒥᒃ ᓈᓚᐅᑎᖃᕐᕕᖕᓄᑦ ᐅᑯᓇᓂ 
ᓄᓇᓕᖕᓂ: ᓴᓂᕋᔭᒃ, ᑭᒻᒥᕈᑦ, ᓴᓂᑭᓗᐊᖅ, ᓴᓪᓕᖅ, 
ᐃᒡᓗᓕᒑᕐᔪᒃ ᐊᒻᒪᓗ ᕿᑭᖅᑕᕐᔪᐊᖅ. ᐃᓚᓕᐅᑎᓗᒍ, 
ᐃᑲᔫᑎᓂ ᐱᑎᑦᑎᔪᖃᓚᐅᖅᐳᖅ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑕᐅᕙᓂᓕᒫᖅ ᓄᓇᓕᖕᓂ 
ᓈᓚᐅᑎᖃᕐᕕᖕᓄᑦ ᐱᓕᕆᐊᖑᔪᒥ ᐃᑲᔪᖅᑐᐃᓪᓗᓂ 
ᐅᖃᐅᓯᕐᒥᒃ ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒥᒃ.

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ
ᕼᐅᖅᑯᓛᕈᑎᑉᑕ ᐃᖑᖏᐊ 
“ᐃᙱᐅᑎᑦᑎᓐᓂᒃ ᐃᙱᕐᓂᕗᑦ”

ᕼᐅᖅᑯᓛᕈᑎᑉᑕ ᐃᖑᖏᐊ “ᐃᙱᐅᑎᑦᑎᓐᓂᒃ 
ᐃᙱᕐᓂᕗᑦ” ᑐᓂᔭᐅᓚᐅᖅᐳᖅ ᐅᑯᓇᙵᑦ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

ᑖᓐᓇ ᐱᓕᕆᐊᖑᔪᖅ ᑐᕌᕆᔭᖃᓚᐅᖅᐳᖅ 
ᓴᖅᑭᑎᑦᑎᔪᒪᓪᓗᓂ ᓯᕗᓕᖅᑎᓂᒃ 
ᓴᙱᓂᖅᑖᖅᑎᑕᐅᓯᒪᔪᓂᒃ ᓅᑎᑦᑎᓂᒃᑯᑦ 
ᐃᓄᐃᑦ ᐅᖃᐅᓯᖏᓐᓄᑦ ᐊᔪᕈᓐᓃᖅᑕᐅᓯᒪᔪᓂᒃ 
ᓄᓇᓕᖕᓂ ᖁᐊᖅᓵᕐᓇᖅᑐᒦᑦᑐᓂᒃ ᐅᖃᐅᓯᕐᓂᒃ 
ᐊᓯᐅᔨᓇᔭᕐᓂᕐᒧᑦ. ᑖᓐᓇ ᐱᓕᕆᐊᖑᔪᖅ 
ᐃᓚᐅᑎᑦᑎᓚᐅᖅᐳᖅ ᑕᒪᐃᓐᓂᒃ ᐃᓐᓇᕐᓂᒃ 
ᒪᒃᑯᒃᑐᓂᒡᓗ, ᐃᑲᔪᖅᑐᐃᓪᓗᓂ ᒪᒥᓴᕐᓂᕐᒥᒃ, 
ᐅᖃᐅᓯᕐᓂᒃ ᐆᒻᒪᕆᐊᖅᑎᑦᑎᓂᕐᒥᒃ, ᓅᑎᑦᑎᓂᕐᒥᒡᓗ 
ᐃᓕᖅᑯᓯᑐᖃᖅᑎᒍᑦ ᖃᐅᔨᒪᔭᐅᔪᓂᒃ.

ᐃᓄᒃᑐᑦ ᐅᖃᐅᓯᕐᒧᑦ ᐱᒋᐊᖅᑕᐅᓯᒪᔪᑦ 

ᓴᐳᔾᔨᓯᒪᓂᖅ ᐅᔾᔨᕐᓇᖅᓯᑎᑦᑎᓂᕐᓗ ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ ᐃᓚᒋᔭᐅᕗᖅ ᐱᓪᓗᐊᑕᕐᓄᑦ 
ᓴᖅᑭᑎᑦᑎᔾᔪᑕᐅᓪᓗᓂ ᓄᓇᕗᒻᒥᒃ, ᐊᒻᒪᓗ 
ᐅᖃᐅᓯᖅ ᐱᒻᒪᕆᐊᓘᓪᓗᓂ ᐃᓚᒋᔭᐅᕗᖅ ᐃᓄᐃᑦ 
ᐃᓕᖅᑯᓯᖏᓐᓄᑦ. ᑮᓇᐅᔭᖁᑎᒋᔭᐅᔪᑦ ᓄᓇᕗᑦ 
ᒐᕙᒪᖓᑕ ᐱᕙᒃᑕᖏᑦ ᐊᖏᖃᑎᒌᒍᑎᐅᑉ ᐊᑖᒍᑦ 
ᐊᑐᕆᐊᖃᓪᓚᕆᒃᐳᖅ ᐃᑲᔪᖅᑐᐃᓂᐊᕐᓗᓂ 
ᐱᓕᕆᐊᖑᔪᒥᒃ ᓄᓇᕗᒻᒥ ᓄᓇᓕᖕᓂᑦ 
ᐱᓕᕆᖃᑎᒋᔭᐅᔪᓂᓪᓗ ᐃᓕᓴᖅᓯᓂᐊᕐᓗᓂ, 
ᐆᒻᒪᕆᐊᖅᑎᑦᑎᓂᐊᕐᓗᓂ, ᔭᒐᑎᑦᑎᑦᑕᐃᓕᒪᓂᐊᕐᓗᓂ, 
ᐊᑐᕐᓂᐊᕐᓗᓂ ᐱᕙᓪᓕᐊᑎᑦᑎᓂᐊᕐᓗᓂᓗ ᐃᓄᐃᑦ 
ᐅᖃᐅᓯᖏᓐᓂᒃ. 

ᓄᓇᕗᑦ ᒐᕙᒪᖓ ᐊᖑᒻᒪᑎᔪᒪᓪᓗᓂ 
ᐱᓕᕆᓯᒋᐊᓚᐅᖅᐳᖅ ᐅᑯᖕᓂᙵ ᒪᕐᕉᖕᓂᒃ 
ᑎᑭᑕᐅᔪᒪᔫᖕᓂᒃ ᐱᔾᔪᑎᖃᖅᖢᑎᒃ ᐃᓄᒃᑐᑦ 
ᐱᒋᐊᖅᑕᐅᓯᒪᔪᓂᒃ 2015-16−ᒥ ᐊᖏᖃᑎᒌᒍᑎᐅᑉ 
ᐊᑖᒍᑦ: 

1. ᐃᑲᔪᖅᑐᐃᔪᒪᓗᓂ ᔭᒐᑎᑦᑎᑦᑕᐃᓕᒪᓂᕐᒥᒃ, 
ᐊᑐᕐᓂᕐᒥᒃ, ᐅᔾᔨᕐᓇᖅᓯᑎᑦᑎᓂᕐᒥᒡᓗ ᐃᓄᒃᑑᒻᒥᒃ 
ᓄᓇᓕᒃᑎᒍᑦ.

2. ᐱᕕᖃᖅᑎᑦᑎᔪᒪᓂᖅ ᖃᐅᔨᓴᖅᑕᐅᓂᕐᒥᒃ 
ᕿᒥᕐᕈᓂᕐᒥᒡᓗ ᐃᓄᒃᑐᑦ ᐱᔾᔪᑎᖃᖅᖢᓂ 
ᑎᑎᕋᖅᓯᒪᓂᖓᓂᒃ ᑕᕝᕙᓂ ᐊᖏᖃᑎᒌᒍᑎᒥ. 

ᑮᓇᐅᔭᓕᒫᑦ ᑕᕝᕙᖓᑦ ᐊᖏᖃᑎᒌᒍᑎᒥᙶᖅᑐᑦ 
ᐊᑐᖅᑕᐅᔪᐃᓐᓇᐅᓚᐅᖅᐳᑦ ᓯᕗᓪᓕᕐᒧᑦ 
ᐱᓇᓱᐊᖅᑕᐅᔪᒧᑦ. ᑮᓇᐅᔭᖃᖅᑎᑦᑎᓂᒃᑯᑦ 
ᓄᓇᓕᖕᓂᒃ−ᑐᙵᕕᓕᖕᓂᒃ ᐱᒋᐊᖅᑕᐅᓯᒪᔪᓂᒃ, 
ᓄᓇᕗᑦ ᒐᕙᒪᖓ ᑲᔪᓯᓂᖃᑦᑎᐊᕐᓂᖃᖅᓯᒪᓗ
ᐊᙳᐊᖅᐳᑦᐅᔾᔨᕐᓇᖅᓯᑎᑦᑎᓂᕐᒥᒃ ᐅᖃᐅᓯᕐᓂᒃ 
ᓅᑎᑦᑎᕙᓪᓕᐊᓂᕐᒥᒃ ᐊᕐᕌᒍᖃᑎᒌᙱᑦᑐᓄᑦ, 
ᐃᓐᓇᐃᑦ ᖃᐅᔨᒪᔭᒥᓂᒃ ᑐᓂᓯᓪᓗᑎᒃ ᒪᒃᑯᒃᑐᓄᑦ. 
ᐊᓯᖏᑦ ᑭᖑᓂᑦᑎᓐᓂ ᐱᒋᐊᖅᑕᐅᓯᒪᔪᑦ 
ᐃᓚᖃᖃᑦᑕᖅᓯᒪᕗᑦ ᔭᒐᑎᑦᑎᑦᑕᐃᓕᒪᓂᕐᒥᒃ 
ᐅᖃᐅᓯᒃᑯᑦ ᖃᓄᐃᓕᐅᖅᑕᐅᖃᑦᑕᖅᓯᒪᔪᓂᒃ 
ᓂᐱᓕᐅᖅᓯᒪᓪᓗᑎᒃ ᑕᕐᕆᔭᐅᓯᐅᖅᓯᒪᓪᓗᑎᒡᓗ, 
ᐊᒻᒪᓗ ᐋᖅᑭᒃᓱᐃᕙᓪᓕᐊᓂᕐᒥᒃ ᓴᓇᓂᕐᒥᒡᓗ 
ᑎᑎᕋᖅᓯᒪᔪᓂᒃ ᐱᖁᑎᓂᒃ ᐃᓄᒃᑑᖓᓗᑎᒃ.

ᐱᓇᓱᐊᖅᑕᐅᑉ ᐊᐃᑉᐸᖓ ᐃᑲᔪᖅᓱᐃᓂᐅᓚᐅᖅᐳᖅ 
ᑮᓇᐅᔭᖅᑐᖏᑦᑐᒃᑯᑦ ᓄᓇᕗᑦ ᒐᕙᒪᒃᑯᓐᓂᑦ. 
ᑕᐃᒪᐃᓐᓂᕐᒥᒍᑦ ᐃᓄᒃᑑᖓᓂᖓ 
ᐊᖏᕈᑎᐅᑉ ᐃᑲᔪᖅᓱᐃᕗᖅ ᑐᕌᕆᔭᐅᔪᓄᑦ 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᐱᖁᔭᖓᓂᒃ 
ᑕᐃᒪᐃᓕᐅᕐᓂᕐᒥᓂᓗ ᑲᒪᒋᔭᖃᐅᔮᕐᔪᒃᖢᓂ 
ᐊᐅᓚᑦᑎᓂᕐᒥᒃ ᐃᑲᔪᖅᑐᐃᔾᔪᑎᓂᒃ 
ᔭᒐᑎᑦᑎᑦᑕᐃᓕᒪᓂᕐᒧᑦ, ᐊᑐᕐᓂᕐᒧᑦ, 
ᐅᔾᔨᕐᓇᖅᓯᑎᑦᑎᓂᕐᒧᓪᓗ ᐃᓄᒃᑑᒻᒥᒃ ᓄᓇᓕᒃᑎᒍᑦ.

ᐅᓇ ᑎᑎᕋᖅᓯᒪᓂᖓ ᓴᖅᑭᑎᑦᑎᕗᖅ 
ᐱᕙᒌᔭᖅᑕᐅᓯᒪᔪᓂᒃ ᐊᑐᖅᑕᐅᓇᔭᖅᑐᓂᒃ 
ᑕᒪᐃᓐᓄᑦ ᐊᑐᓂᑦ ᑖᒃᑯᓄᖓ ᒪᕐᕉᖕᓄᑦ 
ᑐᕌᕆᔭᐅᔫᖕᓄᑦ, ᓂᕆᐅᒋᔭᐅᔪᑦ ᖃᓄᐃᓕᖓᓕᕋᔭᕐᓃᑦ 
ᐱᓕᕆᑦᑎᐊᕐᓂᕐᒧᓪᓗ ᖃᐅᔨᔾᔪᑕᐅᔪᓐᓇᖅᑐᑦ 
ᐊᑐᖅᑕᐅᓪᓗᑎᒃ ᓇᐅᑦᑎᖅᓱᕈᑕᐅᓪᓗᑎ 
ᑲᔪᓯᕙᓪᓕᐊᓂᕆᔭᐅᔪᓂᒥᒃ, ᐱᒋᐊᖅᑎᑦᑎᔾᔪᑕᐅᕗᑦ 
ᑐᓂᔭᐅᓚᐅᖅᑐᑦ ᑮᓇᐅᔭᖁᑎᒋᓂᐊᖅᑕᖏᓐᓂᒃ 
ᓴᖅᑭᒃᑐᓪᓗ ᐊᓂᒍᖅᑎᑕᐅᓯᒪᓕᖅᑐᑦ.



ᐊᕐᕌᒍᑕᒫᖅᓯᐅᑎ 
ᐅᓂᒃᑳᓕᐊᖅ

ᑎᑭᑕᐅᓇᓱᐊᖅᑐᖅ 1: 
ᐃᑲᔪᖅᑐᐃᔪᒪᓗᓂ ᔭᒐᑎᑦᑎᑦᑕᐃᓕᒪᓂᕐᒥᒃ, ᐊᑐᕐᓂᕐᒥᒃ, 
ᐅᔾᔨᕐᓇᖅᓯᑎᑦᑎᓂᕐᒥᒡᓗ ᐃᓄᒃᑑᒻᒥᒃ ᓄᓇᓕᒃᑎᒍᑦ.

14−ᖑᓚᐅᖅᐳᑦ ᓄᓇᓕᖕᓂᒃ−ᑐᙵᕕᓕᖕᓂᒃ ᐅᖃᐅᓯᕐᓄᑦ ᐱᒋᐊᖅᑕᐅᓯᒪᔪᓂᒃ ᑮᓇᐅᔭᖃᖅᑎᑕᐅᓚᐅᖅᑐᓂᒃ 
ᑕᒪᑐᒪ ᑐᕌᕆᔭᐅᔫᑉ ᐊᑖᒍᑦ. ᑕᒪᒃᑯᐊ ᐱᒋᐊᖅᑕᐅᔪᑦ ᐃᑲᔪᖅᑐᐃᓚᐅᖅᐳᑦ ᐊᔪᙱᓐᓂᕆᔭᐅᔪᒥᒃ 
ᐊᖏᒡᓕᒋᐊᖅᑎᑦᑎᓂᕐᒥᒃ ᐱᓕᕆᕝᕕᖃᕐᓂᐊᕐᓗᑎᒃ ᓄᓇᓕᖕᓂᑦ ᐱᔭᐅᔪᒪᓯᒪᔪᓂᒃ ᑲᔪᓯᑎᑦᑎᓗᑎᒡᓗ 
ᐅᖃᐅᓯᕐᓄᑦ ᐃᓕᓐᓂᐊᖅᐸᓪᓕᐊᓂᕐᒥᒃ, ᔭᒐᑎᑦᑎᑦᑕᐃᓕᒪᓂᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ ᐱᓕᕆᐊᖑᔪᓂᒃ, 
ᐃᓚᒋᔭᐅᓗᓂ ᓴᖅᑭᑎᑦᑎᓂᖅ ᐅᖃᐅᓯᕐᓄᑦ ᐊᑐᖅᑕᐅᔪᓐᓇᖅᑐᓂᒃ ᒪᒃᑯᒃᑐᓄᑦ. ᑕᒪᒃᑯᐊ ᐱᒋᐊᖅᑕᐅᓯᒪᔪᑦ 
ᐃᓚᖃᓚᐅᖅᐳᑦ 750 ᐅᖓᑖᓃᑦᑐᓂᒃ ᐃᓐᓇᕐᓂᒃ, ᒪᒃᑯᒃᑐᓂᒃ ᐊᖓᔪᖅᑳᓂᒡᓗ ᑕᒪᐃᓐᓂᑦᑎᐊᖅ 
ᐊᕕᒃᓯᒪᓂᕐᓂ ᐅᑭᐅᖅᑕᖅᑐᒥᑦ ᓄᓇᕗᒻᒥᑦ. 

ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐅᖃᐅᓯᕐᒧᑦ ᐱᓕᕆᐊᖑᔪᑦ
ᖃᔅᓯᑲᓪᓚᖕᓂᒃ ᐱᒋᐊᖅᑕᐅᓯᒪᔪᓂᒃ ᐃᑲᔪᖅᑐᖃᓚᐅᖅᐳᖅ ᓄᓇᓕᖕᓂᒃ ᐱᓕᕆᖃᑎᒌᓂᒃ ᑐᑭᓯᐅᒪᖁᓪᓗᒋᑦ 
ᐱᓕᕆᕝᕕᖃᖁᓪᓗᒋᓪᓗ ᐊᓂᒍᖅᑎᓐᓇᓱᒋᐊᓕᖕᓂᒃ ᓵᑦᑎᐊᕐᒥᐅᑕᕆᓕᖅᐸᒃᑕᖏᓐᓂᒃ ᔭᒐᑎᑦᑎᑦᑕᐃᓕᒪᓗᑎᒃ, 
ᐊᑐᕐᓂᐊᕐᓗᑎᒃ, ᐅᔾᔨᕐᓇᖅᓯᑎᑦᑎᓂᐊᕐᓗᑎᒡᓗ ᐃᓄᒃᑑᒥᒃ ᓄᓇᓕᖕᓂ. ᑕᒪᓐᓇ ᐱᒋᐊᖅᑎᑦᑎᓚᐅᖅᐳᖅᑕᐅᖅ 
ᐱᓕᕆᐊᒃᓴᓂᒃ ᐃᑲᔪᖅᑐᐃᓂᐊᕐᓗᓂ ᐊᑐᖅᑕᐅᓂᖓᓂᒃ, ᐃᓕᓴᐃᓂᕐᒥᒃ, ᐃᓕᓐᓂᐊᕐᓂᕐᒥᒃ, ᐱᕙᓪᓕᐊᓂᕐᒥᒃ 
ᔭᒐᑎᑦᑎᑦᑕᐃᓕᒪᓂᕐᒥᒡᓗ ᐃᓄᒃᑑᒥᒃ, ᐃᑲᔪᖅᑐᐃᓪᓗᑎᒡᓗ ᐅᔾᔨᕐᓇᖅᑎᑦᑎᔪᒪᓂᕐᒥᒃ ᐆᒻᒪᕆᖕᓂᖓᓂᒃ. 
ᐅᑯᐊ ᐱᒋᐊᖅᑕᐅᓯᒪᔪᑦ ᓴᖅᑭᑎᑕᐅᕗᑦ ᐊᑕᐅᑦᑎᒃᑰᖅᑎᑕᐅᓪᓗᑎᒃ ᑕᒪᐃᑎᒍᑦ ᐅᖃᐅᓯᕐᓄᑦ ᑲᑎᒪᔨᕋᓛᓄᑦ 
ᐅᖃᐅᓯᕐᓄᓪᓗ ᐱᓕᕆᐊᖑᔪᓄᑦ ᑕᒪᒃᑯᐊ ᑕᒪᑐᒧᖓ ᑐᕌᕆᔭᐅᔪᑦ ᖃᓪᓕᖃᑦᑕᐅᑎᓯᒪᒐᔪᒃᐸᖕᒪᑕ. 

ᓄᑕᖅᑲᑦ ᐃᓄᒃᑎᑐᑦ ᐅᖃᓕᒫᕆᐅᖅᓴᓂᖏᑦ 
(ᐃᓕᓴᖅᓯᕕᒃ, ᑲᖏᖅᑐᒑᐱᖕᒥ, ᓄᓇᕗᑦ).
ᐃᓕᓴᖅᓯᕕᒃ ᑲᑐᔾᔨᖃᑎᒌᖓ ᕿᓂᖅᐳᖅ ᓴᙱᒃᑎᒋᐊᖅᑎᑦᑎᔪᒪᓪᓗᓂ ᓄᑕᖅᑲᓂᒃ ᓄᓇᓕᖏᓐᓂ 
ᐅᑯᑎᒎᓇᖅ, ᐃᓄᒃᑎᑐᑦ ᐅᖃᓕᒫᕈᓐᓇᕐᓂᒃᑯᑦ/ᑎᑎᕋᕈᓐᓇᕐᓂᒃᑯ. ᑖᓐᓇ ᓱᓴᐃᐊᑎᒋᔭᐅᔪᖅ 
ᑕᐃᒪᐃᓕᐅᖅᐸᒃᐳᖅ ᑎᓕᐅᕆᓪᓗᑎᒃ ᓄᑕᖅᑲᓂᒃ ᐅᖃᓪᓚᖁᕙᒃᖢᒋᑦ ᐃᙱᖁᕙᒃᖢᒋᓪᓗ ᐃᓄᒃᑎᑐᑦ, 
ᐊᒻᒪᓗᑦᑕᐅᖅ ᐅᖃᓕᒫᖃᑦᑕᖁᓪᓗᒋᑦ ᖁᕕᐊᒋᔭᖃᖃᑦᑕᖁᓪᓗᒋᓪᓗ ᕿᒥᕐᕈᐊᒐᕐᓂᒃ, ᒪᒃᐱᖅᑐᒐᕐᓂᒃ, 
ᐱᕙᓪᓕᐊᔪᓄᑦ ᐅᖃᓕᒫᒐᕐᓂᒃ, ᓇᖕᒥᓂᕐᓗ ᑎᑎᕋᖅᓯᒪᔭᒥᓂᒃ. ᐱᓕᕆᐊᒃᓴᑦ ᑲᔪᓯᑎᑕᐅᔪᑦ ᐃᓕᓴᖅᓯᕕᒃᑯᓐᓂᑦ 
ᐅᑯᓂᖓ ᐃᓚᖃᓚᐅᖅᐳᑦ: 

• ᐃᓕᓐᓂᐊᕌᓂᒃᓯᒪᓕᖅᑎᓪᓗᒋᑦ ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦᐱᓕᕆᐊᖑᕙᒃᑐᖅ

• ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᒋᐊᖅᑕᐅᕙᒃᑐᑦ

• ᐃᓕᓐᓂᐊᕆᐅᖅᓴᔪᓄᑦ ᐱᒋᐊᖅᑕᐅᓯᒪᔪᖅ

• ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦᓈᓚᐅᑎ

40−ᓗ 55−ᓗᑦ ᐊᑯᓐᓂᖏᓐᓃᑦᑐᑦ ᓄᑕᖅᑲᑦ ᐃᓚᐅᓚᐅᖅᐳᑦ ᑕᒪᒃᑯᓇᓂ ᐱᓕᕆᐊᖑᔪᓂ. ᐱᓕᕆᐊᒃᓴᐃᑦ 
ᐱᓕᕆᐊᖑᕙᒃᑐᓪᓘᓐᓃᑦ ᐱᓇᓱᐊᕈᓯᐅᑉ ᐃᓗᐊᒎᖅᐸᒃᐳᑦ 1:00−ᒥᑦ-3:00−ᒧᑦ ᐅᕝᕙᓘᓐᓃᑦ 3:30−ᒥᑦ-
5:00−ᒧᑦ ᐅᓐᓄᒃᓴᒃᑯᑦ.

ᕿᑎᕐᒥᐅᑦ ᐃᓄᕼᐊᑦ ᐊᐅᓚᔫᒥᕐᓂᐊ ᐆᒻᒪᕆᐊᖅᑎᑦᑎᓂᖅ ᐃᓄᒃᑐᑦ ᓇᓃᑎᑕᐅᔪᒥᒃ 2-ᒥᒃ 
(ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᑎᐊᖅ, ᓄᓇᕗᑦ)

ᑖᓐᓇ ᐱᓕᕆᐊᖑᔪᖅ ᑐᕌᕆᔭᖃᓚᐅᖅᐳᖅ ᐊᖏᒡᓕᕙᓪᓕᐊᑎᑦᑎᔪᒪᓪᓗᓂ ᐅᖃᐅᓯᕐᓄᑦ 
ᐊᔪᕈᓐᓃᖅᑕᐅᕙᒃᑐᓂᒃ ᕿᑎᕐᒥᐅᑦ ᒪᒃᑯᒃᑐᖏᓐᓂᒃ ᐃᓕᓐᓂᐊᕐᕕᐅᑉ ᓯᓚᑖᒍᑦ. ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᓕᕆᖃᑎᖃᓚᐅᖅᐳᑦ ᐱᕈᕐᕕᒃᑯᓐᓂᒃ ᑲᔪᓯᓂᖃᑦᑎᐊᖅᑐᒃᑯᑦ ᑲᔪᓯᑎᑦᑎᔪᒪᓪᓗᑎᒃ ᐆᒥᖓ, 
ᕿᑎᕐᒥᐅᑦ ᐃᓄᕼᐊᑦ ᐊᐅᓚᔫᒥᕐᓂᐊ ᑕᒪᐃᓐᓂ ᑕᓪᓕᒪᓂ ᕿᑎᕐᒥᐅᓂ ᓄᓇᓕᖕᓂ, (ᐃᖃᓗᒃᑑᑦᑎᐊᖅ, 
ᖁᕐᓗᖅᑐᖅ, ᑰᒑᕐᔪᒃ, ᐅᖅᓱᖅᑐᖅ ᐊᒻᒪᓗ ᑕᓗᕐᔪᐊᖅ). ᑕᓪᓕᒪᓂᑦ ᓄᓇᓕᖕᓂᑦ ᑲᑎᖦᖢᒋᑦ 48−ᓂᒃ 
ᐃᓕᓐᓂᐊᖅᑎᓂᒃ ᐃᓚᐅᔪᖃᓚᐅᖅᐳᖅ. 30−ᓂᒃ ᐃᑲᕐᕋᓂᒃ ᐅᖃᐅᓯᕐᓄᑦ ᐊᔪᕈᓐᓃᖅᓴᖅᑎᑕᐅᓂᕐᓂᒃ 
ᑲᔪᓯᓂᖃᑦᑎᐊᖅᑐᒃᑯᑦ ᐱᓕᕆᐊᖑᔪᖃᓚᐅᖅᐳᖅ ᑕᒪᐃᓐᓂ ᐊᑐᓂᑦ ᓄᓇᓕᖕᓂ. ᐃᓕᓐᓂᐊᖅᑏᑦ 
ᐱᑎᑕᐅᓚᐅᖅᐳᑦ ᐆᒥᖓ, ᐃᓄᒃᑐᑦ ᒪᒃᐱᖅᑐᒐᖅ ᓯᕗᓂᒃᓴᑦᑎᓐᓂ ᖃᐅᔨᒋᐊᕐᕕᒋᖃᑦᑕᖁᓪᓗᒍ. 
ᐃᓚᐅᔪᑦ ᐱᓯᒪᓕᓚᐅᖅᐳᑦ ᐊᖏᓂᖅᓴᒥᒃ ᐃᒃᐱᒋᔭᖃᕐᓂᕐᒥᒃ ᓇᓗᖅᑯᑎᙱᓐᓂᖅᓴᐅᓂᕐᒥᒃ ᐃᓅᓂᕐᒧᑦ 
ᑭᓇᐅᓂᕐᒥᓂᒃ ᐱᐅᓂᖅᓴᒃᑯᓪᓗ ᑐᑭᓯᐅᒪᓂᕐᒥᒃ ᐃᓄᒃᑐᑦ ᐊᒻᒪᓗᑦᑕᐅᖅ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ. 
ᐃᓕᓐᓂᐊᖅᑏᑦᑕᐅᖅ ᓴᙱᒃᑎᒋᐊᖅᑎᑦᑎᓚᐅᖅᐳᑦ ᐊᒃᑐᐊᖃᑦᑕᐅᑎᓂᕆᕙᒃᑕᒥᓂᒃ ᐊᑐᓂᑦ ᑕᒪᐃᓐᓄᑦ 
ᐅᖃᓪᓚᒍᓐᓇᑦᑎᐊᖅᑐᓄᓪᓗ ᐃᓄᒃᑐᑦ ᐅᖃᓪᓚᓲᓄᑦ ᓄᓇᓕᖏᓐᓂ. ᕿᑎᕐᒥᐅᑦ ᐊᕕᒃᓯᒪᓂᕆᔭᖓᑦ 
ᐱᒋᐊᖅᑎᑦᑎᓯᒪᓕᖅᐳᑦ ᑕᐅᑐᒐᖃᓪᓗᐊᑕᖅᑐᒥᒃ ᐃᓄᐃᑦ ᐅᖃᐅᓯᖏᓐᓂᒃ ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒥᒃ, 
ᐊᓂᒍᖅᑎᓐᓇᓱᒋᐊᖃᐃᓐᓇᕐᓂᐊᖅᖢᓂᓗ ᐆᒻᒪᕆᐊᖅᑎᑦᑎᓂᐊᕐᓗᓂ ᐅᖃᐅᓯᕐᒥᒃ ᑕᒫᓂ ᐊᕕᒃᓯᒪᓂᕆᔭᐅᔪᒥ.

ᐅᖃᐅᓯᕐᓄᑦ ᐊᔪᕈᓐᓃᖅᓴᖅᑎᑦᑎᔨᐅᓂᕐᒧᑦ ᐊᔪᙱᓐᓂᕆᔭᐅᔪᖅ ᐅᓄᖅᓯᒋᐊᖅᑎᑦᑎᓂᕐᓗ 
ᖃᔅᓯᐅᓂᕆᔭᖏᓐᓂᒃ ᐅᖃᓪᓚᒍᓐᓇᑦᑎᐊᖅᑐᓄᑦ ᑐᕌᕆᔭᐅᔪᓄᑦ ᐱᓕᕆᖃᑎᒌᓄᑦ 2015-
2016-ᒥ (ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᑎᐊᖅ, ᓄᓇᕗᑦ)

ᑕᒪᓐᓇ ᐱᓕᕆᐊᖑᔪᖅ ᐋᖅᑭᓱᐃᓚᐅᖅᐳᖅ ᐅᖃᐅᓯᕐᓄᑦ ᐊᔪᕈᓐᓃᖅᓴᖅᑎᑕᐅᓂᕐᒥᒃ 
ᐊᔪᕈᓐᓃᖅᓴᕐᓂᕐᒧᑦ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᓯᕗᓂᒃᓴᒥ ᐃᓄᒃᑐᑦ ᐅᖃᐅᓯᕐᒧᑦ ᐅᖃᐅᓯᒃᑯᑦ 
ᐊᔪᕈᓐᓃᖅᓴᖅᑎᑦᑎᔨᓂᒃ ᐃᓚᖃᖅᖢᓂᓗ ᐆᒥᖓ, “ᐊᔪᕈᓐᓃᖅᓴᖅᑎᓪᓗᒋᑦ ᐊᔪᕈᓐᓃᖅᓴᖅᑎᑦᑎᔩᑦ” 
ᐃᓚᒋᔭᖓᓂᒃ. ᐃᑲᔪᖅᑕᐅᓪᓗᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐱᓕᕆᖃᑎᒋᓪᓗᒋᓪᓗ 
ᐅᑯᐊ, ᐱᕈᕐᕕᒃ, ᐊᔪᕈᓐᓃᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᔪᖃᓚᐅᖅᐳᖅ ᓴᖅᑭᑎᑦᑎᓂᐊᕐᓗᓂ 
ᐅᖃᐅᓯᒃᑯᑦ ᐃᓄᒃᑐᑦ ᐅᖃᐅᓯᕐᒧᑦ ᐊᔪᕈᓐᓃᖅᓴᖅᑎᑦᑎᔨᓂᒃ/ᐃᓕᓐᓂᐊᓯᓐᓈᑦ ᐊᔪᕈᓐᓃᖅᓴᖅᑐᓂᒃ. 
10−ᓂᒃ ᐃᓚᐅᔪᓂᒃ ᑲᔪᓯᓂᖃᑦᑎᐊᖅᑐᒃᑯᑦ ᐃᓚᐅᔪᖃᓚᐅᖅᐳᖅ 6-ᓄᑦ ᐅᓪᓗᓄᑦ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᐊᖑᔪᒥᒃ, ᐱᖓᓱᓂᒃ ᐱᕈᕐᕕᖕᒥᑦ ᐊᔪᕈᓐᓃᖅᓴᖅᑎᑦᑎᔨᖃᖅᖢᑎᒃ. ᑕᐃᒪᐃᑦᑐᑦ ᐱᓕᕆᐊᒃᓴᐃᑦ 
ᐃᑲᔪᐃᓐᓇᖃᑦᑕᖅᐳᑦ ᐊᖏᒡᓕᕙᓪᓕᐊᑎᑦᑎᓪᓗᑎᒃ ᐅᖃᓪᓚᒍᓐᓇᖅᑐᓂᒃ ᐃᓄᖕᓂᒃ, ᑕᐅᕙᓂᓗ ᑕᒪᓐᓇ 
ᐱᐅᔪᓐᓃᖅᐸᓪᓕᐊᓯᒪᐃᓐᓇᖅᖢᓂ ᐊᕐᕌᒍᓄᑦ ᐊᒥᓱᓄᑦ.

ᐱᐅᓯᒋᐊᖅᑎᑦᑎᓂᖅ ᕿᑎᕐᒥᐅᓂ ᐅᖃᐅᓯᕐᒧᑦ ᐅᔾᔨᕐᓇᖅᓯᑎᑦᑎᓂᕐᒥᒃ, 
ᔭᒐᑎᑦᑎᑦᑕᐃᓕᒪᓂᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ 2015/16-ᒥ (ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᑎᐊᖅ, ᓄᓇᕗᑦ)

ᑕᐃᒪᐃᓐᓂᖓᓄᓪᓗ ᑕᒪᓐᓇ ᐱᓕᕆᐊᖑᔪᖅ ᓄᓇᓖᑦ, ᖁᕐᓗᖅᑐᕐᒥᐅᑦ, ᑰᒑᕐᔪᖕᒥᐅᑦ ᐅᖅᓱᖅᑐᕐᒥᐅᓪᓗ 
ᒫᓐᓇ ᐱᖃᑦᑕᓕᖅᐳᑦ ᐃᓱᒪ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᔪᒃᑯᑦ ᐱᓕᕆᐊᖑᕙᒃᑐᒥᒃ. ᐃᓱᒪᒃᑯᑦ ᐃᓄᒃᑐᑦ 
ᓄᓇᖃᖅᑳᖅᑐᓄᓪᓗ ᐃᓗᓕᖏᑦ ᒫᓐᓇ ᒪᓂᒪᔪᓐᓇᓕᖅᐳᑦ ᑕᒪᐃᓐᓄᑦ ᑕᓪᓕᒪᓄᑦ ᕿᑎᕐᒥᐅᓂ ᓄᓇᓕᖕᓄ 
(ᖁᕐᓗᖅᑐᖅ, ᑰᒑᕐᔪᒃ, ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ, ᐊᒻᒪᓗ ᑕᓗᕐᔪᐊᖅ). 

ᓄᓇᓖᑦ ᐃᖃᓗᒃᑑᑦᑎᐊᑉ ᓯᓚᑖᓃᑦᑐᑦ ᐱᕕᒃᓴᖃᓚᐅᖅᐳᑦ ᑕᕐᕆᔭᕐᓂᕐᒥᒃ 
ᑭᖑᕙᕆᐊᖅᑎᑕᐅᓯᒫᕐᔪᒃᑐᒥᒃ ᑕᕝᕙᐅᑲᐅᑎᒋᔪᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 40−
ᓄᑦ ᐊᕐᕌᒍᖃᓕᕐᓂᕐᒥᓄᑦ/ᓄᓇᕗᑦ ᐅᓪᓗᐊᓂᒃ ᖁᕕᐊᓱᒍᑎᖃᖅᑎᓪᓗᒋᑦ. ᑕᒪᓐᓇ ᐱᓕᕆᐊᖑᔪᖅ 
ᑐᓂᓯᓚᐅᖅᐳᖅ ᐅᖃᐅᓯᕐᒥᒃ ᑲᔪᓯᑎᑦᑎᔨᐅᕙᒃᑐᓂᒃ ᐱᕕᒃᓴᖃᕈᓐᓇᕐᓂᕐᒥᒃ ᐃᓚᐅᔪᓐᓇᕐᓂᕐᒥᒃ 
ᐊᔪᕈᓐᓃᖅᓴᖅᑎᑕᐅᓂᕐᒥᒃ ᐊᑐᕐᓂᕐᒥᒡᓗ ᐱᓕᕆᔾᔪᑕᐅᕙᒃᑐᓂᒃ.

ᐃᑲᔪᖅᑐᖅᑕᐅᓪᓗᑎᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᕿᑎᕐᒥᐅᑦ ᐊᕕᒃᓯᒪᓂᖓᑦ 
ᐱᓕᕆᐊᖃᓯᒋᐊᖅᓯᒪᕗᑦ ᑕᐅᑐᒐᖃᓪᓗᐊᑕᖅᑐᒥᒃ ᐃᓄᐃᑦ ᐅᖃᐅᓯᖏᓐᓂᒃ ᐆᒻᒪᕆᐊᖅᑎᑦᑎᓂᕐᒥᒃ 
ᑕᐅᕙᓂ ᐊᕕᒃᓯᒪᓂᕆᔭᐅᔪᒥ. ᐆᒻᒪᕆᐊᖅᑎᑦᑎᓂᖅ ᕿᑎᕐᒥᐅᓂ ᐅᖃᐅᓯᕐᒥᒃ ᑲᔪᓰᓐᓇᕐᓗᓂ 
ᐊᓂᒍᖅᑎᓐᓇᓱᒋᐊᖃᕐᓂᐊᖅᐳᖅ, ᐱᓇᔪᒃᑐᖃᐃᓐᓇᖅᖢᓂᓗ ᑕᒪᓐᓇ ᐃᓄᒃᑐᑦ ᐅᖃᐅᓯᖅ 
ᐊᖏᕐᕋᕆᔭᐅᓄᐊᖅᑎᖃᑦᑕᕈᒪᓪᓗᒍ ᐅᓪᓗᒥᓯᐅᑎᑎᒍᑦ ᐱᓕᕆᔾᔪᑕᐅᔪᓐᓇᖅᑐᑎᒍᑦ.

ᔭᒐᑎᑦᑎᑦᑕᐃᓕᒪᓂᖅ, ᐅᔾᔨᕐᓇᖅᓯᑎᑦᑎᓂᖅ ᐊᒻᒪᓗ ᐆᒻᒪᕆᐊᖅᑎᑦᑎᓂᖅ ᐃᓄᐃᑦ ᐊᒡᒐᒥᒍᑦ 
ᐅᖃᓪᓚᒃᐸᖕᓂᖏᓐᓂᒃ ᓄᓇᕗᒻᒥ (ᑲᓇᑕᒥᐅᓂ ᑐᓵᙱᑦᑐᖃᖅᐸᖕᓂᖓᓄᑦ ᖃᐅᔨᓴᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᓪᓗ ᐃᓂᒋᔭᐅᔪᖅ, ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᓄᓇᓕᖕᓂᒃ)

ᑕᒪᓐᓇ ᑲᔪᓰᓐᓇᖅᑐᖅ ᐱᓕᕆᐊᖑᔪᖅ ᓴᖅᑭᔮᖅᑎᑦᑎᕗᖅ ᐃᓄᐃᑦ ᐊᒡᒐᒥᒍᑦ ᐅᖃᓪᓚᒃᐸᖕᓂᖏᓐᓂᒃ 
ᓄᓇᕗᒻᒥ ᐃᓄᑐᐃᓐᓇᓄᑦ ᐃᓕᓐᓂᐊᕐᕕᖕᓄᓪᓗ. ᐱᓕᕆᖃᑎᒌᖕᓃᑦ ᐅᓂᒃᑳᕐᓃᓪᓗ 
ᑲᔪᓯᑎᑕᐅᓚᐅᖅᐳᑦ ᐸᓐᓂᖅᑑᒥ ᐃᖃᓗᖕᓂᓗ, ᑲᑎᖦᖢᙱᒃ 16−ᓂᒃ ᐃᓚᐅᔪᖃᖅᖢᓂ, ᐃᖃᓗᖕᓂᑦ, 
ᐸᓐᓂᖅᑑᒥᑦ, ᑲᖏᖅᖠᓂᕐᒥᑦ, ᐃᒡᓗᓕᖕᒥᑦ ᐊᒻᒪᓗ ᖃᒪᓂ’ᑐᐊᕐᒥᑦ.  

ᑲᓇᑕᒥᐅᓄᑦ ᑐᓵᙱᑦᑐᓄᑦ ᖃᐅᔨᓴᕐᓂᖅ ᐊᔪᕈᓐᓃᖅᓴᕐᓂᕐᒧᓪᓗ ᐃᓂᒋᔭᐅᔪᖅ 
ᐊᑭᓐᓇᒥᐅᑕᓕᐅᓚᐅᖅᐳᑦ, ᓄᑖᓂᒃ ᑕᑯᒃᓴᐅᑎᑕᐅᓲᓂᒃ ᐊᒡᒐᑦ ᐊᑐᕐᓗᒋᑦ ᑎᑎᕋᕐᕕᒋᔭᐅᕙᒃᑐᓂᒃ 
ᖃᓪᓗᓇᐃᔨᖓᔪᑎᒍᓪᓗ ᑐᑭᓕᐅᖅᑕᐅᓯᒪᓪᓗᑎᒃ, ᐋᖅᑭᒃᓱᖅᑕᐅᓯᒪᒃᑲᓐᓂᙱᑦᑐᒥᒃ 
ᑕᕐᕆᔭᒐᒃᓴᒥᒃ ᐃᓐᓇᐅᑉ ᐅᓂᒃᑳᖓᓂᒃ ᐋᖅᑭᒃᓱᖅᑕᐅᒃᑲᓐᓂᖅᓯᒪᙱᑦᑐᒥᒃ, ᓄᑖᓂᒡᓗ 
ᓴᖅᑭᑎᑕᐅᕙᓪᓕᐊᕙᒃᑐᓂᒃ ᑕᑯᒃᓴᐅᑎᑦᑎᔪᓂᒃ ᐃᓄᐃᑦ ᐆᒃᑐᕋᐅᓯᒃᑯᑦ ᐅᖃᕈᓐᓇᖏᑦᑐᑦ 
ᐅᖃᐅᓯᖏᓐᓂᒃ, ᐊᒻᒪᓗ ᐱᕙᒌᔭᖅᐸᓪᓕᐊᕗᑦ ᑎᑎᕋᖅᓯᒪᓕᖅᑎᑦᑎᓇᔭᕐᓂᕐᒥᒃ ᐃᓄᐃᑦ ᐆᒃᑐᕋᐅᓯᒃᑯᑦ 
ᐅᖃᕈᓐᓇᖏᑦᑐᑦ ᐅᖃᐅᓯᖏᓐᓂᒃ ᒪᒃᐱᖅᑐᒐᓂᒃ ᑐᓂᐅᖅᑲᖅᑕᐅᔪᒃᓴᓂᒃ ᓄᓇᕗᓕᒫᒥᐅᓄᑦ. 
ᐱᓕᕆᖃᑎᖃᓪᓗᐊᑕᓚᐅᖅᐳᑦ ᐃᓐᓇᕐᓂᒃ ᒪᒃᑯᒃᑐᓂᒡᓗ ᐃᓚᖏᓐᓂᒡᓗ ᑐᓵᑦᑎᐊᙱᑦᑐᓂᒃ 
ᑐᓵᙱᑦᑐᓂᒡᓘᓐᓃᑦ.

ᐃᖓᓚᖓᐃᑦᑐᒃᑰᕐᕕᒃ: ᐊᕐᕌᒍᖃᑎᒌᙱᑦᑐᓂ ᐃᓕᑦᑎᕙᓪᓕᐊᓂᖅ ᐃᓄᒃᑎᑐᑦ 
(ᐃᖓᓚᖓᐃᑦᑐᒃᑰᕐᕕᒃ ᐃᓂ, ᐃᖃᓗᐃᑦ, ᓄᓇᕗᑦ)

ᐃᖓᓚᖓᐃᑦᑐᒃᑰᕐᕕᒃ ᐱᓕᕆᐊᒃᓴᕆᔭᐅᓚᐅᖅᐳᖅ ᓴᖅᑭᑎᑕᐅᓪᓗᓂ ᓄᑖᓄᑦ ᐃᓄᒋᔭᐅᓂᐊᓕᕐᒥᔪᓄᑦ 
ᐱᓕᕆᐊᒃᓴᖃᓕᖁᓪᓗᒋᑦ ᐃᓐᓇᐅᓗᑎᒃ ᖃᐅᔨᒪᓂᕐᒥᒃ ᐱᓯᒪᔨᐅᓗᑎᒃ ᐃᓕᓴᐃᔨᕐᔪᐊᖑᓗᑎᒡᓗ. 
ᑖᓐᓇ ᐱᓕᕆᐊᒃᓴᖅ ᐱᕕᒃᓴᐅᓚᐅᖅᐳᖅ ᐃᓐᓇᕈᖅᓯᒪᔪᓄᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ 
ᐅᖃᓪᓚᒍᓐᓇᑦᑎᐊᖅᑐᓄᑦ ᐃᓄᒃᑎᑐᑦ ᑐᙵᕕᖃᑦᑎᐊᕐᓗᑎᒡᓗ ᐃᓄᐃᑦ ᖃᐅᔨᒪᓂᖏᓐᓂᒃ 
ᐃᓕᓐᓂᐊᓯᑲᐅᑎᒋᔪᓐᓇᕐᓂᐊᕐᓗᑎᒃ ᐃᓐᓇᕐᓂᑦ ᐃᓕᓴᐃᔨᕐᔪᐊᓂᑦ ᐊᔪᙱᓐᓂᓕᖕᓂᒃ 
ᐊᔾᔨᒌᙱᕈᓘᔭᖅᑐᓂᒃ. ᐃᑲᔪᖅᑐᖅᑕᐅᓪᓗᑎᒃ ᓄᓇᕗᒻᒥ ᐃᓕᖅᑯᓯᓕᕆᔨᒃᑯᓐᓂᑦ, ᑖᓐᓇ 
ᐃᖓᓚᖓᐃᑦᑐᒃᑰᕐᕕᒃ ᐃᓂ ᑲᔪᓯᓂᖃᑦᑎᐊᖅᖢᓂ ᑲᔪᓯᑎᑦᑎᓚᐅᖅᐳᖅ ᑲᓇᑕᐅᑉ 
ᓯᕗᓪᓕᖅᐹᑦᑎᐊᖓᓂᒃ Ph.D.−ᒧᑦ ᐊᔪᕈᓐᓃᖅᓴᒐᒃᓴᒥᒃ ᐃᓄᒃᑎᑐᑦ 2015−ᒥ ᐱᓕᕆᖃᑎᖃᖅᖢᑎᒃ 
ᓯᓚᑦᑐᖅᓴᕐᕕᒡᔪᐊᒥᒃ ᐳᕆᓐᔅ ᐃᕗᐊᑦ ᐊᐃᓚᓐᑦ−ᒥᒃ (UPEI−ᒥᒃ). 

ᑐᙵᕕᒋᔭᐅᔪᑦ ᐊᕐᕌᒍᖃᑎᒌᙱᑦᑐᓂ ᐃᓕᑦᑎᕙᓪᓕᐊᓂᖅ ᐱᖓᓱᓄᑦ−ᑕᖅᑭᓄᑦ ᐊᔪᕈᓐᓃᖅᓴᒐᒃᓴᐅᓚᐅᖅᐳᖅ, 
ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ ᐃᓗᓕᖃᐅᑦᑎᐊᖅᑐᒥᒃ ᐊᔪᕈᓐᓃᖅᓴᖅᑐᖃᖅᖢᓂ ᑕᐃᑲᓂ ᐃᓂᒥ. 
ᐃᓐᓇᕐᓂᒃ ᐃᓕᓴᐃᔨᕐᔪᐊᓂᒃ ᓯᕗᓕᖅᑎᐅᔪᖃᖃᑦᑕᓚᐅᖅᐳᖅ ᑲᔪᓯᑎᑦᑎᓪᓗᑎᒃ ᐊᑕᖏᑦᑎᐊᖅᖢᒍ 
ᐃᓄᒃᑎᑑᖅᖢᒍ. ᐃᓕᓐᓂᐊᖅᑏᑦ ᐱᔭᕇᖅᓯᓚᐅᖅᐳᑦ ᐃᓕᓐᓂᐊᕐᓂᕐᒧᑦ ᐊᓕᓚᔪᕐᓂᒃ ᐱᓕᕆᕝᕕᒋᔭᒥᓂ 
ᖃᐅᔨᓴᕐᓂᕐᒥ ᑐᓂᔭᐅᓪᓗᑎᒡᓗ ᐱᕚᓪᓕᕈᑎᒃᓴᖏᓐᓂᒃ Ph.D−ᒧᑦ ᐊᓂᒍᐃᓇᔭᕐᓂᕐᒧᑦ. ᑕᒪᓐᓇ 
ᐱᓕᕆᐊᖑᔪᖅ ᐃᓚᐅᑎᑦᑎᓚᐅᖅᐳᖅ ᐱᖓᓱᓂᒃ ᐃᓄᖕᓂᒃ ᐃᓐᓇᕐᓂᒃ ᐃᓕᓴᐃᔨᕐᔪᐊᓂᒃ ᑖᒃᑯᐊᓗ 
ᐅᖃᓪᓚᐅᑎᖃᖃᑦᑕᓚᐅᖅᖢᑎᒃ ᐊᔾᔨᒌᙲᕈᓘᔭᖅᑐᓂᒃ. ᐃᓕᓴᐃᔩᑦ ᑎᑎᕋᖅᓯᒪᓕᖅᑎᑦᑎᓚᐅᖅᐳᑦ ᐅᖃᐅᓯᕐᒥᒃ 
ᖃᐅᔨᒪᓂᕐᒥᒡᓗ ᐱᓯᒪᓕᖅᑕᒥᓂᒃ ᓴᖅᑭᑎᑦᑎᓪᓗᑎᒡᓗ ᐃᓕᓐᓂᐊᕐᓯᒪᓂᕐᒧᑦ ᑎᑎᕋᖅᓯᒪᔪᓂᒃ. ᑖᒃᑯᐊ 
ᑎᑎᕋᖅᓯᒪᔪᑦ ᕿᒥᕐᕈᐊᖅᑕᐅᒃᑲᓐᓂᓚᐅᖅᐳᑦ ᖃᐅᔨᓴᖅᑕᐅᓪᓗᑎᒡᓗ ᐃᓐᓇᕐᓂᒃ ᐃᓕᓴᐃᔨᕐᔪᐊᓂᑦ, ᑕᐃᒃᑯᐊᓗ 
ᖃᐅᔨᔭᐅᔪᑦ ᑐᓂᔭᐅᓪᓗᑎᒃ ᓯᓚᑦᑐᖅᓴᒃᕕᒡᔪᐊᒧᑦ ᐳᕆᓐᔅ ᐃᑦᑐᐊᑦ ᐊᐃᓚᓐᑦ−ᒧᑦ. UPEI−ᑯᑦ ᑐᓂᓯᓚᐅᖅᐳᑦ 
PhD−ᒧᑦ ᐱᕚᓪᓕᕈᑕᐅᔪᓐᓇᖅᑐᒥᒃ ᐃᓕᓐᓂᐊᖅᑎᓄᑦ ᑲᔪᓯᓂᖃᑦᑎᐊᕐᓗᑎᒃ ᐱᔭᕇᖅᓯᓇᔭᕐᓂᖏᓐᓂᒃ 
ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᓂᒃ.

ᐋᖅᑭᒃᓱᖅᑕᐅᕙᓪᓕᐊᓂᖓ ᐆᒃᑑᒪᔭᒍᑕᐅᓪᓗᓂᓗ ᐱᓕᕆᐊᖑᔪᖅ: ᐃᓄᒃᑎᑐᑦ ᐃᓚᓕᐅᔾᔨᓯᒪᓂᕐᒥᒃ 
ᐱᓕᕆᐊᒃᓴᕆᔭᐅᔪᖅ (ᐃᓕᓴᖅᓯᕕᒃ ᑲᑐᔾᔨᖃᑎᒌᑦ, ᑲᖏᖅᑐᒑᐱᒃ, ᓄᓇᕗᑦ)

ᖃᔅᓯᑲᓪᓚᒃᑎᒍᑦ ᐱᓕᕆᖃᑎᒌᖕᓂᒃᑯᑦ, ᐆᒃᑑᒪᔭᒍᑕᐅᔪᒥᒃ ᐱᓕᕆᐊᒃᓴᒥᒃ, ᖃᐅᔨᓴᖅᑕᐅᓂᖓᓗ ᑕᒪᑐᒪ 
ᐆᒃᑑᒪᔭᒍᑕᐅᔫᑉ ᓴᖅᑭᑎᑦᑎᓚᐅᖅᐳᖅ ᑐᙵᕕᒋᔭᐅᓂᐊᖅᑐᒥᒃ ᐊᑕᖐᔪᒥᒃ ᐃᓄᒃᑎᑐᑦ ᐃᓕᓐᓂᐊᕐᓂᕐᒥᒃ 
ᐱᓕᕆᐊᒃᓴᒥᒃ. ᓄᕕᐱᕆᓕᒫᒥ, ᑎᓯᐱᕆᒥ ᔮᓐᓄᐊᕆᒥᓗ, ᐃᓕᓴᖅᓯᕕᒃ ᑲᔪᓯᑎᑎᑦᑎᓚᐅᖅᐳᖅ ᐱᕙᒌᔭᕐᓂᕐᒧᑦ 
ᑲᑎᒪᓂᕐᓂᒃ ᑲᖏᖅᑐᒑᐱᖕᒥ ᐃᓐᓇᕐᓂᒃ ᐊᓯᖏᓐᓂᒡᓗ ᐃᓄᒃᑐᑦ ᐅᖃᐅᓯᕐᒥᒃ ᐊᔪᙱᓐᓂᓕᒻᒪᕆᖕᓂᒃ 
ᓄᓇᓕᖕᓂᑦ. (ᓵᓐᑐᕋ ᐃᓅᑎᖅ, ᓄᓇᕗᒻᒥᐅᑦ ᐅᖃᐅᓯᕐᓄᑦ ᑲᒥᓯᓇᖓ, ᐃᓚᐅᓚᐅᖅᐳᖅ ᐃᓚᖓᓐᓄᑦ 
ᐱᕙᒌᔭᕐᓂᕐᒧᑦ ᐱᓕᕆᖃᑎᒌᖕᓂᕆᔭᐅᔪᓄᑦ). 

ᓯᕗᓪᓕᕐᓂ 10−ᓂ ᐅᓪᓗᓂ ᑕᖅᑭᓕᒫᒧᑦ ᐆᒃᑑᒪᔭᒍᑕᐅᓪᓗᓂ ᐱᓕᕆᐊᖑᔪᒥ, ᐃᓚᐅᔪᑦ ᓄᓇᓕᐊᓚᐅᖅᐳᑦ 
ᐃᓄᒃᑎᑐᑦ ᐊᔪᕈᓐᓃᖅᓴᖅᑎᑦᑎᔨᒥᒃ ᐱᖃᑎᖃᖅᖢᑎᒃ. ᐅᑎᕋᒥᒃ ᓄᓇᓕᖕᓄᑦ, ᑕᒪᐃᑕ ᐊᑐᓂᑦ ᐃᓚᐅᔪᑦ 
ᐃᓂᑖᓚᐅᖅᐳᑦ ᐃᓄᖕᓂᒃ ᐃᓚᒌᓄᑦ ᑕᐃᑲᓃᓐᓂᐊᖅᖢᑎᒡᓗ ᐱᓇᓱᐊᕈᓯᕐᓂᒃ ᐱᖓᓱᓂᒃ. ᑖᒃᑯᐊ ᐃᓚᒌᑦ 
ᐅᖃᐅᔾᔭᐅᓚᐅᖅᐳᑦ ᐃᓄᒃᑎᑐᑐᐃᓐᓇᖅ ᐊᔪᕐᓇᙱᓐᓂᓕᒫᖓᒍᑦ ᐅᖃᓪᓚᖃᑦᑕᖁᔭᐅᓪᓗᑎᒃ ᑖᔅᓱᒧᖓ 
ᐃᓚᐅᔪᒧᑦ. ᐃᓚᐅᔪᑦ ᐊᔪᕈᓐᓃᖅᓴᓚᐅᖅᐳᑦ ᐃᓄᒃᑎᑐᑦ ᐅᓪᓛᒃᑯᑦ ᐊᔪᕈᓐᓃᖅᓴᖅᑎᑦᑎᔨᖃᖅᖢᑎᒃ 
ᐃᓕᓴᖅᓯᕕᖕᒥᑦ ᐊᒻᒪᐃᓛᒃ ᐳᓛᕆᐊᖅᐸᒃᖢᑎᒃ ᐃᓐᓇᕐᓂᒃ ᐅᓐᓄᒃᓴᒃᑯᑦ ᐅᓐᓄᒃᑯᓪᓗ, ᑕᐃᑲᓂᓗ 
ᐳᐊᓗᓕᐅᖅᐸᒃᖢᑎᒃ ᑲᒻᒥᕙᒃᖢᑎᒡᓗ ᐱᓕᕆᖃᑎᖃᖅᖢᑎᒃ ᐃᓐᓇᕐᓂᒃ, ᑕᐃᒪᐃᓕᐅᕐᓂᕐᒥᓂᒡᓗ 
ᐊᔪᕈᓐᓃᖅᓴᖅᐸᒃᖢᑎᒃ ᐃᓄᒃᑎᑑᒥᒃ.  ᐃᓕᓴᖅᓯᕕᒃ ᖃᐅᔨᓴᐃᓚᐅᖅᐳᖅ ᐃᓚᐅᔪᑦ ᐅᖃᐅᓯᕐᓄᑦ 
ᐊᔪᙱᑕᖏᓐᓂᒃ ᐱᒋᐊᓚᐅᙱᓐᓂᖏᓐᓂ ᐱᔭᕇᖅᓯᒪᓕᖅᑎᓪᓗᒋᓪᓗ ᐱᓕᕆᐊᒃᓴᒥᒃ, ᑕᒪᒃᑯᐊᓗ ᖃᐅᔨᔭᐅᔪᑦ 
ᓴᖅᑭᑎᑦᑎᓪᓗᑎᒃ ᐊᖏᔪᑲᓪᓚᖕᒥᒃ ᐱᐅᓯᒋᐊᖅᑎᑦᑎᓂᕐᒥᒃ. 

ᑖᓐᓇ ᐱᓕᕆᐊᖑᔪᖅ ᑲᔪᓯᓂᖃᑦᑎᐊᖅᑐᒻᒪᕆᐅᓚᐅᖅᐳᖅ, ᑖᒃᑯᐊᓗ ᓱᓴᐃᐊᑎᒋᔭᐅᔪᑦ ᑕᒪᑐᒥᖓ ᓯᕗᓂᒃᓴᒥ 
ᑲᔪᓯᑎᑦᑎᔪᒪᒐᓗᐊᖅᖢᑎᒃ.

ᓇᑦᑎᓕᒃ ᐃᑦᑕᕐᓂᓴᓕᕆᕕᒃ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᐱᒋᐊᖅᑕᐅᔪᖅ (ᓇᑦᑎᓕᒃ 
ᐃᑦᑕᕐᓂᓴᓕᕆᕕᒃ, ᐅᖅᓱᖅᑑᖅ, ᓄᓇᕗᑦ).

• ᐃᓕᓐᓂᐊᕐᓂᓕᕆᓂᕐᒧᑦ/ᑭᒃᑯᑐᐃᓐᓇᓄᑦ ᐱᓕᕆᐊᒃᓴᐃᑦ: ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᑦᑎᔨᒥᒃ 
ᐃᖅᑲᓇᐃᔭᖅᑎᑦᑎᔪᖃᓕᓚᐅᖅᐳᖅ, 21−ᓂᒡᓗ ᑭᒃᑯᑐᐃᓐᓇᓄᑦ ᐃᓕᓐᓂᐊᕐᕕᖕᒧᓪᓗ ᐱᓕᕆᐊᒃᓴᓄᑦ 
ᖃᓄᐃᓕᐅᖅᑕᐅᔪᑦ ᑲᔪᓯᑎᑕᐅᓚᐅᖅᐳᑦ ᐱᓕᕆᐊᖑᔪᖅ ᐱᓕᕆᐊᖑᓂᖓᓂ (ᐊᐃᕐᕆᓕ 1, 2015−ᒥᑦ 
ᒫᔾᔨ 31 2016−ᒧᑦ.) ᑭᒃᑯᑐᐃᓐᓇᓄᑦ ᐱᓕᕆᐊᖑᔪᑦ ᑕᐅᑐᒐᖃᓪᓗᐊᑕᓚᐅᖅᐳᑦ ᐅᓂᒃᑳᖅᑐᐊᓕᕆᓂᕐᒥᒃ 

ᐃᓐᓇᕐᓂᑦ ᑲᔪᓯᑎᑕᐅᒐᔪᒃᐸᒃᖢᑎᒡᓗ ᐃᓄᒃᑎᑐᑦ. ᐃᓕᓐᓂᐊᕐᕕᖕᓄᑦ ᐳᓛᕆᐊᕐᓃᑦ ᑲᑎᓯᒪᑎᑦᑎᓚᐅᖅᐳᑦ 
ᐃᓕᖅᑯᓯᑐᖃᕐᓄᑦ ᐅᖃᐅᓯᕐᓄᓪᓗ ᐱᔾᔪᑕᐅᔪᓄᑦ. ᖄᒃᑲᓐᓂᐊᒍᑦ ᐃᓕᓐᓂᐊᕐᓂᕐᒧᑦ ᐱᒋᐊᖅᑕᐅᓯᒪᔪᖅ 
ᐃᓚᖃᓚᐅᖅᐳᖅ ᓴᖅᑭᑎᑦᑎᓂᕐᒥᒃ ᖃᔅᓯᑲᓪᓚᖕᓂᒃ ᐃᓕᓐᓂᐊᕈᑕᐅᔪᒃᓴᓂᒃ−ᑐᙵᕕᓕᖕᓂᒃ 
ᐊᔪᕈᓐᓃᖅᓴᒐᒃᓴᓂᒃ ᓄᑲᖅᖠᐅᓂᖅᓴᓄᑦ ᖁᑦᑎᒃᑐᒦᓐᓂᖅᓴᓄᓪᓗ ᓄᑕᖅᑲᓄᑦ. 

• ᐃᓕᓐᓂᐊᓯᓐᓈᑦ ᐊᔪᕈᓐᓃᖅᓴᖅᑎᑕᐅᓂᕐᒧᑦ ᐃᓚᓕᐅᔾᔭᐅᓂᖅ. ᑕᐃᔅᓱᒪᓂ ᐊᑐᖅᑕᐅᕙᓚᐅᖅᑐᓄᑦ 
ᐃᓂ ᑲᔪᓯᑎᑦᑎᓚᐅᖅᐳᖅ ᒪᕐᕉᖕᓂᒃ ᐃᓕᖅᑯᓯᑐᖃᒃᑯᑦ ᒥᖅᓱᕐᓂᕐᒧᑦ ᐱᓕᕆᐊᖑᔪᓂᒃ ᑕᐃᑲᓂᓗ 
ᒪᒃᑯᒃᑐᑦ ᐃᓕᑦᑎᓚᐅᖅᖢᑎᒃ ᒥᖅᓱᕐᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ ᐃᓄᒃᑎᑑᒥᒡᓗ ᐃᓕᑦᑎᕙᓪᓕᐊᓪᓗᑎᒃ 
ᐃᓐᓇᕐᓂᑦ. ᑲᑎᖦᖢᒋᑦ 23−ᓂᒃ ᐱᓕᕆᖃᑎᒌᖕᓂᕐᓂᒃ ᒪᓂᒪᑎᑦᑎᔪᖃᓚᐅᖅᐳᖅ ᐊᑐᖅᑕᐅᕙᒃᑐᑐᖃᕐᒥ 
ᑐᐱᕐᒥ−ᒥᖅᓱᕐᓂᕐᒧᑦ ᐱᓕᕆᐊᖑᔪᒥ, ᑕᐃᑲᓂᓗ ᒪᒃᑯᒃᑐᑦ ᐊᕐᓇᐃᑦ ᐃᓕᓐᓂᐊᖅᑎᑕᐅᓚᐅᖅᖢᑎᒃ ᖃᓄᖅ 
ᑕᐅᑦᑐᒃᓴᓕᐅᕈᓐᓇᕐᓂᕐᒥᒃ ᒥᖅᓱᕐᓂᕐᒥᒡᓗ ᐃᓕᖅᑯᓯᑐᖃᒃᑰᖓᔪᒥᒃ ᑐᒃᑑᑉ ᐊᒥᖏᓐᓂᒃ ᓴᓇᓯᒪᔪᒥᒃ 
ᑐᐱᕐᒥᒃ.  ᐃᓚᓕᐅᑎᓗᒍ, 40-ᓂᒃ ᐱᓇᔪᒍᑕᐅᔪᓂᒃ ᒪᓂᒪᑎᑦᑎᔪᖃᓚᐅᖅᐳᖅ ᖃᓪᓗᓈᖅᑕᓄᑦ 
ᓴᓇᐅᒐᓕᐅᕐᓂᕐᒧᑦ−ᐊᔪᕈᓐᓃᖅᓴᖅᑎᑕᐅᓂᕐᒧᑦ ᐱᓕᕆᐊᖑᕙᒃᑐᒥ, ᑕᐃᑲᓂᓗ ᒪᒃᑯᒃᑐᑦ ᐊᕐᓇᐃᑦ 
ᐃᑲᔪᓚᐅᖅᖢᑎᒃ ᑕᐅᑦᑐᒃᓴᓕᐅᕐᓂᕐᒧᑦ ᒥᖅᓱᕐᓂᕐᒥᒡᓗ ᖃᓪᓗᓈᖅᑕᓂᙶᖅᑐᓂᒃ ᓴᓇᐅᒐᓕᐊᖑᕙᒃᑐᓂᒃ 
(ᓂᕕᙵᑖᓂᒃ) ᑕᒪᒃᑯᐊᓗ ᑕᐃᒪᐃᑦᑐᒥᓇᖅᓯᑎᑕᐅᓚᐅᖅᖢᑎᒃ ᑭᖑᓂᑦᑎᓐᓂ ᐊᑐᖅᑕᐅᖃᑦᑕᖅᓯᒪᔪᓄᑦ. 

• ᐊᒪᓐᓴᓐ ᑲᑎᑕᐅᓯᒪᔪᑦ ᓇᑦᑎᓕᖕᒥᐅᓂᑦ ᓴᓇᐅᒐᓕᐊᖑᓯᒪᔪᓂᒃ: ᑕᒪᓐᓇ ᐱᓕᕆᐊᖑᔪᖅ 
ᓴᖅᑭᑎᑦᑎᓚᐅᖅᐳᖅ ᑲᑎᑕᐅᔪᓂᒃ 1000−ᐸᓗᖕᓂᒃ ᓇᑦᑎᓕᒃ ᓴᓇᐅᒐᓕᐊᖑᓯᒪᔪᓂᒃ ᑕᒪᒃᑯᐊᓗ 
ᑎᑎᕋᖅᓯᒪᓕᖅᑎᑕᐅᓯᒪᓪᓗᑎᒃ ᐃᑭᐊᖅᑭᕕᒃᑯᑦ ᐃᓄᒃᑎᑐᑦ. 

ᐃᖅᑲᓇᐃᔭᖅᑏᑦ ᐅᕙᙵᑦ, Kulturhistorisk ᑕᑯᔭᒐᖃᕐᕕᖕᒥᑦ ᓯᓚᑦᑐᖅᓴᕐᕕᒡᔪᐊᒥ ᐋᔅᓗᒥᐅᓄᑦ ᓄᐅᐊᐃᒥ 
(ᐃᒪᓐᓇᓗᑦᑕᐅᖅ ᑕᐃᔭᐅᕙᒃᑭᓪᓗᓂ, ᑕᑯᔭᒐᖃᕐᕕᒃ ᐃᓕᖅᑯᓯᑐᖃᒃᑯᑦ ᐊᑐᖅᑕᐅᕙᒃᑐᑐᖃᕕᓂᕐᓄᑦ), 
ᐱᓕᕆᖃᑎᖃᓚᐅᖅᐳᑦ ᓇᑦᑎᓕᒃ ᐊᑐᖅᑕᐅᕙᒃᑐᑐᖃᕕᓂᕐᓄᑦ ᐃᓂᒥᒃ ᖃᐅᔨᓴᕈᒪᓪᓗᑎᒃ 
ᖃᓄᐃᓕᖓᓂᖓᓄᑦ ᐊᒧᓐᓴᓐ ᑎᑎᕋᖅᓯᒪᔪᖁᑎᖃᕐᕕᐊ ᐅᑯᑎᒎᓇᖅ, ᓄᓇᓕᖕᓂᒃ ᐅᖃᖃᑎᖃᖅᐸᖕᓂᕐᒧᑦ 
ᑲᔪᓯᓂᕆᔭᐅᔪᒃᑯᑦ. ᐅᖅᓱᖅᑑᕐᒥ, ᑕᒪᓐᓇ ᐃᓚᖃᓚᐅᖅᐳᖅ ᑕᐅᑐᖕᓂᕐᒥᒃ/ᐅᖃᖃᑎᖃᖅᐸᖕᓂᕐᒥᒃ 
ᑭᒃᑯᑐᐃᓐᓇᓂᒃ, ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᕕᖕᓂᒡᓗ ᐱᓕᕆᐊᖑᔪᖅ ᐱᓕᕆᐊᖑᓂᓕᒫᖓᓂ. 

ᓄᓇᓕᖕᓂᒃ ᑐᙵᕕᓕᒃ ᖃᐅᔨᓴᕐᓂᖅ ᑲᔪᓯᓚᐅᖅᐳᖅ ᐅᖃᖃᑎᖃᕐᓂᒃᑯᑦ ᐅᖃᐅᓯᖃᖃᑎᖃᕐᓂᒃᑯᓪᓗ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ. ᐱᓕᕆᖃᑎᒌᓪᓚᕆᖕᓂᖅ ᐃᓐᓇᕐᓄᑦ ᒪᒃᑯᒃᑐᓄᓪᓗ ᑲᔪᓯᑎᑕᐅᓚᐅᖅᐳᖅ 
ᐅᖅᓱᖅᑑᕐᒥ  (ᐅᑐᐱᕆ 2014−ᒥ), ᑕᓗᕐᔪᐊᒥ (ᐅᐱᕐᙶᒥ, 2015−ᒥ), ᑰᒑᕐᔪᖕᒥᓗ (ᐅᑭᐊᒃᓵᒥ 2015−ᒥ). 
ᑖᒃᑯᐊ ᐱᖓᓱᑦ ᓄᓇᓖᑦ ᐊᑐᖅᑕᐅᕙᐃᓐᓇᖅᖢᑎᒃ ᐅᓪᓗᒥᒧᑦ ᓄᓇᒋᔭᐅᕗᑦ ᑕᒪᑐᒪᓂ ᐊᑐᖅᑕᐅᕙᒃᑐᑐᖃᕐᒥ 
ᐃᓂᒋᔭᐅᕙᒃᑐᒥ ᓇᑦᑎᓕᖕᒥᐅᓄᑦ. 

ᓄᑖᙳᕆᐊᖅᑎᑦᑎᓂᖅ ᐃᑭᐊᖅᑭᕕᒃᑯᑦ ᐊᒧᓐᓴᓐ ᑲᑎᑕᐅᓯᒪᔪᓄᑦ ᑎᑎᕋᖅᓯᒪᔪᓂᒃ 
ᐃᓂᖃᖅᑎᑦᑎᓂᕐᒧᑦ ᐱᓕᕆᖃᑎᒌᒡᕕᐅᓪᓗᓂ ᐱᓕᕆᐊᖑᓚᐅᖅᐳᖅ. ᑕᑯᔭᒐᖃᕐᕕᒃ ᐃᓕᖅᑯᓯᑐᖃᕐᓄᑦ 
ᖃᓄᐃᓕᐅᖅᑕᐅᕙᓚᐅᖅᑐᓄᑦ ᐱᑎᑦᑎᓚᐅᖅᐳᖅ ᐊᑐᖅᑕᐅᔪᓐᓇᖅᑐᒥᒃ ᑐᑭᓕᐅᕆᓂᐊᕐᓗᓂ ᓅᕖᔾᔭᓐ−
ᒥᑦ ᖃᓪᓗᓈᑎᑐᑦ, ᓇᑦᑎᓕᒃ ᐊᑐᖅᑕᐅᕙᓚᐅᖅᑐᓄᑦ ᓱᓴᐃᐊᑎᒋᔭᐅᔪᖅ ᐊᑐᓚᐅᖅᐳᖅ ᐱᓕᕆᐊᒧᑦ 
ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᓯᒪᓕᕐᓂᐊᕐᓗᑎᒃ ᐃᓄᒃᑎᑐᑦ ᐅᐃᕖᑎᑐᓪᓗ ᑐᑭᓕᐅᖅᑕᐅᓯᒪᔪᓂᒃ. 

KHM-ᑯᑦ ᐱᑎᑦᑎᓚᐅᖅᐳᑦ ᐊᑐᖅᑕᐅᔪᓐᓇᖅᑐᒥᒃ ᓴᖅᑭᑎᑦᑎᓂᐊᕐᓗᓂ ᖃᓪᓗᓈᑎᑑᖓᔪᒥ 
ᐃᓄᒃᑎᑑᖓᔪᒥᒡᓗ ᖄᖓᓂᒃ ᒪᒃᐱᖅᑐᒐᕐᒥᒃ ᐃᑭᐊᖅᑭᕕᒋᔭᐅᔪᒥ ᑲᒪᒋᔭᒃᓴᖃᕐᓂᐊᖅᖢᑎᒡᓗ 
ᐃᓕᐅᖅᑲᐃᓂᕐᒥᒃ ᐅᐃᕖᑎᑐᑦ ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓗᑎᒡᓗ ᐅᐃᕖᑎᑑᖓᔪᒥᒃ ᖄᖓᓂᒃ 
ᒪᒃᐱᖅᑐᒐᕐᒥᒃ. 

ᖂᓛᓃᑦᑐᑦ ᐱᓕᕆᐊᖑᔪᑦ ᑎᑭᐅᑎᓚᐅᖅᐳᑦ ᐃᓄᖕᓄᑦ ᐊᕌᒍᖃᑎᒌᙱᕈᓘᔭᖅᑐᓄᑦ ᐊᔾᔨᒌᙱᑦᑐᓂᑦ 
ᐃᓕᖅᑯᓯᖃᑎᒌᓂᙶᖅᑐᓂᑦ. ᑲᑎᖦᖢᒋᑦ 622−ᓂᒃ ᐃᓕᓐᓂᐊᖅᑎᓂᒃ ᑭᒃᑯᑐᐃᓐᓇᓂᒡᓗ 
ᐅᐸᒃᑕᐅᔪᖃᑲᐅᑎᒋᓚᐅᖅᐳᖅ ᐃᓕᓐᓂᐊᖅᑐᓕᕆᓂᒃᑯᑦ ᑭᒃᑯᑐᐃᓐᓇᓄᓪᓗ ᐱᓕᕆᐊᒃᓴᓄᑦ 
ᐱᒋᐊᖅᑕᐅᓯᒪᔪᓄᑦ, 15−ᑲᓐᓂᕐᓂᒡᓗ ᐃᓄᖕᓂᒃ ᐃᓚᐅᔪᖃᓚᐅᖅᐳᖅ ᑕᒪᑐᒪᓂ ᐃᓕᖅᑯᓯᑐᖃᖅᑎᒍᑦ 
ᒥᖅᓱᕐᓂᕐᒧᑦ ᐱᓕᕆᐊᖑᔪᒥ. ᐃᓐᓇᕐᓂᒃ ᐃᓚᐅᔪᖃᓚᐅᖅᐳᖅ ᑲᔪᓯᑎᑦᑎᓂᕆᐅᔪᒥ ᑕᒪᐃᖕᓄᑦ 
ᐱᒋᐊᖅᑕᐅᓯᒪᔪᓄᑦ ᖃᓄᐃᓕᐅᖁᔨᓪᓚᕆᖕᓂᕐᒥᒡᓗ ᐃᓕᓯᔪᖃᖅᖢᓂ ᐊᑐᕆᐊᖃᕐᓂᕐᒥᒃ ᐃᓄᒃᑎᑐᑦ 
ᐅᖃᐅᓯᕐᒥᒃ. ᑖᓐᓇ ᐃᑭᐊᖅᑭᕕᒋᔭᐅᔪᖅ ᐊᔪᙱᓐᓂᖃᖅᐳᖅ ᑎᑭᐅᑎᔭᕆᐊᒃᓴᖅ ᐊᒥᓱᒻᒪᕆᖕᓂᒃ 
ᐊᔾᔨᒌᙱᕈᓘᔭᖅᑐᓂᒃ ᓄᓇᕐᔪᐊᓕᒫᒥ ᐃᓚᐅᓇᔭᖅᑐᓂᒃ ᑲᔪᓰᓐᓇᕐᓗᑎᒡᓗ.

ᐅᖃᐅᓯᓕᕆᔾᔪᑏᑦ
ᖄᒃᑲᓐᓂᐊᒍᑦ ᐱᓕᕆᐊᒃᓴᐃᑦ ᐅᖃᐅᓯᐅᓯᒪᔪᑦ ᖁᓛᓂ, ᐊᓯᖏᑦ ᐱᒋᐊᖅᑕᐅᓯᒪᔪᑦ ᐅᔾᔨᕐᓇᖅᓯᑎᑦᑎᓚᐅᖅᐳᑦ 
ᐊᖏᒡᓕᒋᐊᖅᓯᒪᔪᒥᒃ ᓴᓇᓂᕆᔭᐅᔪᒥᒃ ᑐᓂᐅᖅᑲᐃᓂᕆᔭᐅᔪᒥᒡᓗ ᐃᓄᐃᑦ ᐅᖃᐅᓯᖏᓐᓂᒃ 
ᐃᓗᓕᖃᖅᖢᑎᒃ ᑐᕌᕆᔭᖃᖅᖢᑎᒃ ᐱᐅᓯᒋᐊᖅᑎᑦᑎᓂᕐᒥᒃ ᓴᙱᒃᑎᒋᐊᖅᑎᑦᑎᓂᕐᒥᒡᓗ ᐊᑐᖅᑕᐅᓂᖓᑕ 
ᐆᒻᒪᕆᐊᖅᑎᑕᐅᓂᖓᑕᓗ ᐃᓄᐃᑦ ᐅᖃᐅᓯᖓᑦ. ᑕᒪᓐᓇ ᐃᓚᖃᓚᐅᖅᐳᖅ ᐱᖓᓱᓂᒃ ᐅᖃᓕᒫᒐᕐᓂᒃ, 13−ᓂᒃ 
ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓇᔭᖅᑐᓂᒃ, 26−ᓂᒃ ᐃᑭᐊᖅᑭᕕᒃᑰᖓᔪᓂᒃ ᐃᓄᒃᑑᖓᓪᓗᑎᒃ, ᓵᓚᖃᕐᕕᐅᓇᓱᒃᑐᒥᒃ 
ᐅᔾᔨᕐᓇᖅᓯᑎᑦᑎᔪᒥᒃ ᐃᓄᒃᑐᑦ ᐅᖃᓕᒫᒐᕐᓂᒃ ᑎᑎᕋᖅᓯᒪᔪᓂᒡᓗ, ᔭᒐᑎᑦᑎᑦᑕᐃᓕᒪᓂᕐᓗ ᐅᖃᐅᓯᒃᑯᑦ 
ᖃᓄᐃᓕᐅᖅᑐᖃᖅᐸᓚᐅᕐᓂᖓᓄᑦ ᑲᑎᑕᐅᓯᒪᔪᓂ ᕿᓪᓕᖅᑐᒦᑎᑕᐅᓪᓗᑎᒃ. ᐅᑯᐊ ᑎᑎᕋᖅᓯᒪᓕᕐᒥᔪᑦ 
ᐃᓗᓕᖃᐅᑦᑎᐊᕐᓂᖅᓴᐅᓪᓗᑎᒃ ᐅᖃᐅᓯᐅᓯᒪᕗᑦ ᑕᒪᒃᑯᓄᖓ ᐱᒋᐊᖅᑕᐅᓯᒪᔪᓄᑦ.

ᐃᓄᒃᑎᑐᑦ ᑲᑎᒪᔨᓄᑦ ᐅᖃᓕᒫᒐᖅ. ᐊᓐᓄᕌᓄᑦ ᐅᖃᐅᓯᖅᑕᐃᑦ, ᑎᑎᕋᖅᑕᐅᓯᒪᓪᓗᓂ ᐆᒧᖓ, 
ᓗᐃᔅ ᕙᓛᕈᑎ (ᓄᓇᕗᒻᒥ ᒪᕐᕉᖕᓄᑦ ᐅᖃᐅᓰᖕᓄᑦ ᐃᓕᓐᓂᐊᕐᓂᕐᒧᑦ ᓱᓴᐃᐊᑎᒋᔭᐅᔪᖅ, 
ᐃᖃᓗᐃᑦ, ᓄᓇᕗᑦ) 

ᑖᓐᓇ ᖁᕕᐊᓇᖅᖢᓂ ᐃᓄᒃᑎᑐᑦ ᑲᑎᒪᔨᓄᑦ ᐅᖃᓕᒫᒐᖅ ᐊᓐᓄᕌᑦ ᐅᖃᐅᓯᖅᑕᖏᓐᓄᑦ 
ᐋᖅᑭᒃᓱᖅᑕᐅᓚᐅᖅᐳᖅ ᐱᐅᓯᒋᐊᖅᑎᑦᑎᔪᒪᔾᔪᑕᐅᓪᓗᓂ ᐃᓄᒃᑎᑐᑦ ᐅᖃᓕᒫᕈᓐᓇᕐᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓂᒃ ᐃᓕᓂᐊᕆᐅᖅᓴᓕᓵᖅᑐᓂᒃ ᓄᑲᖅᖠᕐᓄᓪᓗ ᐃᓕᓂᐊᖅᑎᓂᑦ ᑕᒫᓂᓕᒫ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᐃᓕᓐᓂᐊᖅᑎᓂᒃ ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ ᐱᓕᕆᐊᖑᕙᒃᑐᒥ 
ᐃᓕᓐᓂᐊᕆᐅᖅᓴᓕᓵᖅᑐᓄᓪᓗ ᐱᓕᕆᐊᖑᕙᒃᑐᖅ ᐃᓚᐅᓚᐅᖅᐴᒃ ᓴᖅᑭᑎᑦᑎᓂᕐᒥᒃ ᑖᔅᓱᓂᒥᖓ ᑲᑎᒪᔨᓄᑦ 
ᒪᒃᐱᖅᑐᒐᕆᔭᐅᔪᒥᒃ, ᑕᒪᓐᓇᓗ ᐃᑲᔪᓚᐅᖅᖢᓂ ᑕᒪᑐᒥᖓ ᐱᓕᕆᐊᖑᔪᒥᒃ ᑲᔪᓯᓂᖃᑦᑎᐊᖅᑎᑦᑎᓪᓗᓂ. 
600−ᓂᒃ ᑎᑎᕋᖅᓯᒪᓕᖅᑎᑦᑎᔪᖃᓚᐅᖅᐳᖅ, ᑖᓐᓇᓗ ᒪᒃᐱᖅᑐᒐᖅ ᑐᓂᐅᖅᑲᐅᑕᐅᓯᒪᓪᓗᓂ ᓄᓇᕗᒻᒥ 
ᐃᓕᓐᓂᐊᕐᕕᖕᓄᑦ, ᕿᒥᕐᕈᐊᒐᖃᕐᕕᖕᓄᑦ ᐸᐃᕆᕝᕕᖕᓄᓪᓗ. 

ᓇᓄᕐᓄᑦ ᐃᓕᖅᑯᓯᑐᖃᒃᑯᑦ ᖃᐅᔨᒪᓂᕐᒥᒃ ᒪᒃᐱᖅᑐᒐᕆᔭᐅᔪᖅ ᐃᓄᒃᑎᑑᖓᓪᓗᓂ 
ᑎᑎᕋᖅᑕᐅᓯᒪᓪᓗᓂ ᐆᒧᖓ, ᐹᓪ ᓲᑐᕐᔅ (ᓄᓇᕗᒻᒥ ᒪᕐᕉᖕᓂᒃ ᐅᖃᐅᓰᖕᓂᒃ 
ᐃᓕᓐᓂᐊᖅᐸᖕᓂᕐᒧᑦ ᓱᓴᐃᐊᑎᒋᔭᐅᔪᖅ, ᐃᖃᓗᐃᑦ, ᓄᓇᕗᑦ)

ᑖᓐᓇ ᐃᓄᒃᑎᑐᑦ ᑎᑎᕋᖅᓯᒪᔪᖅ ᑎᑎᕋᙳᖅᑎᑕᐅᓯᒪᔪᖅ ᓄᑲᖅᖠᐅᓂᖅᓴᓄᑦ ᕿᑎᐊᓃᑦᑐᓄᓪᓗ 
ᐃᓕᓐᓂᐊᕕᖕᒦᑦᑐᓄᑦ ᐊᕌᒍᖏᑦ ᒪᓕᒃᖢᒋᑦ ᐱᓕᕆᖃᑎᒌᓄᑦ ᖃᐅᔨᑎᑦᑎᕗᖅ ᐃᓕᓐᓂᐊᖅᑎᓂᒃ 
ᐃᓕᖅᑯᓯᑐᖃᒃᑯᑦ ᐃᓄᐃᑦ ᖃᐅᔨᒪᓂᕆᔭᖏᓐᓂᒃ ᐃᑲᔪᖅᐸᒃᖢᑎᒡᓗ ᐃᓄᒃᑎᑐᑦ ᐅᖃᐅᓯᕐᒧᑦ ᐱᓕᕆᐊᒃᓴᓂ 
ᐃᓕᓐᓂᐊᖅᑎᑦᑎᔨᓂᒃ ᐊᒻᒪᓗᑦᑕᐅᖅ ᐃᓄᖕᓂᒃ ᐊᖓᔪᖅᑳᓂᒃ ᐃᓕᓐᓂᐊᖅᑎᑦᑎᕙᒃᑐᓂᒃ ᐃᓄᒃᑎᑑᒥᒃ 
ᐊᖏᕐᕋᕆᔭᒥᓂ. 500−ᓂᒃ ᑎᑎᕋᖅᓯᒪᔪᙳᖅᑎᑦᑎᔪᖃᓚᐅᖅᐳᖅ ᑐᓂᐅᖅᑲᐅᑕᐅᓪᓗᑎᒡᓗ ᓄᓇᕗᒻ 
ᒥ ᐃᓕᓐᓂᐊᕐᕕᖕᓄᑦ, ᕿᒥᕐᕈᐊᒐᖃᕐᕕᖕᓄᑦ ᐸᐃᕆᕝᕕᖕᓄᓪᓗ, ᐊᑭᖃᙱᑦᑐᒥᒡᓗ ᕿᓪᓕᖅᑐᒦᑦᑐᒥ 
ᒪᓂᒪᔪᖃᖅᖢᓂ ᐃᑭᐊᖅᑭᕕᒃᑯᑦ ᐱᔭᒃᓴᐅᓪᓗᓂ ᐅᕙᓂ, www.nbes.ca

ᐃᓄᒃᑎᑐᑦ ᐅᖃᐅᓯᕐᒧᑦ ᐱᓇᓱᐊᕈᓯᕐᒧᑦ ᓵᓚᒃᓴᕋᓱᐊᕐᓂᖅ- ᐃᓄᒃᑎᑐᑦ ᐅᖃᐅᓯᕐᒧᑦ 
ᐅᔾᔨᕐᓇᖅᓯᑎᑦᑎᓂᕐᒥᒃ ᐱᓕᕆᐊᒃᓴᖅ (ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ ᓱᓴᐃᐊᑎᒋᔭᐅᔪᖅ, ᐃᖃᓗᐃᑦ, ᓄᓇᕗᑦ)

ᐅᖃᐅᓯᕐᓄᑦ ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᓄᓇᕗᓕᒫᒥ ᐃᓚᐅᓚᐅᖅᐳᑦ ᑕᒪᑐᒪᓂ ᐅᖃᓕᒫᕐᓂᕐᒧᑦ 
ᓵᓚᒃᓴᕋᓱᖕᓂᕐᒥ, ᑖᓐᓇᓗ ᑎᓕᐅᕆᓪᓗᓂ ᐅᖃᓕᒫᕐᓂᕐᒧᑦ ᐃᓄᒃᑎᑐᑦ ᐅᖃᓕᒫᓪᓚᕆᒡᓗᓂ 
ᐅᔾᔨᕐᓇᖅᓯᑎᑕᐅᓯᒪᔪᓄᓪᓗ ᐃᓄᒃᑎᑐᑦ ᑎᑎᕋᖅᓯᒪᓕᖅᑎᑕᐅᓯᒪᔪᓄᑦ.

ᐅᖃᐅᓯᕐᓄᑦ ᐱᓇᓱᐊᕈᓯᐅᑎᓪᓗᒍ, ᐃᓕᓐᓂᐊᖅᑎᓄᑦ ᕿᒥᕐᕈᐊᖅᑕᐅᒃᑲᓐᓂᖅᑐᑦ 
ᑎᑎᕋᖅᓯᒪᓕᖅᑎᑕᐅᓚᐅᖅᓯᒪᕗᑦ ᓄᓇᕗᒻᒥ ᐱᕙᓪᓕᐊᔪᓄᑦ ᐅᖃᓕᒫᒐᕐᓂ. ᐱᕙᓪᓕᐊᔪᓕᕆᔩᑦ 
ᑐᓴᐅᒪᑎᑦᑎᓂᕆᔭᖏᑦ ᐊᖏᒡᓕᒋᐊᖅᑎᑦᑎᓚᐅᖅᐳᖅ ᐅᔾᔨᕐᓇᖅᑎᑦᑎᓂᕐᒥᒃ ᓄᓇᕗᒻᒥᐅᓂ 
ᐊᖏᒡᓕᕙᓪᓕᐊᔪᒧᑦ ᕿᒥᕐᕈᐊᒐᖃᕐᕕᖕᒧᑦ ᐃᓄᒃᑎᑐᑦ ᑎᑎᕋᖅᑕᐅᓯᒪᔪᓂᒃ ᐅᖃᓕᒫᖅᑎᓄᑦ ᖃᓄᕈᓘᔭᖅ 
ᐊᕐᕌᒍᓕᖕᓄᑦ.

ᐃᓄᒃᑎᑐᑦ ᐃᓕᓴᐃᔩᑦ ᐃᑲᔪᖅᑐᖅᑕᐅᑦᑎᐊᓚᐅᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᔪᓐᓇᖅᑐᓄᑦ ᑕᒪᓐᓇ 
ᓵᓚᖃᕋᓱᖕᓂᖅ ᐱᓕᕆᐊᖑᓂᖓᓂ ᐱᓪᓗᑎᒡᓗ ᐊᒥᓱᓂᒃ ᐃᓱᒪᒋᔭᐅᓯᒪᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᑕᒪᓐᓇ 
ᓵᓚᖃᕋᓱᖕᓂᖅ ᐃᓱᓕᓯᒪᓕᖅᐸᑦ.

ᑕᒪᓐᓇ ᐅᖃᓕᒫᕐᓂᕐᒧᑦ ᐱᓕᕆᐊᖑᔪᖅ ᑕᑯᒃᓴᖁᖅᑎᑦᑎᓂᐅᓚᐅᖅᐳᖅ ᐃᓄᒃᑎᑐᑦ ᐅᖃᐅᓯᕐᒧᑦ 
ᐱᓇᓱᐊᕈᓯᕆᔭᐅᔪᒥᒃ ᐱᕕᒃᓴᖃᖅᑎᑦᑎᓪᓗᓂᓗ ᐱᕕᒃᓴᓂᒃ ᐅᖃᐅᓯᖃᕐᓂᐊᕐᓗᓂ ᐱᒻᒪᕆᐅᓂᖓᓂᒃ 
ᐃᓄᒃᑎᑐᑦ. ᑖᓐᓇ ᓱᓴᐃᐊᑎᒋᔭᐅᔪᖅ ᐅᒃᐱᕆᔭᖃᖅᐳᖅ ᑕᐃᒪᐃᑦᑐᖅ ᐱᓕᕆᐊᒃᓴᖅ ᐱᕐᔪᐊᖑᓇᓱᒋᓪᓗᒍ 
ᐃᓚᒋᔭᐅᓪᓗᓂ ᑲᔪᓰᓐᓇᖅᑐᒃᑯᑦ ᐱᒋᐊᖅᓯᒪᔭᖏᑎᒍᑦ ᐃᑲᔪᖅᑐᐃᓂᐊᕐᓗᑎᒃ ᐃᓄᒃᑎᑐᑦ 
ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᑦ ᔭᒐᑎᑦᑎᑦᑕᐃᓕᒪᔪᒪᓂᕐᒧᑦ.

ᐃᓄᐃᑦ ᐅᖃᐅᓯᖓᒍᑦ ᑕᓚᕖᓴᒃᑰᖅᑎᑦᑎᓂᖅ: 2015-2016 (ᐃᓄᐃᑦ 
ᑕᑯᓐᓇᕋᒃᓴᓕᕆᔨᒃᑯᑦ, ᐃᖃᓗᐃᑦ, ᓄᓇᕗᑦ)

ᑖᓐᓇ ᐱᓕᕆᐊᖑᔪᖅ ᓴᖅᑭᑎᑦᑎᓚᐅᖅᐳᖅ ᑕᑯᒃᓴᐅᑎᑦᑎᓪᓗᓂᓗ ᑲᑎᖦᖢᒋᑦ 13−ᓂᒃ ᐃᑲᕐᕋᓂᒃ 
ᐊᔾᔨᖃᙱᑦᑐᓂᒃ ᐃᓄᐃᑦ ᐅᖃᐅᓯᖓᑎᒍᑦ ᑕᓚᕖᓴᒃᑰᖅᑎᑕᐅᔪᒃᓴᓂᒃ.  13−ᓂᒃ ᑕᕐᕆᔭᖅᑕᐅᔪᒃᓴᓂᒃ 
ᐊᕐᕋᒍᒋᔭᖓᓂ 6−ᒥ ᐆᒪ, “ᐃᓪᓕᓂᖅ” ᓴᓇᔭᐅᔪᖃᓚᐅᖅᐳᖅ, ᐊᒻᒪᓗᑦᑕᐅᖅ 13−ᓂᒃ ᑕᕐᕆᔭᒐᒃᓴᓂᒃ 
ᐊᕐᕋᒍᖓᓂᒃ 11−ᒥᒃ ᐆᒪ, “ᓂᕿᑦᓯᐊᑦ”.

ᓂᕿᑦᓯᐊᑦ ᑕᑯᒃᓴᐅᑎᑦᑎᕙᒃᐳᖅ ᐋᖅᑭᒃᓱᐃᕙᓪᓕᐊᓂᕐᒥᒃ ᐆᑦᑎᓂᕐᒥᒡᓗ ᐃᓄᐃᑦ ᓂᕿᓪᓚᑦᑖᑐᖃᖏᓐᓂᒃ, 
ᐊᒻᒪᓗ ᑖᓐᓇ ᐃᓪᓕᓂᖅ ᕿᓂᖅᐸᒃᐳᖅ ᖃᓄᖅ ᑲᑎᒪᓂᕐᒧᑦ ᐃᓅᖃᑎᒌᖕᓂᕐᒧᓪᓗ ᐊᓯᔾᔨᕐᓂᕆᔭᐅᔪᑦ 
ᐊᓯᔾᔨᖅᑎᑦᑎᓯᒪᖕᒪᖔᑕ ᐃᓄᐃᑦ ᐃᓅᓯᖏᓐᓂ. ᑕᒪᕐᒥᒃ ᑖᒃᑯᐊᒃ ᑕᑯᒃᓴᐅᑎᑕᐅᕙᒃᐴᒃ APTN−ᑯᑦ 
ᑕᑯᒃᓴᐅᑎᑦᑎᕝᕕᒋᕙᒃᑕᖓᒍᑦ.

APTN−ᑯᑦ ᑕᐅᑐᒃᑕᐅᕙᒃᐳᑦ ᑲᓇᑕᓕᒫᒥ, ᐃᓄᐃᓪᓗ ᑕᑯᓐᓈᒐᒃᓴᓕᕆᔨᖏᑦ ᐅᒃᐱᕆᔭᖃᖅᖢᑎᒃ 
ᑕᐅᓴᖏᓐᓃᑦᑐᓂᒃ ᐱᕚᓪᓕᖅᓯᒪᔪᖃᕐᓂᖓᓂᒃ ᑕᒪᒃᑯᓇᙵᑦ ᑕᕐᕆᔭᒐᒃᓴᓂᑦ ᐊᕐᕌᒍᓂ ᐊᑐᖅᑕᐅᓯᒪᓕᖅᑐᓂ.

ᑕᑯᒋᓇᐃ ᐃᑭᐊᖅᑭᕕᒃᑯᑦ ᑕᑯᓐᓈᒐᒃᓴᑦ: 2015-2016 (ᐃᓄᐃᑦ ᑕᑯᓐᓇᕋᒃᓴᓕᕆᔨᒃᑯᑦ, 
ᐃᖃᓗᐃᑦ, ᓄᓇᕗᑦ)

ᑕᑯᒋᓇᐃ ᓄᑕᖅᑲᑦ ᑕᕐᕆᔭᒐᒃᓴᕆᕙᐅᒃ ᑭᐱᙳᐃᔭᖅᑎᑦᑎᕙᒃᖢᓂ ᐃᓕᓴᐃᕙᒃᖢᓂᓗ ᐃᓄᐃᑦ 
ᐅᖃᐅᓯᖏᓐᓂᒃ ᐅᓂᒃᑳᖅᑎᒍᑦ ᐱᙳᐊᕐᓂᑦᑎᒍᓪᓗ ᐊᑐᖅᑐᖃᖅᖢᓂ ᐃᓄᙳᐊᓂᒃ ᑎᑎᕋᖅᓯᒪᔪᓂᒡᓗ. 

ᑕᑯᒋᓇᐃ ᐃᑭᐊᖅᑭᕕᒃᑰᖅᑎᑕᖏᑦ ᑕᑯᒃᓴᐅᑎᑦᑎᕙᒃᐳᑦ ᐃᓐᓇᕐᓂᒃ ᒪᒃᑯᒃᑐᓂᒡᓗ, ᐊᑐᖅᑕᐅᕙᒃᖢᑎᒡᓗ 
ᓄᑲᖅᖠᕐᓄᑦ ᐃᓕᓐᓂᐊᕐᕕᖕᓂᑦ, ᐸᐃᕐᕆᕝᕕᖕᓂ ᕿᒥᕐᕈᐊᒐᖃᕐᕕᖕᓂᓗ ᓄᓇᕘᓕᒫᒥ. ᑖᒃᑯᐊ ‘ᐃᑭᐊᖅᑭᕕᒃᑯᑦ 
ᑕᑯᒃᓴᐅᑎᑕᐅᑎᓪᓗᒋᑦ’ ᑭᓇᑐᐃᓐᓇᑦᑎᐊᖅ ᐃᑭᐊᖅᑭᕕᖕᒥᒃ ᐊᑐᕈᓐᓇᖅᑐᖅ ᐱᕚᓪᓕᕐᓂᐊᖅᐳᖅ ᑕᒪᑐᒪᙵᑦ 
ᐱᓕᕆᐊᖑᔪᒥᑦ. 26−ᓂᒃ 15−ᓂᒃ ᑎᑦᑕᑯᓗᖕᓂᒃ ᑕᑭᑎᒋᔪᑦ ᑕᑯᒃᓴᐅᔪᒃᓴᐃᑦ ᓴᓇᔭᐅᓚᐅᖅᐳᑦ ᑕᒪᑐᒪᓂ 
ᑮᓇᐅᔭᓄᑦ ᐊᕐᕌᒍᒋᔭᐅᔪᒥ.

ᐃᓐᓇᐃᑦ ᓂᐱᖏᑦ: ᑲᑎᒪᖃᑎᖃᓕᕐᓂᖅ ᓂᐱᓄᑦ ᐃᓄᐃᑦ ᐃᓐᓇᐃᑦ ᓂᐱᖏᓐᓄᑦ 
(ᐃᖓᓚᖓᐃᑦᑐᒃᑰᕐᕕᒃ ᐃᓂᒋᔭᐅᔪᖅ, ᐃᖃᓗᐃᑦ, ᓄᓇᕗᑦ)

ᐃᖓᓚᖓᐃᑦᑐᒃᑰᕐᕕᒃ ᐱᓕᕆᐊᒃᓴᕆᔭᐅᔪᖅ ᐱᕙᒌᔭᐃᕙᒃᐳᖅ ᓄᑖᓂᒃ ᐃᓅᖃᑎᒌᖕᓂᐊᓕᕐᒥᔪᓂᒃ ᐃᓄᖕᓂᒃ 
ᐱᓕᕆᐊᒃᓴᖃᓕᕐᓂᐊᕐᓗᑎᒃ ᐃᓐᓇᐃᑦ ᖃᐅᔨᒪᔭᖏᓐᓂᒃ ᐱᓯᒪᔨᐅᓕᕐᓗᑎᒃ ᐃᓕᓴᐃᔨᕐᔪᐊᖑᓕᕐᓗᑎᒡᓗ 
ᐊᕐᕌᒍᓂ ᐊᒡᒋᖅᐸᓪᓕᐊᔪᓂ. ᑖᓐᓇ ᐃᓂᒋᔭᐅᔪᖅ ᕿᓂᓚᐅᖅᐳᖅ ᐊᓯᖏᓐᓂᒃ ᐱᕝᕕᐅᔪᓐᓇᖅᑐᓂᒃ 
ᑐᓴᖅᑕᐅᔪᒃᓴᓂᒃ ᓯᕗᕙᓯᖕᓂᖅᓴᒧᑦ ᐃᓄᒃᑎᑐᒧᑦ ᐅᖃᐅᓯᕐᓄᓪᓗ ᐊᑐᖅᑕᐅᕙᒃᑐᑐᖃᕐᓄ ᐃᓕᖅᑯᓯᑐᖃᖅᑎᒍᑦ 
ᐊᔾᔨᒌᙱᑦᑐᓂ ᐱᓕᕆᕝᕕᐅᔪᓂ. ᓂᐱᓕᐅᖅᑕᐅᓯᒪᔪᑦ ᓴᓇᔭᐅᖃᑦᑕᕐᓂᑯᑦ ᐊᒥᓱᓂ ᐊᕐᕌᒎᓵᖅᑐᓂ 
ᐱᔭᐅᓯᒪᓪᓗᑎᒡᓗ ᐸᐸᑕᐅᔪᓂ ᓰᐲᓰ−ᑯᓐᓂ ᐱᐅᔪᒻᒪᕆᐅᓪᓗᑎᒃ ᐱᕝᕕᐅᔪᓐᓇᖅᐸᒃᐳᑦ ᑕᒪᑐᒧᖓ 
ᐱᔭᐅᔭᕆᐊᓕᖕᒧᑦ. 

ᑕᕝᕘᓇ ᐱᓕᕆᐊᖑᔪᑎᒍᑦ, ᐃᖓᓚᖓᐃᑦᑐᒃᑰᕐᕕᒃ ᐃᓂᒋᔭᐅᔪᖅ ᐱᒻᒪᕆᐊᓗᖕᒥᒃ ᐃᑲᔪᕐᓂᖃᓚᐅᖅᐳᖅ 
ᐱᓇᔪᖕᓂᕆᔭᐅᔪᓄᑦ ᔭᒐᑎᑦᑎᑦᑕᐃᓕᒪᔪᒪᓗᓂ ᓰᐲᓰ−ᑯᑦ ᑲᑎᓯᒪᔭᖏᓐᓂᒃ ᐅᖃᐅᓯᖅᑕᖏᓪᓗ ᖃᐅᔨᒪᓃᓪᓗ 
ᐃᓗᐊᓃᑦᑐᑦ ᒪᓂᒪᓂᖅᓴᐅᖁᓪᓗᒋᑦ ᓄᓇᕗᒻᒥᐅᓄᑦ.

ᓰᐲᓰ−ᑯᑦ ᑲᑎᓯᒪᔭᖏᑦ ᕿᒥᕐᕈᐊᖅᑕᐅᒃᑲᓐᓂᓚᐅᖅᐳᑦ, 250−ᓂᒡᓗ ᓂᐱᓕᐅᖅᑕᐅᓯᒪᔪᓂᒃ 
ᓇᓗᓇᐃᖅᑕᐅᔪᖃᖅᖢᓂ ᖁᑦᑎᒃᑐᒥᒃ ᓯᕗᓪᓕᖅᐸᐅᔾᔭᐅᓯᒪᓂᖏᓐᓂᒃ ᐅᑯᑎᒎᓇᖅ, ᓈᓴᐅᑎᑎᒍᑦ 
ᑎᑎᕋᖅᓯᒪᓕᖅᑎᑕᐅᓗᑎᒃ. ᓄᕗ ᑎᑕᐅᓯᕆᔩᑦ ᑳᓐᑐᓛᖃᖅᑎᑕᐅᓚᐅᖅᐳᑦ ᐊᓯᔾᔨᖅᑎᕆᖁᔭᐅᓪᓗᑎᒃ 77−ᓂᒃ 
ᓂᐱᓕᐅᖅᑕᐅᓯᒪᔪᓂᒃ ᓄᑕᐅᙱᓐᓂᖅᓴᓂᑦ ᓈᓴᐅᑎᒃᑰᖓᔪᑎᒍᑦ ᐋᖅᑭᒃᓯᒪᓕᖅᑎᑕᐅᓗᑎᒃ, ᑕᐃᒪᐃᑕᐅᒍᑎᒃ 
ᓇᓗᙱᑦᑎᐊᖅᑐᖃᕐᓗᓂ ᐊᓯᐅᔾᔮᙱᓐᓂᖏᓐᓂᒃ. 60−ᓂᒃ ᓂᐱᓕᐅᖅᑕᐅᓯᒪᔪᓂᒃ ᐃᓱᒪᒋᔭᐅᔪᓂᒃ 
ᐊᓐᓂᕐᓇᓪᓗᐊᑕᕋᓱᒋᔭᐅᓪᓗᑎᒃ ᕿᒥᕐᕈᐊᖅᑕᐅᒃᑲᓐᓂᓚᐅᖅᐳᑦ ᑎᑎᕋᖅᓯᒪᓕᖅᑎᑕᐅᓪᓗᑎᒡᓗ. ᑕᐃᓐᓇ ᐃᓄᒃ 
ᐅᖃᓪᓚᒃᑐᖅ, ᐱᔾᔪᑕᐅᔪᑦ ᐅᖃᐅᓯᐅᔪᑦ, ᐱᒪᕆᐊᓗᐃᓪᓗ ᐅᖃᐅᓰᑦ ᐊᑐᖅᑕᐅᔪᑦ ᑎᑎᕋᖅᓯᒪᓕᖅᑎᑕᐅᓚᐅᖅᐳᑦ 
ᑕᒪᐃᓐᓄᑦ ᐊᑐᓂᑦ ᓂᐱᓕᐅᖅᑕᐅᓯᒪᔪᓄᑦ.

ᖄᒃᑲᓐᓂᐊᒍᑦ ᖁᓛᓃᑦᑐᑦ, ᓯᕗᓪᓕᖅᐹᖅᓯᐅᑎᓂᒃ ᐱᓕᕆᐊᒃᓴᓂᒃ ᐱᔭᕇᖅᓯᔪᖃᓚᐅᖅᐳᖅ 
ᐋᖅᑭᑦᓯᒪᓕᖅᑎᑦᑎᔪᒪᓪᓗᑎᒃ ᑎᑎᕋᖅᓯᒪᔪᓄᑦ ᐃᓂᒋᔭᐅᓂᐊᖅᑐᒥᒃ ᐊᑐᖅᑕᐅᖃᑦᑕᕐᓂᐊᖅᖢᓂ 
ᐃᖓᓚᖓᐃᑦᑐᒃᑰᕐᕕᒃ ᐃᓕᓐᓂᐊᖅᑎᓄᑦ ᐊᓯᖏᓐᓄᓪᓗ ᓇᓂᓯᓂᐊᕐᓗᑎᒃ ᓂᐱᓕᐅᖅᑕᐅᓯᒪᔪᓂᒃ 
ᐊᓐᓂᕐᓇᖅᑐᓂᒡᓗ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᑐᖃᕐᓄᓪᓗ ᑐᓴᖅᑕᐅᔪᒃᓴᓄᑦ ᐊᕐᕌᒍᓂ ᓯᕗᓂᒃᓴᑦᑎᓐᓂ 
ᐊᒡᒋᖅᐸᓪᓕᐊᔪᓂ.

ᐊᐃᑦᑑᑎᑦ ᐃᑲᔫᑎᓪᓗ ᐃᓕᖅᑯᓯᓕᕆᔨᒃᑯᑦ
ᐃᓕᖅᑯᓯᓕᕆᔨᒃᑯᑦ ᑲᒪᒋᔭᖃᖃᑦᑕᕐᒪᑕ ᐱᓕᕆᐊᓂᒃ ᑐᓂᓯᓲᖑᓪᓗᑎᒡᓗ ᐊᐃᑦᑑᓯᐊᓂᒃ ᐃᑲᔫᑎᒃᓴᓂᒡᓗ 
ᐃᓄᖕᓄᑦ, ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ ᑎᒥᖁᑎᓄᑦ ᐊᒻᒪᓗ ᓄᓇᓕᖕᓂ ᑎᒥᐅᔪᓄᑦ ᑕᐃᒫᒃ 
ᐱᓕᕆᐊᖃᕐᓂᐊᖅᑐᓂᒃ ᑕᐃᒪᐃᓕᖓᔅᓴᐃᓐᓇᖅᑎᑦᑎᓇᓱᖕᓂᕐᒥ,ᐊᑐᖅᑕᐅᓂᖓᓂᒃ ᐊᒻᒪᓗ 
ᓴᖅᑭᔮᖅᑎᑕᐅᓂᖓᓂᒃ ᐃᓄᒃᑎᑑᕐᓂᖅ ᓄᓇᓕᒋᔭᒥᖕᓂ. ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᐱᑎᑦᑎᕙᒃᐳᑦ 
ᓄᓇᓕᖕᓂᒃ ᑐᙵᕕᒋᔭᐅᓂᐊᖅᑐᒥᒃ ᐋᖅᑭᒃᓱᐃᕙᓪᓕᐊᓂᐊᕐᓗᓂ ᐱᓕᕆᖃᑎᒌᖕᓂᕐᓂᒃ ᐋᖅᑭᒃᓱᐃᓗᑎᒡᓗ 
ᑕᐃᑯᓇᓂᒻᒪᕆᒃ ᐋᖅᑭᒃᓯᒪᓕᕈᑕᐅᖃᑦᑕᕐᓂᐊᖅᑐᓂᒃ ᐆᒻᒪᕆᐊᖅᑎᑦᑎᓂᐊᕐᓗᓂ ᐃᓄᒃᑑᒻᒥᒃ ᒪᒃᑯᒃᑐᓂ 
ᓄᓇᓕᖕᓂᓗ ᑕᒪᒃᑯᓇᓂ ᐃᓱᒫᓘᑕᐅᕝᕕᓕᖕᓂᒃ ᐅᖃᐅᓯᖅ ᐊᓯᐅᔨᔭᐅᕙᓪᓕᐊᓂᖓᓂᒃ. 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2016-ᒥ: ᐃᓄᐃᑦ ᐊᓐᓄᕌᖃᐅᓯᖏᑦ

ᐱᔾᔪᑕᐅᓚᐅᖅᑐᖅ ᐅᖃᐅᓯᕐᒧᑦ 
ᖁᕕᐊᓲᑎᖃᕐᓂᖅ 2016−ᒥ ᐅᓇᐅᓚᐅᖅᐳᖅ, 
“ᐃᓄᐃᑦ ᐊᓐᓄᕌᖃᐅᓯᖏᑦ” (ᐃᓄᐃᑦ 
ᐊᓐᓄᕌᖏᑦ”). ᐃᓄᐃᑦ ᐊᓐᓄᕌᖏᓐᓄᑦ 
ᐱᓕᕆᔾᔪᑏᑦ ᐊᔪᖅᑎᑦᑎᓚᐅᙱᓚᑦ 
ᐃᓄᖕᓂᒃ ᐆᒻᒪᔪᓐᓇᕐᓂᕐᒥᒃ ᐅᑭᐅᖅᑕᖅᑐᒥ 
ᐃᓂᒋᔭᐅᔪᒥ. ᐃᓕᖅᑯᓯᑐᖃᒃᑯᑦ ᓄᑖᓪᓗ 
ᐊᓐᓄᕌᓄᑦ ᑕᐅᑦᑐᓕᐊᖑᓯᒪᔪᑦ ᐱᒻᒪᕆᐅᓪᓗᑎᒃ 
ᐃᓚᒋᔭᐅᕗᑦ ᐃᓕᖅᑯᓯᑐᖃᖅᑎᒍᑦ 
ᓴᓇᔪᓐᓇᕐᓂᕐᒧᓪᓗ ᓇᓗᓇᐃᖅᓯᓂᕐᒥᒃ, 
ᑕᑯᒃᓴᐅᑎᑦᑎᓪᓗᓂ ᐃᓅᖃᑎᒌᒍᓐᓇᕐᓂᕐᓂᒃ, 
ᐅᒃᐱᕆᔭᖃᕐᓂᕐᒥᒃ, ᐃᓄᐃᓪᓗ ᖃᓄᖅ 
ᐃᓱᒪᒋᔭᖃᖅᐸᖕᒪᖔᑕ ᓄᓇᕐᔪᐊᒧᑦ.

ᐃᓄᐃᑦ ᐊᓐᓄᕌᖏᓐᓄᑦ ᐊᑐᖅᑕᐅᕙᒃᑐᑦ ᖃᓂᒃᓴᖅᖢᑎᒃ ᐊᒃᑐᐊᓂᖃᖅᐸᒃᐳᑦ ᐃᓄᐃᑦ ᐅᖃᐅᓯᖏᓐᓄᑦ. 
ᑕᒪᒃᑯᐊ ᐊᔪᕐᓇᕈᔪᒃᖢᑎᒃ ᑲᔪᓯᓂᕆᔭᐅᕙᒃᑐᑦ, ᐱᓕᕆᔾᔪᑏᑦ, ᐊᓐᓄᕌᑦ ᓴᓇᔭᐅᔪᒃᓴᐃᑦ ᑕᐅᑦᑐᒃᓴᖏᑦ, 
ᐱᓕᕆᔾᔪᑕᐅᕙᒃᑐᓪᓗ ᐊᑐᖅᑕᐅᕙᒃᑐᑦ ᓴᓇᔪᖃᖅᑎᓪᓗᒍ ᐃᓄᐃᑦ ᐊᓐᓄᕌᖏᓐᓂᒃ ᑕᒪᕐᒥᑦᑎᐊᖅ 
ᐊᒃᑐᐊᓂᖃᖅᐳᑦ ᐃᓄᒃᑎᑑᒥ, ᑕᒪᒃᑯᐊᓗᑦᑕᐅᖅ ᐃᓅᖃᑎᒌᖕᓂᕐᒧᑦ ᐃᓅᖃᑎᒌᒍᑕᐅᕙᒃᑐᑦ 
ᐃᓕᑦᑎᕙᓪᓕᐊᓂᕐᒧᓪᓗ ᐊᑐᖅᑕᐅᕙᒃᑐᑦ ᐃᓚᒋᔭᐅᓪᓗᑎᒃ ᐃᓄᐃᑦ ᐊᓐᓄᕌᖏᓐᓄᑦ ᐊᑐᖅᑕᐅᕙᒃᑐᑐᖃᕐᓂ.

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2016−ᒥ ᐱᕕᒃᓴᐅᓚᐅᖅᐳᖅ ᐃᓄᖕᓄᑦ ᓇᖕᒥᓂᖅ 
ᐃᓕᓐᓂᐊᖅᑎᑦᑎᖃᑦᑕᐅᑎᓗᑎᒃ ᐃᓕᖅᑯᓯᑐᖃᒃᑰᖓᓂᖏᓐᓂᒃ ᐊᓐᓄᕋᔾᔨᐅᕐᓂᐊᕐᓗᓂ, ᐊᒻᒪᓗᑦᑕᐅᖅ 
ᐊᔾᔨᒌᙱᑦᑐᓄᑦ ᐃᓄᒃᑐᑦ ᐊᓐᓄᕌᓄᑦ ᐅᖃᐅᓯᖅᑕᕆᔭᐅᔪᓄᑦ ᑕᒪᐃᓐᓂ ᐊᑐᓂᑦ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕆᔭᐅᔪᓂ. ᐃᓐᓇᐃᑦ ᐊᑐᕈᓐᓇᓚᐅᖅᐳᑦ ᐃᓄᒃᑑᒥᒃ ᖃᐅᔨᒪᔭᒥᓂᒃ ᑐᓴᖅᑎᑦᑎᔾᔪᑎᒋᓪᓗᒍ, 
ᐃᓕᑦᑎᔾᔪᑎᒋᓂᐊᕐᓗᒍ ᐃᓚᐅᔪᓂᒃ ᑲᔪᓯᓂᕆᔭᐅᕙᒃᑐᒧᑦ ᐋᖅᑭᒃᓱᐃᓂᐊᕐᓗᓂ ᐱᖁᑎᓂᒃ, ᑕᐅᑦᑐᒃᓴᖏᓐᓂᒃ, 
ᐊᓐᓄᕌᓕᐅᕐᓂᕐᒧᓪᓗ. 

ᕿᓚᐅᑦ ᐃᓄᒃᑐᑦ ᐃᙱᐅᓯᓕᐅᓂᕐᒧᑦ ᓵᓚᒃᓴᕋᓱᑎᑦᑎᓂᕐᒧᑦ ᐱᒋᐊᖅᑎᑦᑎᓂᖅ

ᐃᓕᖅᑯᓯᓕᕆᔨᒃᑯᑦ ᕿᓚᐅᑦ ᐃᓄᒃᑐᑦ 
ᐃᙱᐅᓯᐅᖅᑐᓂᑦ ᓵᓚᒃᓴᕋᓱᒃᑎᑦᑎᓚᐅᖅᐳᑦ 
2015-16-ᒥ, ᖁᕕᐊᓲᑎᖃᖅᖢᑎᒃ ᓄᓇᕗᒻᒥᐅᓂᑦ 
ᐆᒻᒪᕆᒃᑐᓂᒃ ᐃᓄᒃᑐᑦ ᐃᙱᐅᓯᐅᖅᐸᒃᑐᓂᑦ, 
ᓴᖅᑭᔮᖅᑎᑦᑎᒃᑲᓐᓂᕋᓱᒃᖢᑎᒡᓗ ᐃᓄᒃᑐᑦ 
ᐊᑐᖅᑕᐅᓂᖓ ᓇᐅᒃᑯᓕᒫᖅ ᖃᐅᑕᒫᑦ ᐃᓅᓯᑦᑎᓐᓂ. 
ᑖᓐᓇ ᐱᓕᕆᕝᕕᒋᔭᐅᔪᖅ ᐱᓚᐅᖅᐳᖅ 24−ᓂᒃ 
ᑐᓐᓂᖁᑕᐅᔪᓂᒃ ᑕᒪᐃᓐᓂᑦ ᐱᒋᐊᓕᓵᕐᓂᑯᓂᑦ 
ᐱᓕᕆᖃᑦᑕᖅᓯᒪᔪᑐᖃᐅᓕᖅᑐᓂᓪᓗ ᓄᓇᕗᒻᒥ 
ᓂᔾᔭᐅᓯᔭᖅᑎᓂᑦ.

ᑕᒪᒃᑯᐊ ᐃᙱᐅᓯᐅᖅᑕᐅᔪᑦ ᖃᐅᔨᓴᖅᑕᐅᓚᐅᖅᐳᑦ 
ᐊᔾᔨᖃᕋᑎᒃ ᓯᕗᓪᓕᖅᐹᖑᓪᓗᑎᒃ ᓴᓇᔭᐅᓂᖏᓐᓂᒃ, 
ᓴᓇᑦᑎᐊᖅᓯᒪᓂᖏᓐᓂᒃ ᐃᓱᒪᒃᓴᖅᓯᐅᑦᑎᐊᖅᖢᓂ, 

ᕿᒥᖏᓐᓄᑦ ᐅᖃᐅᓯᖅᑕᖏᓐᓄᓪᓗ. ᐱᖓᓱᓂᒃ ᖃᐅᔨᓴᕐᓂᐊᖅᑐᓂᒃ ᓵᓚᖃᕋᓱᒃᑐᓄᑦ 
ᐱᔭᒃᓴᒃᑖᖅᑎᑕᐅᔪᖃᓚᐅᖅᐳᖅ ᓂᕈᐊᕆᔭᖃᕐᓂᐊᕐᓗᑎᒃ 10−ᓂᒃ ᐱᐅᓛᓂᒃ ᐃᙱᐅᓯᐊᖑᓯᒪᔪᓂᒃ. 
ᑖᒃᑯᓇᓃᒃᑐᑦ ᐃᓚᒋᔭᐅᔪᑦ ᐅᑯᐊᖑᓚᐅᖅᐳᑦ, ᔫᓕᐊ ᐅᕇᓇ, ᑭᐊᕕᓐ ᖃᑉᓗᑦᓯᐊᖅ, ᐊᒻᒪᓗ ᐃᑦᑐᓗᒃ 
ᐊᓐᓂᕐᒥᐅᖅ, ᑕᒪᕐᒥᒃ ᑖᒃᑯᐊ ᖃᐅᔨᒪᔭᐅᑦᑎᐊᖅᖢᑎᒃ ᖁᙱᐊᖅᑎᑦᑎᔨᐅᓪᓗᑎᒃ ᐃᓕᖅᑯᓯᑐᖃᖅᑎᒍᑦ 
ᒫᓐᓇᓯᐅᑎᑎᒍᓪᓗ ᐃᓄᐃᑦ ᐃᙲᐅᓯᐊᕆᕙᒃᑕᖏᓐᓂᒃ.

10−ᖑᔪᑦ ᓵᓚᖃᖅᑐᑦ ᐃᙱᐅᓯᐊᕆᔭᐅᓯᒪᔪᑦ ᐅᑯᐊᖑᕗᑦ:

1. ᐃᓄᙳᖅᐳᖓ, ᓴᓇᔭᐅᔪᖅ ᐅᑯᖕᓄᙵ, ᒥᐊᓕ ᐳᐊᓯ ᐊᒻᒪᓗ ᔪᐊᐃ ᓇᐅᔪᒃ, ᐸᓐᓂᖅᑑᒥᐅᑖᒃ

2. ᐊᑖᑕᒪ ᐊᓈᓇᒪ, ᓴᓇᔭᐅᔪᖅ ᐆᒧᖓ, ᓗᐃ ᐋᕆᐊᒃ, ᐃᖃᓗᖕᒥᐅᑕᖅ

3. ᐊᓕᐊᓇᐃᑦ ᐃᓅᓐᓂᕋᑦᑕ, ᓴᓇᔭᐅᔪᖅ ᐆᒧᖓ, ᑎᒻ ᐃᕕᒃ, ᐸᓐᓂᖅᑑᕐᒥᐅᑕᖅ

4. ᐃᓄᑑᙱᑦᑐᑎᑦ, ᓴᓇᔭᐅᔪᖅ ᐆᒧᖓ, ᒫᓂᑲ ᖃᑦᑕᓕᒃ, ᐃᒡᓗᓕᖕᒥᐅᑕᖅ

5. ᕿᐊᕚᖅᐹᓕᑐᐃᓐᓇᑯᓗᒃ, ᓴᓇᔭᐅᔪᖅ ᐅᑯᖕᓄᙵ, ᐳᕆᑖᓂᐊ ᑕᐃᔨ ᐊᒻᒪᓗ ᕆᓂ ᐊᒡᒐᒃ, 
ᑲᖏᖅᖠᓂᕐᒥᐅᑖᒃ

6. ᐊᑖᑕᒐ ᐃᖅᑲᖅᐸᕋ, ᓴᓇᔭᐅᔪᖅ ᐅᑯᖕᓄᙵ ᓴᓇᔭᐅᔪᖅ, ᑖᓂᐅᓪ ᑕᐅᑭ ᐊᒻᒪᓗ ᑖᒥ ᑐᕆᒻᐸᓚᐃ, 
ᐃᖃᓗᖕᒥᐅᑕᒃ

7. ᖃᐅᔨᒪᒋᑦ, ᓴᓇᔭᐅᔪᖅ ᐆᒧᖓ, ᐃᔅᑐᕐ ᐸᐅᕗᐃᓪ, ᑲᖏᖅᖠᓂᕐᒥᐅᑕᖅ

8. ᒎᑎᒐ, ᓴᓇᔭᐅᔪᖅ ᐅᑯᖕᓄᙵ, ᒥᓕᓴ ᕇᑦ, ᐃᖃᓗᖕᒥᐅᑕᖅ ᐊᒻᒪᓗ ᐱᐊᑭ ᕼᐋᓐ, ᐃᒃᐱᐊᕐᔪᖕᒥᐅᑕᖅ

9. ᑕᖅᑭᖅᑎᓪᓗᒍ, ᓴᓇᔭᐅᔪᖅ ᐅᑯᖕᓄᙵ, ᐋᓐᑐᕉ 
ᒨᕆᓴᓐ ᐊᒻᒪᓗ ᓈᓐᓯ ᒪᐃᒃ, ᐃᖃᓗᖕᒥᐅᑖᒃ.

10. ᐅᑕᖅᑭᓂᐊᖅᐸᒋᑦ, ᓴᓇᔭᐅᔪᖅ ᐆᒧᖓ, ᐃᔅᑐᕐ 
ᐸᐅᕗᐃᓪ, ᑲᖏᖅᖠᓂᕐᒥᐅᑕᖅ

10 ᐃᙱᐅᓰᑦ ᓂᐱᓕᐅᓪᓚᕆᒃᑕᐅᓚᐅᖅᑐᑦ, 
ᕿᓪᓕᖅᑕᖓᓗ ᓴᖅᑭᑕᐅᓛᖅᖢᓂ 2016−ᒥ ᐅᓇ 
ᐱᓕᕆᐊᖑᑎᓪᓗᒍ, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 
(ᖁᕕᐊᓲᑎᖃᕐᓂᖅ ᐆᒥᖓ, ᐃᓄᒃᑐᑦ).

 
ᐃᓄᒃᑐᑦ ᓇᕿᑦᑕᐅᑎᑦ ᑎᑎᕋᕈᑏᑦ

ᑕᒪᑐᒪᓂ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ ᐱᓕᕆᕝᕕᒋᔭᐅᔪᖅ ᓴᖅᑭᑎᑦᑎᓚᐅᖅᐳᖅ ᓄᑖᓂᒃ 
ᐊᑐᖅᑕᐅᖃᑦᑕᕈᓐᓇᖅᑐᓂᒃ ᐃᓄᒃᑐᑦ ᓇᕿᑦᑕᐅᑏᑦ ᑎᑎᕋᕈᑎᓂᒃ, ᑖᒃᑯᐊᓗ ᒪᓂᒪᓕᖅᖢᑎᒃ ᐃᑭᐊᖅᑭᕕᖕᒥᑦ 
ᐱᓕᕆᔾᔪᑎᓄᑦ ᓂᐅᕕᕐᕕᐅᕙᒃᑐᒥᑦ iPad-ᓄᑦ ᐊᒻᒪᓗ iPhone-ᓄᑦ. ᑖᒃᑯᐊ ᐋᖅᑭᒃᓱᖅᑕᐅᓚᐅᖅᐳᑦ 
ᐱᓕᕆᖃᑎᒋᔭᐅᓪᓗᓂ ᐱᕈᕐᕕᒃ ᐃᓂᒋᔭᐅᔪᖅ.

“ᐱᒃᑯᓕᕗᒍᑦ ᐱᓕᕆᖃᑎᖃᕈᓐᓇᕋᑦᑕ ᐱᕈᕐᕕᒃ ᐃᓂᒋᔭᐅᔪᒥᒃ ᓴᖅᑭᑎᑦᑎᓂᐊᕐᓗᑕ ᑖᒃᑯᓂᖓ 
ᓇᕿᑦᑕᐅᑎᓂᒃ, ᐅᕝᕙᓘᓐᓃᑦ ᓇᕿᑦᑕᐅᑎᑦ ᑕᐃᒪᓐᓇ ᑕᐃᔭᐅᕙᒃᑎᓪᓗᒋᑦ ᐃᓄᒃᑐᑦ, ᑕᐃᒪᓐᓇ 
ᒥᓂᔅᑕ ᔪᐊᔾ ᑯᒃᓱᒃ ᐅᖃᖅᖢᓂ. “ᑕᐃᒪᑑᖅᓯᒪᕗᒍᑦ ᑖᒃᑯᐊᑐᖅ ᑕᐃᒪ ᐱᐅᓯᒋᐊᖅᑎᑦᑎᓂᐊᖅᐳᑦ 
ᐊᑐᖅᑎᑦᑎᓗᑎᒡᓗ ᐊᖏᓂᖅᓴᒥᒃ ᐅᖃᐅᓯᑦᑎᓐᓂᒃ ᑕᒪᒃᑯᑎᒍᑦ ᑎᒍᒥᐊᖅᑕᐅᕙᒃᑐᑎᒍᑦ ᐅᖄᓚᐅᑎᒃᑯᑦ 
ᑎᒍᒥᐊᒐᕆᔭᐅᕙᒃᑐᑎᒍᓪᓗ.”

ᒪᓕᒃᖢᒍ ᐅᓇ, ᓯᕗᒻᒧᑦ ᐊᑉᓗᖅᑕ, ᑕᐅᑐᖅᑰᖅᑕᐅᓂᖓᓄᓪᓗ ᐅᑯᓇᓂ, ᐃᓄᐃᑦ ᐅᖃᐅᓯᖓᓂᒃ 
ᓴᐳᔾᔨᓂᕐᒧᑦ ᐱᖁᔭᖅ, ᑖᓐᓇᑦᑕᐅᖅ ᑕᑯᔾᔪᑕᐅᒃᑲᓐᓂᕈᓐᓇᕆᕗᖅ ᓄᓇᕗᑦ ᒐᕙᒪᖓᑕ 
ᐱᓕᕆᐊᕆᒻᒪᕆᒍᒪᔭᖓᓄᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᓴᙱᒃᑎᒋᐊᖅᑎᑦᑎᔪᒪᓗᑎᒡᓗ 
ᐊᑐᖅᑕᐅᕙᖕᓂᖓᓂᒃ ᐃᓄᒃᑐᑦ ᖃᐅᑕᒫᑦ ᐃᓅᓯᕆᔭᐅᕙᒃᑐᓂ ᓄᓇᕘᓕᒫᒥ.

ᑎᑭᑕᐅᓇᓱᐊᖅᑐᖅ 2: 
ᐱᑎᑦᑎᔪᒪᓪᓗᑎᒃ ᓇᐅᑦᑎᖅᓱᖅᓯᓂᕐᒥᒃ ᖃᐅᔨᓴᖅᓯᓂᕐᒥᒡᓗ 
ᐃᓄᐃᑦ ᐅᖃᐅᓯᖓᓄᑦ ᐃᓗᓕᖏᓐᓂᒃ ᑕᕝᕙᓂ 
ᐊᖏᖃᑎᒌᒍᑕᐅᓯᒪᔪᓂ

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᓚᐅᖅᐳᑦ, ᓇᐅᑦᑎᑦᓱᖅᓯᓚᐅᖅᐳᑦ ᖃᐅᔨᓴᖅᓯᓚᐅᖅᐳᓪᓗ 
ᖃᐅᔨᒪᔭᐅᓕᖅᑐᓂᒃ ᓴᖅᑭᑎᑕᐅᔪᓂᒃ ᐊᖏᖃᑎᒌᒍᑎᐅᑉ ᐊᑖᒍᑦ ᓇᓗᙱᑦᑎᐊᕈᒪᓂᕐᒧᑦ 
ᐃᑲᔪᖅᑐᐃᒐᓗᐊᕐᒪᖔᑕ ᑎᑭᑕᐅᔪᒪᔪᓂᒃ ᓄᓇᕗᒻᒥ ᐅᖃᐅᓯᕐᓄᑦ ᐱᖁᔭᖓᒍᑦ ᓴᐳᔾᔨᒪᔪᒪᓪᓗᑎᒃ, 
ᐆᒻᒪᕆᐊᖅᑎᑦᑎᔪᒪᓪᓗᑎᒃ ᐅᔾᔨᕐᓇᖅᓯᑎᑦᑎᔪᒪᓪᓗᑎᒡᓗ ᐃᓄᐃᑦ ᐅᖃᐅᓯᖏᓐᓂᒃ ᓄᓇᕗᒻᒥ. 
ᐃᓕᖅᑯᓯᓕᕆᔨᒃᑯᑦᑕᐅᖅ ᐱᓕᕆᓂᖃᓚᐅᕆᕗᑦ ᖃᐅᔨᒪᑎᑦᑎᓂᖓ ᐱᐅᓯᒋᐊᒃᑲᓐᓂᕋᓱᒃᖢᒍ ᐃᓄᓕᒫᑦ 
ᑐᓴᐅᒪᓂᕆᔭᖓᓂ ᐅᐱᒍᓱᖕᓂᖓᓗ ᐃᓄᒃᑎᑑᕐᓂᕐᒥ ᐊᒻᒪᓗ ᑮᓇᐅᔭᖃᕈᑕᐅᓲᓂᒃ ᐱᓇᓱᒃᑕᐅᔪᓐᓇᖅᑐᓂᒃ, 
ᐊᑕᐅᑦᑎᒃᑯᔾᔫᒥᓗ ᑲᑐᔾᔨᖃᑎᖃᕐᓂᕐᒥᒃ ᐊᔾᔨᒌᖏᑦᑐᓂᒃ ᓄᓇᓕᖕᓂ ᐱᓕᕆᖃᑎᖏᓐᓂᒃ.

ᐱᓕᕆᕝᕕᒃ ᒪᓂᓴᕈᑎᖃᓚᐅᖅᐳᖅ ᑮᓇᐅᔭᖃᖅᑎᑦᑎᕙᖕᓂᕐᒧᑦ ᐱᓕᕆᐊᕆᕙᒃᑕᒥᓂᒃ ᓄᓇᓕᒃᑎᒍᑦ 
ᐅᖃᓕᒫᒐᕆᔭᐅᔪᑎᒍᑦ ᓈᓚᐅᑎᑎᒍᓪᓗ. ᐱᔾᔪᑎᖃᕐᓗᓂ ᓄᑖᙳᕆᐊᖅᑎᑦᑎᓂᕐᒥᒃ ᐱᓕᕆᕝᕕᒋᔭᐅᔫᑉ 
ᑐᓐᓂᖅᑯᑎᒋᕙᒃᑕᖏᓐᓄᑦ ᑐᓂᕙᒃᑕᖏᓐᓄᓪᓗ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᑐᐊᒐᖓᓂᒃ, ᑭᖑᓪᓕᖅᐹᖅ 
ᐅᓪᓗᕆᔪᓐᓇᖅᑕᖓ ᑐᓂᓯᓂᐊᕐᓗᓂ ᐱᓇᔪᒍᑎᒋᔭᐅᔪᓂᒃ ᐊᓯᔾᔨᖅᑕᐅᓚᐅᖅᐳᖅ ᒫᑦᓯ 31−ᒥᑦ ᔭᓄᐊᕆ 
31−ᒧᑦ. ᑕᒪᓐᓇ ᑕᐃᒪᐃᓐᓂᖓᓄᑦ ᐱᕕᒃᓴᖃᖅᑎᑦᑎᒃᑲᓐᓂᓚᐅᖅᐳᖅ ᐱᓕᕆᕝᕕᒋᔭᐅᔪᒥᒃ ᕿᒥᕐᕈᐊᕐᓂᕐᒧᑦ 
ᐱᓇᔫᑎᒋᔭᐅᔪᓂᒃ ᑭᐅᓯᓂᕐᒧᓪᓗ ᐱᓇᔫᑎᒋᔭᐅᔪᓂᒃ ᐱᒋᐊᓚᐅᙱᓐᓂᖓᓂ ᓄᑕᖅ ᑮᓇᐅᔭᓄᑦ 
ᐊᕐᕋᒍᒋᔭᐅᓂᐊᖅᑐᖅ. 

ᐃᓄᒃᑐᑦ ᓴᖅᑭᔮᖅᑎᑕᐅᓂᖓᑕ ᓴᐳᔾᔭᐅᓯᒪᓂᖓᑕᓗ ᑮᓇᐅᔭᖁᑎᒋᔭᐅᔪᓄᑦ ᐱᓕᕆᐊᖑᕙᒃᑐᖅ 
ᐱᑎᑦᑎᕙᒃᐳᖅ ᑐᓐᓂᖅᑯᑕᐅᕙᒃᑐᓂᒃ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᑮᓇᐅᔭᓕᐊᕋᓱᒃᑎᐅᙱᑦᑐᓄᑦ 
ᑲᑐᔾᔨᖃᑎᒌᓄᑦ, ᐃᓄᑐᐊᓄᑦ ᕼᐋᒻᒪᓚᒃᑯᓐᓂᓗ ᑯᐅᐳᕇᓴᕆᔭᐅᔪᓄᑦ ᐱᓕᕆᐊᖃᕈᒪᔪᓄᑦ 
ᑲᔪᓯᑎᑦᑎᔪᓂᒃ, ᐊᑐᖅᑕᐅᕙᖕᓂᖓᓂᒃ, ᐃᓕᓐᓂᐊᖅᑎᑦᑎᔾᔪᑕᐅᕙᖕᓂᖓᓂᒃ, ᐱᕙᓪᓕᐊᑎᑕᐅᕙᖕᓂᖓᓂᒃ, 

ᐅᔾᔨᕐᓇᖅᓯᑎᑕᐅᕙᖕᓂᖓᓂᒃ ᔭᒐᑎᑕᐅᑦᑕᐃᓕᒪᕙᖕᓂᖓᓂᒡᓗ ᐃᓄᒃᑐᑦ ᓄᓇᓕᖕᒥᐅᑎᒍᑦ. ᑖᔅᓱᒪ 
ᐊᑐᐊᒐᐅᑉ ᐊᑖᒍᑦ, ᐅᓄᓛᖑᔪᓐᓇᖅᑐᑦ ᐅᓂᒃᑲᐅᓯᕆᕝᕕᒋᔭᕆᐊᖃᖅᖢᒋᑦ ᑐᓐᓂᖅᑯᑕᐅᔪᓐᓇᖅᑐᑦ 
$100,000−ᖑᕗᑦ. ᑮᓇᐅᔭᐃᑦ ᒪᓂᒪᑎᑕᐅᔪᑦ ᑕᒪᑐᒪ ᐱᓕᕆᐊᖑᔫᑉ ᐊᑖᒍᑦ ᐱᑎᑕᐅᕙᒃᐳᑦ ᓄᓇᕗᒻᒥ 
ᐃᓕᖅᑯᓯᓕᕆᔨᒃᑯᓐᓂᑦ, ᑲᑎᖃᑎᖃᖅᑎᑕᐅᓯᒪᓪᓗᑎᒃ ᑮᓇᐅᔭᖁᑎᒋᔭᐅᔪᓂᒃ ᐱᑎᑕᐅᔾᔪᑕᐅᓯᒪᔪᓂᒃ 
ᐃᓄᒃᑐᑦ ᑎᑎᕋᕐᓯᒪᓂᖓᓂ ᐅᑯᓇᓂ, ᑲᓇᑕᒥ−ᓄᓇᕗᒻᒥ ᑭᒃᑯᑐᐃᓐᓇᓄᑦ ᐊᖏᖃᑎᒌᒍᑕᐅᓯᒪᔪᓂ 
ᐅᔾᔨᕐᓇᖅᓯᑎᑦᑐᒪᓪᓗᒋᒃ ᐅᐃᕖᑦ ᐃᓄᐃᓪᓗ ᐅᖃᐅᓯᖏᑦ.

ᐱᔾᔪᑎᖃᖅᖢᓂ ᐱᓕᕆᐊᖑᔪᖅ ᕿᒥᕐᕈᐊᖅᑕᐅᒃᑲᓐᓂᕐᓂᖓᓄᑦ ᐅᓇ, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ, 
ᓄᓇᕗᒻᒥᐅᑦ ᖁᕕᐊᓱᒍᑎᒋᔭᖓᑦ ᑕᒪᑐᒧᖓ, ᐃᓄᒃᑐᑦ, ᐅᖓᕙᕆᐊᖅᑕᐅᓚᐅᖅᐳᖅ ᑕᖅᑭᓕᒫᒧᑦ 
ᕖᕝᕗᐊᕆᒧᑦ. ᑕᖅᑭᓕᒫᒥ ᐅᓂᒃᑲᖑᔪᓂ ᐅᑯᑎᒎᓇᖅ ᐱᔾᔪᑕᐅᔪᑎᒍᑦ, “ᐃᓄᐃᑦ ᐊᓐᓄᕌᖃᐅᓯᖏᑦ” (ᐃᓄᐃᑦ 
ᐊᓐᓄᕌᖏᑦ) ᐱᓕᕆᐊᖑᖃᑦᑕᓚᐅᖅᐳᑦ ᐅᔾᔨᕐᓇᖅᓯᑎᑦᑎᔪᒪᓪᓗᓂ ᐅᖃᐅᓯᕐᓄᑦ ᑮᓇᐅᔭᖃᖅᑎᑦᑎᕙᖕᓂᕐᒧᑦ 
ᐱᕕᒃᓴᐅᕙᒃᑐᓂᒃ ᐅᕙᓂ, ᓰᐲᓰ−ᑯᑦ ᐅᑭᐅᖅᑕᖅᑐᒥ, ᐃᑭᐊᖅᑭᕕᑦᑎᓐᓂ ᐱᕙᓪᓕᐊᔪᓄᓪᓗ 
ᒪᒃᐱᖅᑐᒐᕆᔭᑦᑎᓐᓂ, ᓄᓇᓕᖕᓂᓗ ᐱᓕᕆᖃᑎᒌᖕᓂᕆᔭᐅᔪᓂ.



ᐊᕐᕌᒍᑕᒫᖅᓯᐅᑎ 
ᐅᓂᒃᑳᓕᐊᖅ

2015-16

ᐊᕕᒃᑐᖅᓯᒪᔪᓂ  ᑎᒥᐅᔪᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᑕᒪᑐᒪᓂ ᐊᕐᕌᒍᒥ ᖃᔅᓯᑲᓪᓚᐃᑦ ᐱᓕᕆᕝᕖᑦ ᐃᓄᖕᓄᓪᓗ ᑐᑦᑕᕐᕕᒋᔭᐅᔪᑦ 
ᐱᓕᕆᓚᐅᖅᐳᑦ ᐱᐅᓯᕚᓪᓕᖁᓪᓗᒋᑦ ᐃᓄᒃᑐᑦ ᑐᓴᐅᒪᑎᑦᑎᔨᓂᑦ 
ᐱᔨᑦᑎᕋᐅᑎᓂᓪᓗ ᐊᑐᕈᓐᓇᖅᑐᑦ ᐊᕕᒃᑐᖅᓯᒪᔪᑦ ᐱᓕᕆᕝᕕᖏᓐᓂᒃ ᐃᓄᖕᓄᓪᓗ 
ᑐᑦᑕᕐᕕᖏᑦ ᓴᖅᑭᑎᑕᐅᕙᒃᑐᑦ. 

ᐅᓇ ᐅᔾᔨᕆᔭᐅᓕ: ᐱᓕᕆᐊᒃᓴᑦ ᑕᕝᕙᓂ ᑎᑎᕋᖅᓯᒪᔪᑦ ᑮᓇᐅᔭᖃᖅᑎᑕᐅᔪᑐᐊᑦ 
ᐃᓄᐃᑦ ᐅᖃᐅᓯᖓᓂ ᐊᑐᓕᖅᑎᑎᓂᕐᒧᑦ ᑮᓇᐅᔭᑦ ᐊᑐᖅᖢᒋᑦ 
ᓇᓗᓇᐃᖅᓯᙱᖦᖢᓂᓗ ᐱᓕᕆᕖᑦ ᑐᑦᑕᕐᕖᓪᓗ ᐱᓕᕆᐊᒃᓴᓕᒫᖏᓐᓂᒃ 
ᐊᑐᓕᖅᑎᑕᐅᕙᓪᓕᐊᔪᓂᑦ ᐊᒻᒪ ᐅᖃᐅᓯᕐᒥᒃ ᐱᔨᑦᑎᕋᐅᑎᒋᔭᐅᔪᓂᑦ.

ᐋᓐᓂᐊᕕᖕᒥ ᑐᓵᔩᑦ ᐊᒡᓚᒃᑎᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᓕᕆᐊᖑᔪᖅ ᐃᓚᖓᓂ 
ᑮᓇᐅᔭᖃᖅᑎᑦᑎᓚᐅᖅᐳᖅ ᐃᖅᑲᓇᐃᔭᓚᐅᑲᒃᑐᓂᒃ ᐃᖅᑲᓇᐃᔭᐃᓐᓇᖅᑐᓂᒡᓗ 
ᑐᓵᔨᒧᑦ ᑎᑎᕋᖅᑎᒧᑦ ᐃᖅᑲᓇᐃᔮᒃᓴᓄᑦ ᑕᒪᐃᓐᓂᒃ ᐱᖓᓱᓂᑦ ᐊᕕᒃᑐᖅᓯᒪᔪᓂ 
ᐋᓐᓂᐊᕐᕕᖕᒥ ᑐᓵᔨᖃᕆᐊᖃᖃᑦᑕᖅᑐᑦ ᐱᑕᖃᓕᖁᓪᓗᒋᑦ ᐃᓄᒃᑎᑐᑐᐊᖅ 
ᐅᖃᐅᓯᓕᖕᓄᑦ ᐃᓐᓇᕐᓄᑦ. ᐅᑯᐊ ᓄᓇᓖᑦ ᐃᓚᒋᔭᐅᓚᐅᖅᐳᑦ: ᐊᕐᕕᐊᑦ, 
ᑲᖏᖅᖠᓂᖅ, ᑰᒑᕐᔪᒃ, ᑕᓗᕐᔪᐊᖅ, ᑭᙵᐃᑦ, ᑲᖏᖅᑐᒑᐱᒃ, ᐃᖃᓗᐃᑦ, ᒥᑦᑎᒪᑕᓕᒃ, 
ᖃᒪᓂ’ᑐᐊᖅ, ᐃᖃᓗᒃᑑᑦᑎᐊᖅ ᐊᒻᒪᓗ ᖃᐅᓱᐃᑐᖅ.

ᐅᖃᐅᓯᖅ  
ᐱᔨᑦᑎᕋᐅᑎ ᑭᒃᑯᓕᒫᓄᑦ

ᒪᓕᒐᓕᕆᔨᒃᑯᑦ
2015-16−ᒥ ᒪᓕᒐᓕᕆᔨᒃᑯᑦ 
ᓯᕗᓕᖅᑎᐅᖏᓐᓇᓚᐅᖅᐳᑦ ᐅᖃᐅᓯᑦ ᒪᓕᒐᖓ 
ᐊᑐᓕᖅᑎᑕᐅᓇᓱᒃᑎᓪᓗᒍ, ᐃᑲᔪᖅᑐᐃᓪᓗᑎᒃ 
ᐃᓄᒃᑐᑦ ᐊᑐᖅᑕᐅᓂᖓ ᐊᒻᒪ ᓄᓇᕗᒻᒥᐅᑦ 
ᒪᓕᒐᖏᑦ ᐊᓯᖏᓪᓗ ᒪᓕᒐᕆᔾᔪᑎᑦ 
ᐊᑐᐃᓐᓇᐅᑎᑕᐅᑦᑎᐊᖁᓪᓗᒋᑦ ᑕᒪᐃᓐᓂᒃ 
ᐃᓕᓴᕆᔭᐅᒪᔪᓂᑦ ᐅᖃᐅᓯᕐᓂᑦ. 

ᐱᐅᓯᒋᐊᖅᓯᒪᔪᑦ ᒪᓕᒐᓕᕆᓂᕐᒧᑦ 
ᑐᑭᓕᐅᕆᔨᑦ ᐱᔨᑦᑎᕋᐅᑎᖏᑦ 

ᑮᓇᐅᔭᐃᑦ ᐃᓚᐃᓐᓇᖏᑦ ᐊᑐᖅᑕᐅᓚᐅᖅᐳᑦ 
ᐋᖅᑭᒋᐊᕈᑕᐅᓪᓗᑎᒃ ᐱᖓᓱᑦ ᐃᓄᒃᑎᑐᑦ 
ᒪᓕᒐᓕᕆᓂᕐᒧᑦ ᑐᑭᓕᐅᕆᔨᑦ ᑮᓇᐅᔭᓕᐊᖏᓐᓄᑦ 
ᑕᒪᑐᒪᓂ ᑮᓇᐅᔭᓕᕆᓐᓇᒥ ᐊᕐᕌᒍᒥ, ᐊᒻᒪᓗᑦᑕᐅᖅ 
ᑳᓐᑐᓛᒃᑕᐅᓯᒪᔪᑦ ᑐᓵᔨᑦ ᐱᔨᑦᑎᕋᐅᑎᖏᑦ. 
ᑕᒪᕐᒥᑦᑎᐊ ᒪᓕᒐᐃᑦ ᓴᖅᑭᑎᑕᐅᔪᑦ ᒪᓕᒐᓕᐅᕐᕕᖕᒥ 
ᑎᑎᕋᖅᑕᐅᓯᒪᕗᑦ ᖃᓪᓗᓈᑎᑐᑦ, ᐅᐃᕖᑎᑐᑦ, 
ᐃᓄᒃᑎᑐᓪᓗ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ 
ᒪᓕᒃᖢᒍ. ᐊᒻᒪᓗᑦᑕᐅᖅ, ᑲᑎᑕᐅᓯᒪᔪᑦ ᐊᓯᔾᔨᖅᑕᐅᔪᑦ 
ᐱᖁᔭᕐᓄᑦ ᒪᓕᒐᕐᓄᓪᓗ ᐋᖅᑭᒃᓱᖅᑕᐅᕙᒃᐳᑦ 
ᑎᑎᕋᖅᑕᐅᕙᒃᖢᑎᒡᓗ ᖃᓪᓗᓈᑎᑐᑦ, ᐅᐃᕖᑎᑐᑦ 
ᐃᓄᒃᑎᑐᓪᓗ ᑭᒃᑯᑐᐃᓐᓇᓄᑦ ᐊᑐᐃᓐᓇᐅᑎᑦᑎᖁᓪᓗᒋᑦ 
ᒪᓕᒐᓕᕆᔨᒃᑯᑦ ᑎᑎᖅᑲᖏᓐᓂᒃ. ᐊᓂᒍᖅᑎᑕᐅᔪᒃᑲᓐᓃᑦ 
ᐅᑯᓂᖓ ᐃᓚᖃᖅᐳᑦ:

• ᒪᓕᒐᒃᓴᓕᕆᔨᒃᑯᑦ ᐃᑭᐊᖅᑭᕕᖓᑦ 
ᑎᑎᕋᖅᓯᒪᓕᖅᑎᑦᑎᖃᑦᑕᖅᐳᖅᑦ ᑕᒪᐃᓐᓂᒃ 
ᒪᓕᒐᒃᓴᓕᐊᓂᑦ ᐃᓄᒃᑎᑑᖓᓪᓗᑎᒃ.

• ᑕᒪᑐᒪᓂ ᐊᕐᕌᒍᒥ, 214−ᓂᒃ ᒪᒃᐱᖅᑐᒐᕐᓂᒃ 
ᒪᓕᒐᓕᕆᔪᓂᒃ ᓴᖅᑭᑎᑦᑎᓚᐅᖅᐳᖅ 
ᒪᓕᒐᓕᐅᕐᕕᖕᒥ ᐃᓄᒃᑎᑑᖓᓪᓗᑎᒃ.

• ᑕᒪᑐᒪᓂ ᐊᕐᕌᒍᒥ, ᑕᓪᓕᒪᐅᔪᑦ ᑲᑎᑕᐅᓯᒪᔪᑦ 
ᒪᓕᒐᐃᑦ ᑐᑭᓕᐅᖅᑕᐅᓚᐅᖅᐳᑦ ᐃᓄᒃᑎᑐᑦ.

ᐱᐅᓯᒋᐊᖅᓯᒪᔪᑦ ᐃᖅᑲᖅᑐᐃᕕᖕᒥ 
ᑐᓵᔨᑦ ᐱᔨᑦᑎᕋᐅᑎᖏᑦ 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ  
ᑮᓇᐅᔭᖅᑖᖅᑎᑦᑎᓚᐅᖅᐳᑦ 
ᐊᑭᓕᐅᑕᐅᓂᐊᖅᑐᓂᒃ ᐊᑭᓕᖅᑕᐅᔾᔪᑎᓄᑦ 
ᐃᑲᔫᓯᐊᓄᓪᓗ ᐃᖅᑲᓇᐃᔭᐃᓐᓇᖅᑐᓄᑦ 
ᐃᖅᑲᓇᐃᔭᖅᑎᑕᐅᓚᐅᑲᒃᑐᓄᓪᓗ ᐃᖅᑲᖅᑐᐃᕕᖕᒥ 
ᑐᓵᔨᓄᑦ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ

ᐱᐅᓯᒋᐊᖅᑎᑦᑎᓂᖅ 
ᐊᑭᓕᖅᓱᐃᕙᒃᑐᑦ ᐱᔨᑦᑎᕋᐅᑎᖏᓐᓂᒃ 
ᑐᓴᐅᒪᑎᑦᑎᔾᔪᑎᖏᓪᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
ᐱᒻᒪᕆᐊᓗᖕᓂᒃ ᐱᐅᓯᒋᐊᖅᑎᑦᑎᓯᒪᕗᑦ ᐊᑭᓕᖅᓱᐃᔨᑦ 
ᐱᔨᑦᑎᕋᐅᑎᖏᓐᓂᒃ ᑐᓴᐅᒪᑎᑦᑎᔾᔪᑎᖏᓐᓂᒡᓗ 
ᐅᑯᓂᖓ ᐱᒋᐊᖅᑎᑦᑎᓪᓗᑎᒃ:

• ᐊᑐᓂ ᐊᐅᓚᐅᑎᖃᕐᕖᑦ ᓄᑖᒥᒃ 
ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᓇᓗᓇᐃᒃᑯᑕᕐᓂᒃ ᐱᑎᑕᐅᓚᐅᖅᐳᑦ ᑕᒪᐃᑎᒍᑦ 
ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᖅᑎᒍᑦ

• ᑕᒪᕐᒥᒃ ᐃᖅᑲᓇᐃᔭᖅᑎᒋᔭᐅᔪᑦ ᐊᑎᖃᕐᕕᖏᑦ 
ᑐᑭᓕᐅᖅᑕᐅᓚᐅᖅᐳᑦ

• ᓄᑖᓂᒃ ᓴᖅᑭᔮᖅᑎᑕᐅᓂᐊᖅᑐᓂᒃ 
ᓴᓇᔪᖃᓚᐅᖅᐳᖅ ᑭᒃᑯᑐᐃᓐᓇᓂᑦ 
ᖃᓄᐃᓕᐅᖅᑎᑦᑎᔪᓂᑦ ᐊᑐᖅᑕᐅᓇᔭᖅᑐᓂᒃ

• ᐅᖃᐅᓯᕐᓄ ᑲᒪᔨᒋᔭᐅᔪᖅ 
ᐊᔪᕈᓐᓃᖅᓴᖅᑎᑕᐅᒃᑲᓐᓂᓚᐅᖅᐳᖅ

• ᖃᐅᔨᒋᐊᕐᕕᒃᓴᖅ ᐅᖃᓕᒫᒐᖅ ᓴᓇᔭᐅᓯᒪᓕᖅᐳᖅ 
ᐃᓄᒃᑎᑐᑦ ᐊᐅᓚᐅᑎᖃᕐᕕᓕᒫᑦ 
ᐊᐅᓚᑦᑎᔨᖏᓐᓄᑦ ᑐᓂᐅᖅᑲᐅᑕᐅᓪᓗᑎᒃ 
ᓄᓇᕗᒻᒥ.

ᕼᐋᒻᒪᓚᒃᑯᑦ ᐱᔨᑦᑎᕋᐅᑎᖏᑦ

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ
2015-16−ᒥ, ᐊᒥᓱᓂᒃ ᐱᓕᕆᐊᖑᕙᓪᓕᐊᔪᓂᒃ 
ᓴᖅᑭᑎᑦᑎᓚᐅᖅᐳᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂ ᐊᒻᒪ ᓄᓇᓕᖕᓂ 
ᐱᓕᒻᒪᒃᓴᖅᑐᓕᕆᔨᑦ ᑲᑐᔾᔨᖃᑎᒌᓂᑦ ᕼᐋᒻᒪᓚᒃᑯᑦ 
ᐱᓕᕆᐊᒃᓴᖏᓐᓂᒃ ᐊᖑᒻᒪᑎᖁᓪᓗᒋᑦ, ᐃᓄᐃᑦ 
ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ 
ᒪᓕᒃᖢᒍ. 

ᐃᑲᔪᖅᑐᐃᔪᑦ ᓄᓇᓕᖕᓂ ᒐᕙᒪᐃᑦ 
ᒪᓕᑦᑎᐊᖁᓪᓗᒋᑦ

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
ᐱᓕᕆᐊᒃᓴᖓᓂ ᕼᐋᒻᒪᓚᒃᑯᓐᓂ 
ᑮᓇᐅᔭᖅᑖᖅᑎᑦᑎᓚᐅᖅᐳᑦ ᐊᓯᔾᔨᖅᑕᐅᖁᓪᓗᒋᑦ 
ᓄᑕᐅᔪᓐᓃᓗᐊᖅᑐᑦ ᕼᐋᒻᒪᓚᒃᑯᑦ 
ᓇᓗᓇᐃᒃᑯᑕᖏᑦ, ᓇᓗᓇᐃᒃᑯᑕᓕᖅᑕᐅᓗᑎᒃ 
ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓᓄᑦ 
ᐱᖁᔭᕐᒥᑦ ᒪᓕᒋᐊᓕᖕᓂᒃ ᒪᓕᒃᑐᓂᒃ. ᐅᑯᐊ 
ᕼᐋᒻᒪᓚᐅᔪᑦ ᑮᓇᐅᔭᓂᒃ ᐊᑐᓚᐅᖅᐳᑦ 2015-16-
ᒥ: ᕼᐋᒻᒪᓚᒃᑯᑦ ᓴᓂᕋᔭᖕᒥ, ᕼᐋᒻᒪᓚᒃᑯᑦ ᑰᒑᕐᔪᖕᒥ 
ᐊᒻᒪᓗ ᕼᐋᒻᒪᓚᒃᑯᑦ ᐃᒃᐱᐊᕐᔪᖕᒥ. ᑕᒪᕐᒥᑦᑎᐊᖅ 
ᐊᑭᓕᐅᑎᑦ ᐃᑲᔪᖅᑐᐃᓚᐅᖅᐳᑦ ᕼᐋᒻᒪᓚᒃᑯᓐᓂ 
ᓄᑖᙳᕆᐊᖅᑕᐅᔾᔪᑎᑦ ᐅᕝᕙᓘᓐᓃᑦ 
ᐱᔭᐅᔭᕆᐊᓕᑦ ᓇᓗᓇᐃᒃᑯᑕᐃᑦ ᐊᑭᖏᓐᓄᑦ 
ᐊᒻᒪᓗ/ᐅᕝᕙᓗᓃᑦ ᑐᑭᓕᐅᖅᑕᐅᔾᔪᑎᑦ 
ᐊᑭᖏᓐᓄᑦ.

ᕼᐋᒻᒪᓚᒃᑯᓐᓂ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᖅ

ᑖᓐᓇ ᐱᓕᕆᐊᖑᔪᖅ ᑮᓇᐅᔭᖃᖅᑎᑦᑎᓚᐅᖅᐳᑦ 
ᓄᓇᓕᖕᓂ ᐱᓕᒻᒪᒃᓴᖅᑐᓕᕆᔨᑦ 
ᑲᑐᔾᔨᖃᑎᒌᖏᓐᓄᑦ ᐅᖃᐅᓯᓕᕆᓂᕐᒥᒃ 
ᐃᓕᓐᓂᐊᒐᒃᓴᖃᖅᑎᑦᑎᖁᓪᓗᒋᑦ ᕼᐊᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᓄᓇᕘᓕᒫᒥ. 
ᐃᓚᖓ ᐃᓕᓐᓂᐊᒐᒃᓴᐅᑎᑕᐅᔪᖅ  
“ᐃᓕᓐᓂᐊᖅᑎᑦᑎᔨ ᐃᓕᓐᓂᐊᖅᑎᓪᓗᒍ” 
ᐃᓄᐃᑦ ᐅᖃᐅᓯᖓᓄᑦ ᑳᓐᑐᓛᒃᑎᓄᑦ/
ᐃᓕᓴᐃᔨᓄᑦ, ᐃᓕᓐᓂᐊᒐᒃᓴᐅᓪᓗᓂ, ᐃᓚᐅᔪᑦ 
ᐱᓇᔪᒍᓐᓇᖅᓯᓇᔭᖅᖢᑎᒃ ᓄᓇᓕᖕᓂ ᐃᓄᒃᑐᑦ 
ᐅᖃᐅᓯᒃᑲᓐᓂᖓᓂᒃ ᐃᓕᓐᓂᐊᒐᒃᓴᐅᑎᑕᐅᔪᑦ.

ᐅᑯᐊ ᐱᓕᕆᐊᒃᓴᕆᔭᐅᒃᑲᓐᓂᓚᐅᖅᑐᑦ 
ᑐᑭᓕᐅᖅᑕᐅᔪᑦ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᐅᑎ ᓇᐅᔮᕐᒥᐅᑦ ᕼᐋᒪᓚᖏᓐᓄᑦ ᐊᒻᒪ 
ᑐᑭᓕᐅᖅᑕᐅᔪᑦ ᕼᐋᒪᓚᒃᑯᑦ ᐊᕐᕕᐊᕐᒥᐅᑦ 
ᐃᑭᐊᖅᑭᕕᖓᓂ.

ᐃᒻᒥᒃᑰᖅᑐᑦ

ᐃᓕᖅᑯᓯᓕᕆᔨᒃᑯᑦ

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᕗᑦ 
ᐅᖃᖃᑎᖃᖃᑦᑕᐃᓐᓇᕈᒪᓪᓗᑎᒃ ᐃᒻᒥᒃᑰᖅᑐᓂᑦ 
ᑲᑐᔾᔨᖃᑎᒌᓂᑦ ᐃᑲᔪᕈᒪᓪᓗᒋᑦ ᐊᐅᓚᑦᑎᓂᐊᖅᑐᑦ 
ᐱᕙᒌᔭᕐᓂᐊᖅᑐᓪᓗ ᐅᖃᐅᓯᓕᕆᓂᕐᒧᑦ 
ᐱᓕᕆᐊᒃᓴᖏᓐᓂᒃ ᐅᖃᐅᓯᓕᕆᓂᕐᒧᑦ ᒪᓕᒐᖅ 
ᒪᓕᒃᖢᒍ.

ᐱᓕᕆᖃᑎᖃᕐᓂᖅ ᐱᕙᓪᓕᐊᔪᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ

ᑮᓇᐅᔭᖃᖅᑎᑕᐅᓚᐅᖅᐳᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ 
ᑐᑭᓯᐅᒪᓕᑦᑎᐊᒃᑲᓐᓂᖁᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᒃᓴᓂᒃ ᓈᒻᒪᙱᓕᐅᕈᑕᐅᔪᓂᓪᓗ ᓄᓇᕗᒻᒥ 
ᐃᒻᒥᒃᑰᖅᑐᑦ ᑲᑐᔾᔨᖃᑎᒌᖏᓐᓄᑦ.  ᑖᓐᓇ 
ᐱᓕᕆᐊᖑᔪᖅ ᑲᔪᓯᑎᑕᐅᓚᐅᖅᐳᖅ ᐊᕐᕌᒎᖕᓄᑦ 
ᒪᕐᕉᖕᓄᑦ ᑮᓇᐅᔭᓕᕆᓐᓇᓂ ᐊᕐᕌᒍᓂ.

ᑮᓇᐅᔭᐃᑦ ᑐᓂᔭᐅᓚᐅᖅᐳ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐅᑯᓄᖓ 
ᐱᓕᕆᐊᒃᓴᓄᑦ ᑐᕌᖓᓪᓗᑎᒃ:

• ᐃᓕᓐᓂᐊᒐᒃᓴᒥᒃ ᖃᐅᔨᓴᖅᖢᑎᒃ, 
ᐋᖅᑭᒃᓱᐃᓪᓗᑎᒃ ᓴᖅᑭᑦᑎᓪᓗᑎᒡᓗ 
ᓄᓇᓕᖕᓂ ᐱᕙᓪᓕᐊᔪᓕᕆᔨᖏᓐᓄᑦ ᐃᓄᐃᑦ 
ᐅᖃᐅᓯᖓᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᕐᒥ 
ᐊᑐᖅᑕᐅᔭᕆᐊᓕᖕᓂᒃ.

• ᓴᖅᑭᑎᑦᑎᔪᖃᕐᓗᓂ ᐃᓕᓐᓂᐊᕈᑎᒃᓴᓂᒃ 
ᓄᓇᓕᖕᓂ ᐱᕙᓪᓕᐊᔪᓕᕆᔨᓄᑦ 
ᐃᓚᐅᔪᓐᓇᓚᐅᙱᑦᑐᓄᑦ 
ᐊᔪᕈᓐᓃᖅᓴᖅᑎᑕᐅᑎᓪᓗᒋᑦ.

• ᑐᑭᓕᐅᕐᓗᒋᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑲᑐᔾᔨᖃᑎᒌᑦ ᐃᑭᐊᖅᑭᕕᖓ ᑕᒪᐃᓐᓄᑦ 
ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ.

• ᓴᖅᑭᑎᑦᑎᓗᑎᒃ ᐱᓕᕆᔾᔪᑎᓂᒃ 
ᓴᖅᑭᔮᖅᑎᑦᑎᒃᑲᓐᓂᖅᑐᓂᒃ ᐃᓄᐃᑦ 
ᐅᖃᐅᓯᖓᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᕐᒥᑦ 
ᐊᑐᖅᑕᐅᔭᕆᐊᓕᖕᓂᒃ ᐊᒻᒪ ᑲᑐᔾᔨᖃᑎᒌᑦ 
ᓇᖕᒥᓂᕆᔭᐅᔪᓪᓗ ᐱᓕᕆᐊᒃᓴᒥᓂᒃ 
ᑐᑭᓯᐅᒪᑎᓪᓗᒋᑦ.

ᐊᐅᓚᑦᑎᓂᖅ 
ᓵᑕᐅᔪᓐᓇᕐᓂᕐᓗ

ᐃᓕᖅᑯᓯᓕᕆᔨᒃᑯᑦ
ᐃᓕᖅᑯᓯᓕᕆᔨᒃᑯᓐᓂ ᑲᒪᒋᔭᐅᖃᑦᑕᖅᐳᑦ ᐊᐅᓚᑦᑎᔾᔪᑎᑦ ᓵᑕᐅᓕᕈᑎᖏᓪᓗ 
ᐃᓄᐃᑦ ᐅᖃᐅᓯᖓᓂ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖏᓐᓂᒃ.  

2015-16−ᒥ, ᑮᓇᐅᔭᑦ ᐊᑐᖅᑕᐅᓚᐅᖅᑐᑦ ᐃᖅᑲᓇᐃᔭᖅᑎᑕᐅᓚᐅᑲᒃᑐᓄᑦ 
ᐊᒻᒪᓗ ᑳᑦᑐᓛᒃᑕᐅᓯᒪᔪᑦ ᐃᑲᔪᖅᑎᖏᓐᓄᑦ ᐊᑐᓕᖅᑎᑕᐅᑦᑎᐊᖁᓪᓗᒍ 
ᐊᒻᒪᓗ ᒪᓕᒐᕐᓂᒃ ᒪᓕᑦᑎᐊᕐᓗᑎᒃ. ᖃᐅᔨᓴᕈᑕᐅᔪᑦ ᐅᑯᐊᖑᓚᐅᖅᐳᑦ 
ᐱᕙᓪᓕᐊᑎᑕᐅᔪᑦ ᑮᓇᐅᔭᖃᖅᑎᑦᑎᓂᕐᒧᑦ ᖃᐅᔨᒪᔾᔪᑎᖏᑦ, ᐱᓕᕆᔾᔪᓯᖏᑦ ᐊᒻᒪ 
ᓵᑕᐅᔪᓐᓇᕐᓂᕐᒧᑦ ᐅᓂᒃᑳᓕᐊᑦ, ᐊᒻᒪᓗ ᐱᒋᐊᖅᑎᑕᐅᔪᑦ ᑮᓇᐅᔭᑦ ᐊᖏᕈᑎᖏᑦ 
ᑳᑦᑐᓛᒃᑕᐅᓯᒪᔪᓪᓘᓐᓃᑦ ᐊᕐᕕᓂᓕᖕᓂᒃ ᐱᓕᕆᕕᖕᓂᑦ ᐱᖓᓱᓂᒡᓗ ᐃᓄᖕᓄᑦ 
ᑐᑦᑕᕐᕕᐅᔪᓂᑦ.



ᐅᐃᕖᓄᑦ 
ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑎᑦ

ᐅᐃᕖᓄᑦ 
ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑎᑦ

ᑎᑭᑕᐅᔪᒪᔪᖅ 1: 
ᐱᔪᓐᓇᕐᓂᖃᓕᒃᑲᓐᓂᕐᓗᓂ ᐊᑐᐊᒐᖅ, ᒪᓕᒐᒃᓴᒥ 
ᐊᐅᓚᑦᑎᔾᔪᑎᓪᓗ ᐋᖅᑭᒃᓯᒪᓂᖓ 

ᐱᓕᕆᕝᕕᐅᖃᑎᒌᓂᑦ ᐱᓕᕆᖃᑎᒌᑦ ᐅᐃᕖᒃᑯᑦ ᐱᔨᑦᑎᕋᖅᑎᖏᑦ: 
ᐃᓕᖅᑯᓯᓕᕆᔨᒃᑯᑦ

ᐃᓕᖅᑯᓯᓕᕆᔨᒃᑯᑦ, ᐅᐃᕖᑎᑑᓕᕆᔨᑦ ᐊᐅᓚᑦᑎᔨᖓ ᐊᖅᑯᑎᒋᓪᓗᒍ, ᐊᐅᓚᑦᑎᖃᑦᑕᖅᐳᑦ 
ᖃᐅᔨᓴᖅᐸᒃᖢᑎᒡᓗ ᐅᐃᕖᑎᑐᑦ ᐅᖃᐅᓯᐅᑉ ᐃᓚᖓᓂ ᐊᖏᕈᑎᒥᑦ, ᒐᕙᒪᒃᑯᑦ ᐱᓕᕆᕕᖏᓐᓂ 
ᑎᒥᖁᑎᖏᓐᓂᒡᓗ ᐱᓕᕆᖃᑎᖃᓲᑦ ᐃᒃᓯᕙᐅᑕᕆᔭᐅᓪᓗᓂᓗ ᐱᓕᕆᕝᕕᐅᖃᑎᒌᓂᑦ ᐱᓕᕆᖃᑎᒌᑦ 
ᐅᐃᕖᒃᑯᑦ ᐱᔨᑦᑎᕋᖅᑎᖏᓐᓂᒃ.

ᑖᒃᑯᐊ ᐱᓕᕆᕝᕕᐅᖃᑎᒌᓂᑦ ᐱᓕᕆᖃᑎᒌᒃᑐᑦ ᐅᐃᕖᒃᑯᑦ ᐱᔨᑦᑎᕋᖅᑎᖏᑦ ᖁᓕᓪᓗ 
ᐊᑕᐅᓯᐅᓪᓗᑎᒃ ᐅᐃᕖᑎᑐᑦ ᐅᖃᐅᓯᕐᒥᒃ ᐱᔨᑦᑎᕋᖅᑎᑦ ᐊᐅᓚᑦᑎᔨᖏᑦ 8−ᓂᑦ ᓄᓇᕗᑦ 
ᒐᕙᒪᒃᑯᑦ ᐱᓕᕆᕕᖓᓂᖔᖅᑐᑦ ᐊᒻᒪᓗ ᐱᖓᓱᑦ ᐃᓄᖕᓄᑦ ᑐᑦᑕᕐᕕᒋᔭᐅᔪᓂᑦ. ᐱᓕᕆᕝᕕᐅᔪᖅ 
ᕿᒥᕐᕈᑎᑦᑎᓯᒋᐊᓚᐅᖅᐳᑦ ᐱᓕᕆᖃᑎᒌᑦ ᐱᓕᕆᐊᒃᓴᖏᓐᓂᒃ 2015-16-ᒥ. ᐱᓕᕆᖃᑎᒌᑦ 
ᐃᑲᔪᖃᑦᑕᖅᐳᑦ ᐊᑕᐅᓯᕐᒥᒃ ᑲᑎᒪᔪᓂᑦ, ᐅᓄᖅᑐᓂᓪᓗ ᐃᓄᑑᔪᓂᒃ ᑲᑎᒪᖃᑎᖃᖅᐸᒃᖢᑎᒃ 
ᐱᓕᕆᕝᕕᖕᒥ ᐅᐃᕖᑎᑐᑦ ᐅᖃᐅᓯᓕᖕᓄᑦ ᐱᔨᑦᑎᕋᖅᑎᑦ ᐊᐅᓚᑦᑎᔨᖏᓐᓂᒃ. ᓂᕆᐅᒃᐳᑦ ᕿᒥᕐᕈᔪᑦ 
ᑲᔪᓯᓛᕐᓂᖓᓂᒃ ᓄᑖᒥᒃ ᑮᓇᐅᔭᓕᕆᓐᓇᒥ ᐊᕐᕌᒍᒥ. ᐃᓕᖅᑯᓯᓕᕆᔨᒃᑯᑦ, ᐊᖅᑯᑎᒋᓪᓗᒍ ᐅᐃᕖᑎᑐᑦ 
ᐱᔨᑦᑎᕋᖅᑎᑦ ᐊᐅᓚᑦᑎᔨᖓ, ᐊᐅᓚᑦᑎᓚᐅᖅᐳᖅ ᖃᐅᔨᓴᖅᖢᓂᓗ ᐅᐃᕖᑎᑐᑦ ᐅᖃᐅᓯᐅᑉ 
ᐃᓚᖓᓂ ᐊᖏᕈᑎᒥᑦᑐᒥᒃ, ᒐᕙᒪᒃᑯᑦ ᐱᓕᕆᕕᖏᓐᓂ ᑎᒥᖁᑎᖏᓐᓂᒡᓗ ᐱᓕᕆᖃᑎᖃᓲᑦ 
ᐃᒃᓯᕙᐅᑕᕆᔭᐅᓪᓗᓂᓗ ᐱᓕᕆᕝᕕᐅᖃᑎᒌᑦ ᐱᓕᕆᖃᑎᒌᖏᓐᓂ ᐅᐃᕖᑎᑐᑦ ᐱᔨᑦᑎᕋᐅᑎᖏᓐᓂᒃ.

ᑎᑭᑕᐅᔪᒪᔪᖅ 2: 
ᐃᑲᔪᖅᑐᖅᑕᐅᓗᓂ ᐱᕙᓪᓕᐊᓂᖓ, ᐸᕐᓇᒃᑕᐅᓂᖓ 
ᐋᖅᑭᑦᑎᐊᖅᓯᒪᓗᓂ ᐊᑑᑎᖃᑦᑎᐊᕐᓗᓂᓗ ᐅᐃᕖᑎᑐᑦ 
ᐅᖃᐅᓯᖓᓂᒃ ᐱᔨᑦᑎᕋᖅᑎᑦ ᓄᓇᕗᒻᒥ

ᒪᓕᒐᒃᓴᓕᐊᖑᕙᓪᓕᐊᔪᖅ ᐊᐅᓚᑦᑎᓂᕐᓗ ᒪᓕᒐᓕᕆᔨᒃᑯᓐᓂ: ᒪᓕᒐᓕᕆᔨᒃᑯᑦ 
ᓄᓇᕗᒻᒥᓗ ᒪᓕᒐᓕᐅᕐᕕᒃ

ᐅᑯᐊ ᑐᓂᔭᐅᓯᒪᕗᑦ ᐅᐃᕖᑦ ᐅᖃᐅᓯᖓ ᐊᑐᖅᑕᐅᓂᐊᕐᓗᓂ ᒪᓕᒐᒃᓴᓕᐊᖑᕙᓪᓕᐊᔪᒥᑦ ᐊᐅᓚᑦᑎᓂᕐᒧᓪᓗ 
ᒪᓕᒐᓕᕆᔨᓂᑦ ᓄᓇᕗᒻᒥ:

• ᐊᕙᑎᓂᒃ ᓄᑖᓂᒃ ᐊᓯᔾᔨᕆᐊᖅᑕᐅᔪᓂᒡᓘᓐᓃᑦ ᐱᖁᔭᕐᓂᒃ ᓴᖅᑭᑎᑦᑎᓚᐅᖅᐳᖅ ᒪᓕᒐᓕᐅᕐᕕᖕᒥ, 
ᐋᖅᑭᒃᓱᖅᑕᐅᔭᕆᐊᖃᖅᖢᑎᒃ, ᑐᑭᓕᐅᖅᑕᐅᓗᑎᒃ, ᑎᑎᕋᖅᓯᒪᓕᖅᑎᑕᐅᓗᑎᒡᓗ, ᑭᒡᒐᖅᑐᐃᓪᓗᑎᒃ 90−
ᓂᒃ 120-ᓄᑦ ᒪᒃᐱᖅᑐᒐᕐᓄᑦ ᒪᓕᒐᓕᕆᓂᕐᒧᑦ ᑐᑭᓕᐅᖅᑕᐅᔪᓂᒃ. 

• ᑲᑎᖅᓱᖅᓯᒪᔪᑦ ᐋᖅᑭᒋᐊᖅᑕᐅᔪᓪᓗ ᑲᑎᖅᓱᖅᓯᒪᔪᓂ ᑎᑎᕋᖅᑕᐅᓚᐅᖅᐳᑦ ᓴᖅᑭᑎᑕᐅᓪᓗᑎᒡᓗ 
ᓄᓇᕗᒻᒥ ᒪᓕᒐᓕᕆᔨᒃᑯᑦ ᐃᑭᐊᖅᑭᕕᖓᓂ ᐅᕙᓂ (http://www.justice.gov.nu.ca).

• 350 ᒪᒃᐱᖅᑐᒐᐃᑦ ᑎᓕᔭᐅᔪᓄᑦ, ᐊᑐᕈᓐᓃᖅᑎᑕᐅᔪᓄᑦ ᐊᒻᒪᓗ ᑐᓴᖅᑎᑦᑎᔾᔪᑎᓪᓗᐊᑕᑦ, 
ᐱᖁᔭᙳᖅᑎᑦᑎᔾᔪᑎᓪᓗ ᐅᐃᕖᑎᑐᑦ ᖃᓪᓗᓈᑎᑐᓪᓗ ᑎᑎᕋᖅᑕᐅᓚᐅᖅᐳᑦ ᓄᓇᕗᒻᒥ 
ᐱᕙᓪᓕᐊᔪᖏᓐᓂ. 

• ᓄᓇᕗᒻᒥ ᐃᖅᑲᖅᑐᐃᕕᓕᕆᔩᑦ ᐋᖅᑭᒃᓯᓚᐅᖅᐳᑦ ᐱᖓᓱᓂᒃ ᐱᓇᓱᐊᕈᓯᕐᓂᒃ 
ᐅᐃᕖᑎᑑᖅᑕᐃᓐᓇᕆᓪᓗᒋᑦ ᐅᐃᕖᒥᒃ ᐃᖅᑲᖅᑐᐃᔨᖃᖅᖢᑎᒃ, ᑐᓵᔨᖃᖅᖢᑎᒃ, ᐃᖅᑲᖅᑐᐃᕕᖕᒥ 
ᐱᕙᓪᓕᐊᔪᓕᔨᖃᖅᖢᑎᒃ, ᑎᑎᕋᖅᑎᖃᖅᖢᑎᒡᓗ. ᐃᖅᑲᖅᑐᐃᓃᑦ ᐅᐃᕖᑎᑑᑐᐃᓇᑦᑎᐊᓚᐅᖅᐳᑦ 
ᐊᐃᕐᕆᓕ 27-ᒥᑦ-ᒪᐃ 1−ᒧᑦ, 2015−ᒥ, ᓯᑎᐱᕆ 21−ᒥᑦ-25−ᒧᑦ, 2015−ᒥ ᐊᒻᒪᓗ ᔭᓄᐊᕆ 18−ᒥᑦ-
22−ᒧᑦ, 2016−ᒥ.

ᑐᓴᐅᒪᑎᑦᑎᓂᖅ ᐱᔨᑦᑎᕋᕐᕕᖃᕐᓂᕐᓗ ᑭᒃᑯᑐᐃᓐᓇᓂᒃ
ᖃᔅᓯᑲᓪᓚᐃᑦ ᐊᕕᒃᑐᖅᓯᒪᔪᓂ ᐱᓕᕆᕝᕖᑦ ᓴᓂᕐᕙᐃᕝᕕᐅᓚᐅᖅᐳᑦ ᑮᓇᐅᔭᓂᒃ 
ᑐᓴᐅᒪᑎᑦᑎᑦᑎᐊᕈᓐᓇᖅᓯᒃᑲᓐᓂᖁᓪᓗᒋᑦ ᐱᔨᑦᑎᕋᑦᑎᐊᒃᑲᓐᓂᓕᕐᓗᑎᒡᓗ ᐃᓄᖕᓂᑦ ᐅᐃᕖᑎᑐᑦ 
(ᐃᓕᓐᓂᐊᕐᓂᓕᕆᓂᕐᒧᑦ, ᒪᓕᒐᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᐊᒻᒪᓗ 
ᒪᓕᒐᓕᐅᕐᕕᖕᒥᐅᓄᑦ, ᐅᑯᓄᖓᓗ ᐃᓕᖅᑯᓯᓕᕆᔨᒃᑯᑦ (ᑕᑯᓗᒋᒃ 2.1 ᐊᒻᒪᓗ 2.3), ᒐᕙᒪᓕᕆᔨᒃᑯᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ (ᑕᑯᓗᒋᑦ ᐱᒻᒪᕆᐅᔪᑦ ᐱᓕᕆᐊᒃᓴᐃᑦ ᐊᑖᓃᑦᑐᑦ).



43

ᐃᓕᓐᓂᐊᕐᓂᓕᕆᔨᒃᑯᑦ

ᓴᖅᑭᑎᑕᐅᔪᑦ ᑎᑎᕋᖅᑕᐅᔪᓪᓗ  ᐅᐃᕖᑎᑑᖓᔪᑦ ᑎᑎᕋᖅᓯᒪᓪᓗᓂ ᐱᓕᕆᔾᔪᑎᑦ ᑭᒃᑯᑐᐃᓐᓇᓄᑦ 
ᑐᕌᖓᑎᑕᐅᔪᑦ.

• ᐅᑯᐊ ᑎᑎᕋᖅᓯᒪᔫᒃ ᓂᐱᒋᔭᐅᔪᑦ ᐊᕐᓇᓄᑦ ᓯᕗᓕᖅᑎᐅᓂᕐᒥ ᐊᐅᓚᑦᑎᓂᕐᒥᓗ ᐊᒻᒪᓗ 
ᖃᐅᔨᔭᕆᐊᖃᖅᐳᒍᑦ ᑭᓇᐅᓂᑦᑎᓐᓂᒃ ᑐᑭᓕᐅᖅᑕᐅᓚᐅᖅᐳᒃ ᐅᐃᕖᑎᑐᑦ ᐅᐃᕖᖑᖃᑎᒌᓄᑦ. ᑲᑎᖦᖢᒋᑦ 
127,946−ᖑᓪᓗᑎᒃ ᐅᖃᐅᓰᑦ/460−ᖑᓪᓗᑎᒃ ᒪᒃᐱᖅᑐᒐᖏᑦ.

• ᑕᒪᓐᓇ ᐱᓕᕆᐊᖑᔪᖅ ᓴᖅᑭᔮᖅᑎᑦᑎᒃᑲᓐᓂᓚᐅᖅᐳᖅ ᐅᐃᕖᑎᑐᑦ ᐅᖃᐅᓯᕐᙵᐅᑎᖓ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ. ᐱᖓᓱᓂᒃ ᑎᑎᕋᖅᑕᐅᓯᒪᔪᓂᒃ ᑐᑭᓕᐅᖅᑕᐅᔪᖃᓚᐅᖅᐳᖅ ᐅᐃᕖᑎᑐᑦ: 
ᐅᓪᓗᕆᐊᑦ, ᐅᒥᐊᑦ ᐊᒻᒪ ᐃᖃᓗᐃᑦ, ᑲᑎᖦᖢᒋᑦ 26,648−ᖑᓪᓗᑎᒃ ᐅᖃᐅᓰᑦ.

• ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᓯᒪᔪᑦ ᐅᐃᕖᑎᑐᑦ ᑲᑎᑕᐅᓚᐅᖅᐳᑦ ᐊᑕᐅᓯᕐᒧᑦ ᓄᑖᒧᓪᓗ 
ᑎᑎᕋᖅᑕᐅᔪᒧᑦ ᐊᑐᐃᓐᓇᐅᑎᑕᐅᓯᑲᐅᑎᒋᓗᒋᑦ ᐅᐃᕖᖑᖃᑎᒌᓄᑦ. 100−ᓂᒃ ᑎᑎᖅᑲᓕᐅᓚᐅᖅᐳᑦ. 
ᑕᒪᓐᓇ ᐱᓕᕆᐊᖑᔪᖅ ᓴᖅᑭᔮᖅᑎᑦᑎᓕᒃᑲᓐᓂᓚᐅᖅᐳᖅ ᖃᐅᔨᒪᔭᖏᓐᓂᒃ ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ ᐊᓐᓂᕆᔭᖏᓐᓂᒡᓗ ᐅᐃᕖᖑᖃᑎᒌᓂᑦ. 

ᒪᓕᒐᓕᕆᔨᒃᑯᑦ

ᓇᓗᓇᐃᑦᑎᐊᓚᐅᖅᐳᑦ ᐊᑐᖅᑕᐅᔭᕆᐊᓖᑦ ᐅᐃᕖᑎᑐᑦ ᐅᖃᐅᓯᕐᒧᑦ ᐱᔨᑦᑎᕋᐅᑎᑦ ᐃᓚᒋᔭᐅᔪᓄᑦ 
ᐅᐃᕖᖑᖃᑎᒌᓂ ᒪᓕᒃᖢᑎᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ. 

• ᐃᖅᑲᖅᑐᐃᕕᓕᕆᔨ II (ᐅᐃᕖᑎᑐᑦ) ᐃᖅᑲᖅᑐᐃᕕᓕᕆᔨᒃᑯᖏᓐᓂ ᐃᓄᓕᒫᓅᖓᔪᓂ 
ᐃᑲᔪᖃᑦᑕᐃᓐᓇᓚᐅᖅᐳᑦ.

• ᑎᑎᕋᖅᓯᒪᓕᖅᑎᑕᐅᔪᓄᑦ ᐋᖅᑭᒃᓱᐃᔨ/ᐊᕕᒃᑐᖅᓯᒪᔪᓂ ᑎᑎᕋᖅᓯᒪᓕᖅᑎᑦᑎᔨ ᐱᓚᐅᖅᐳᖅ 
ᑭᐅᓪᓗᓂᓗ ᑐᒃᓯᕋᖅᑕᐅᔪᓂᑦ ᒪᓕᒐᒃᓴᓕᐊᓂᑦ ᐊᓯᖏᓐᓂᒡᓗ ᑐᓴᒐᒃᓴᓕᐊᓂᑦ ᐅᐃᕖᑎᑑᖅᑐᓂᑦ.

• ᒪᕐᕉᖕᓂᒃ ᐅᖃᐅᓯᓕᒃ ᒪᓕᒐᓕᕆᓂᕐᒧᑦ ᐱᓕᕆᔨ ᐱᓚᐅᖅᐳᖅ ᑭᐅᓪᓗᓂᓗ ᑐᒃᓯᕋᖅᑕᐅᔪᓂᑦ ᐅᐃᕖᑎᑐᑦ.

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ

ᓇᓗᓇᐃᑦᑎᐊᓚᐅᖅᐳᑦ ᐊᑐᖅᑕᐅᔭᕆᐊᓖᑦ ᐅᐃᕖᑎᑐᑦ ᐅᖃᐅᓯᕐᒧᑦ ᐱᔨᑦᑎᕋᐅᑎᑦ ᐊᑐᐃᓐᓇᐅᔪᑦ 
ᐃᓚᒋᔭᐅᔪᓄᑦ ᐅᐃᕖᖑᖃᑎᒌᓂ. 

• ᐊᐅᓚᑦᑎᔨ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓕᕆᔨᒻᒪᕆᒡᓗ ᐃᑲᔪᖅᑐᐃᓚᐅᖅᐳᑦ 
ᐃᓚᒋᔭᐅᔪᓄᑦ ᐅᐃᕖᖑᖃᑎᒌᓂ ᐱᓕᕆᕝᕕᖕᒥᓂᓪᓗ. 

• ᒪᕐᕉᖕᓂᒃ ᐅᖃᐅᓯᓕᖕᓄᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ ᒪᕐᕉᒃ ᐱᔪᓐᓇᖅᑎᑕᐅᓚᐅᖅᐳᑦ ᖁᓛᓂ 
ᐅᖃᐅᓯᐅᓯᒪᔪᓄᑦ ᒪᕐᕉᖕᓂᒃ ᐅᖃᐅᓯᓖᖕᓄᑦ ᐱᓕᕆᔨᒻᒪᕇᖕᓄᑦ ᐃᖃᓗᖕᓂ ᑲᖏᖅᖠᓂᕐᒥᓗ.

ᓄᓇᕗᒻᒥ ᒪᓕᒐᓕᐅᕐᕕᒃ

ᓇᓗᙱᑦᑎᐊᕋᓱᓚᐅᖅᐳᖅ ᐃᓚᒋᔭᐅᔪᑦ ᐅᐃᕖᖑᖃᑎᒌᓂ ᐊᑐᕈᓐᓇᕐᓂᖏᓐᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ 
ᐊᒡᓚᕝᕕᖓᓂ ᓄᓇᕗᒻᒥ. 

• ᐅᐃᕖᓄᑦ ᖃᐅᔨᓴᖅᑎᒻᒪᕆᖕᒧᑦ/ᖃᐅᔨᓴᖅᑎᒧᑦ ᐃᖅᑲᓇᐃᔮᒃᓴᖅ ᑲᔪᓯᑎᑕᐅᓚᐅᖅᐳᖅ ᐊᒻᒪᓗ 
ᐅᐃᕖᑎᑐᑦ−ᐅᖃᐅᓯᖅ ᐱᔪᓐᓇᕐᓂᖃᖅᑎᑕᐅᑦᑎᐊᖅᖢᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐊᒡᓚᕝᕕᖓᓂ.

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓂ ᐊᐅᓚᑕᐅᓚᐅᕆᕗᖅ ᐅᐃᕖᑎᑐᑦ ᑐᑭᓕᐅᖅᑕᐅᔪᑦ ᐊᔾᔨᒌᙱᑦᑐᓄᑦ 
ᐱᔨᑦᑎᕋᕐᕕᖏᓐᓄᑦ ᐱᓕᕆᕝᕕᖏᓐᓄᓪᓗ.

ᑐᑭᓕᐅᕆᔨᑦ ᐱᔨᑦᑎᕋᖅᑎᑦ: ᐃᓕᖅᑯᓯᓕᕆᔨᒃᑯᑦ
• ᐊᑕᐅᓯᕐᒥᒃ ᐅᓪᓗᓕᒫᖅ ᑐᑭᓕᐅᕆᔨᑖᓚᐅᖅᐳᑦ ᐅᐃᕖᑎᑐᑦ ᐅᖃᐅᓯᕐᒥᒃ ᑐᑭᓕᐅᕆᔨᐅᓂᐊᖅᑐᒥᒃ 

ᐱᓕᕆᕝᕕᖕᓄᑦ ᐃᓄᖕᓄᓪᓗ ᑐᑦᑕᕐᕕᐅᔪᓄᑦ.

• ᓯᓚᑖᓂᙶᖅᑐᓂᒃ ᑐᑭᓕᐅᕆᔨᓪᓚᕆᖕᓂᒃ ᐱᔨᑦᑎᕋᖅᑎᓂᒃ ᐃᖅᑲᓇᐃᔭᖅᑎᑖᓚᐅᖅᐳᑦ 
ᐊᑐᐃᓐᓇᐅᔾᔪᑎᒥᒃ ᐱᓕᕆᔪᓐᓇᖅᑐᓄᑦ ᐊᖏᖃᑎᒌᒍᑎᒃᑯᑦ “ᐱᔭᕆᐊᖃᖅᐸᑦ ᐱᔭᐅᔭᕆᐊᖃᓕᖅᐸᓪᓗ” 
ᑐᙵᕕᖃᖅᖢᑎᒃ. 

• 1,681,998−ᓂᒃ ᐅᖃᐅᓯᕐᓂᒃ ᐱᓕᕆᓚᐅᖅᐳᖅ ᐅᐃᕖᑎᑑᓕᖅᑕᐅᓪᓗᑎᒃ ᑐᑭᓕᐅᕆᔨᒃᑯᓐᓂ, 
ᐱᖃᓯᐅᑎᓪᓗᒋᑦ ᑐᑭᓕᐅᖅᑕᐅᔪᑦ, ᐅᖃᓕᒫᖅᑕᐅᔪᑦ, ᑕᒻᒪᖅᓯᒪᔪᖅᓯᐅᖅᑕᐅᔪᑦ, ᓄᑖᙳᕆᐊᖅᑕᐅᔪᑦ, 
ᑕᐃᒎᓯᖏᓪᓗ, ᐅᓄᖅᓯᒋᐊᖅᓯᒪᓪᓗᑎᒃ 47,938−ᓂᒃ ᐱᓕᕆᐊᖑᔪᑦ ᐅᖃᐅᓯᑦ ᑭᖑᓂᑦᑎᓐᓂ 
ᑮᓇᐅᔭᓕᕆᓐᓇᓂ ᐊᕐᕌᒍᓂ. 

• ᑐᑭᓕᐅᕆᔨᓄᑦ ᐱᓕᕆᐊᒃᓴᓄᑦ ᐊᐅᓚᑦᑎᔾᔪᑎᑦ (FLOW ᐊᒻᒪᓗ MultiTrans) 
ᐊᑐᓕᖅᑕᐅᕙᓪᓕᐊᖏᓐᓇᓚᐅᖅᐳᑦ ᐱᕙᓪᓕᐊᑦᑎᐊᒃᑲᓐᓂᕈᒪᓪᓗᑎᒃ ᑕᐃᒎᓯᓂᒡᓗ 
ᒪᓕᑦᑎᐊᕐᓂᖅᓴᐅᓗᑎᒃ. ᑐᑭᓕᐅᕆᔨᒃᑯᑦ ᑲᑎᖦᖢᒋᑦ 3,979−ᓂᒃ ᑐᒃᓯᕋᐅᑎᓂᒃ ᐱᑎᑕᐅᓚᐅᖅᐳᑦ 
Flow−ᑯᑦ ᓇᒃᓯᐅᔾᔭᐅᓪᓗᑎᒃ 22−ᓂᑦ ᐱᔨᑦᑎᕋᖅᑕᐅᕙᒃᑐᑦ ᐱᓕᕆᕝᕕᖏᓐᓂ ᑭᒃᑯᑐᐃᓐᓇᓄᓪᓗ 
ᑐᑦᑕᕐᕕᒋᔭᐅᔪᓂ. 

ᐊᐅᓚᑦᑎᔾᔪᑎᓄᑦ ᐊᑐᐊᒐᐃᑦ: ᐃᓕᖅᑯᓯᓕᕆᔨᒃᑯᑦ 
• ᐱᓕᕆᔪᑦ ᐋᖅᑭᒃᓱᐃᓪᓗᑎᒃ ᑐᑭᒧᐊᒍᑎᓂᒃ ᐅᖃᓕᒫᒐᕐᒥᓪᓗ ᐸᕐᓇᐃᑎᓪᓗᒋᑦ ᑐᓴᐅᒪᑎᑦᑎᓂᕐᒧᑦ 

ᐱᔨᑦᑎᕋᐅᑎᓂᓪᓗ ᑲᔪᓯᑎᑕᐅᓂᐊᖅᑐᓂᒃ ᐅᖃᐅᓯᕐᓂᑦ ᐃᓕᓴᕆᔭᐅᓯᒪᔪᓂᑦ ᑲᔪᓯᓚᐅᖅᐳᖅ 2015-
16−ᒥ. 

• ᐅᐃᕖᑦ ᐱᔨᑦᑎᕋᖅᑎᑦ ᐊᐅᓚᑦᑎᔨᖓᓄᑦ ᐅᓂᒃᑳᖅᐸᒡᓗᓂ, ᐱᓕᕆᐊᒃᓴᓕᕆᔨ (ᐅᐃᕖᑎᑐᑦ 
ᐱᔨᑦᑎᕋᐅᑎᑦ) ᐃᑲᔪᖅᑐᐃᖃᑦᑕᖅᐳᖅ ᐅᐃᕖᑎᑐᑦ ᐅᖃᐅᓯᓕᕆᓂᖅ ᑲᔪᑎᑕᐅᓂᖓᓄᑦ 
ᐱᔨᑦᑎᕋᐅᑎᖏᓐᓄᓪᓗ. ᐱᓗᐊᖅᑐᒥ ᐊᐅᓚᑦᑎᓂᕐᒧᑦ ᒪᓂᓴᐅᑎᓂᓪᓗ ᐅᐃᕖᑎᑐᑦ ᐱᔨᑦᑎᕋᐅᑎᓂᒃ 
ᓈᓴᐅᑎᓕᒃ 5544. 

• 5544 ᐅᐃᕖᑎᑐᑦ ᐱᔨᑦᑎᕋᐅᑎᑦ ᐅᖄᓚᕝᕕᒃᓴᖅ 17−ᓂᒃ ᐅᖄᓚᕝᕕᐅᓚᐅᖅᐳᑦ ᐃᕐᙲᓐᓈᖅᑕᐅᒃᑯᓪᓗ 
ᑎᑎᕋᕐᕕᐅᓪᓗᑎᒃ ᐅᐃᕖᑎᑑᓲᓄᑦ ᓄᓇᓕᖕᓂ, ᑐᑭᓯᒋᐊᖅᑎᑕᐅᔪᒪᓪᓗᑎᒃ ᐊᔾᔨᒌᙱᕈᓘᔭᖅᑐᓂᒃ 
ᐱᓕᕆᐊᒃᓴᓂᒃ, ᓲᕐᓗ ᐊᐃᑦᑑᑎᓄᑦ ᐃᑲᔫᑎᓄᓪᓗ ᐱᓕᕆᐊᖑᕙᒃᑐᓂᑦ, ᒪᓕᒐᓕᕆᓂᕐᒧᑦ 
ᐃᑲᔪᖅᑕᐅᔪᒪᔪᓂᑦ, ᐋᓐᓂᐊᕐᕕᖕᒥ ᑲᒪᒋᔭᐅᔪᒪᔪᓂᑦ, ᓂᔾᔭᐅᓯᔭᕐᓂᕐᒥᒃ, ᑭᓱᑐᐃᓐᓇᕐᓂᒃ ᑐᑭᓯᒋᐊᕈᒪᔪᓂᒃ 
ᐊᒻᒪ ᓄᓇᕗᑦ ᒐᕙᒪᒃᑯᑦ ᑎᑎᖅᑲᖁᑎᖏᓐᓂᒃ ᑎᑎᕋᕆᐊᓕᖕᓂᓪᓗ ᐱᔭᐅᔪᓐᓇᖅᑐᓂᒃ.

ᑎᑭᑕᐅᔪᒪᔪᖅ 3: 
ᐃᑲᔪᖅᑐᕐᓗᒍ ᐱᕙᓪᓕᐊᑎᑕᐅᓂᖓ ᓴᖅᑭᔮᑦᑎᐊᕐᓂᖓᓗ 
ᓄᓇᕗᒻᒥ ᐅᐃᕖᑎᑐᑦ ᐅᖃᐅᓯᖃᖅᑐᑦ ᐅᐃᕖᑎᑐᑦ ᐅᖃᐅᓯᕐᒥᒃ 
ᐱᔨᑦᑎᕋᐅᑎᓂᒃ ᑲᔪᓯᑎᑦᑎᓪᓗᑎᒃ.

ᓄᓇᓕᖕᓃᑦᑐᑦ ᐱᒋᐊᖅᑕᐅᓯᒪᔪᑦ: ᐃᓕᖅᑯᓯᓕᕆᔨᒃᑯᑦ
ᐅᑯᐊ 9−ᖑᔪᑦ ᓄᓇᓕᖕᓂ ᐱᓕᕆᐊᖑᑎᑕᐅᔪᑦ ᑮᓇᐅᔭᖃᖅᑎᑕᐅᓚᐅᖅᐳᑦ 2015-16-ᒥ ᐅᐃᕖᑎᑐᑦ 
ᐅᖃᐅᓯᕐᓄᑦ ᐱᔨᑦᑎᕋᐅᑎᑦ ᓴᖅᑭᔮᒃᑲᓐᓂᖁᓪᓗᒋᑦ ᑲᔪᓯᑎᑦᑎᓗᑎᒡᓗ ᐱᕙᓪᓕᐊᑎᑕᐅᔪᒥᒃ 
ᓴᙱᓂᖃᑦᑎᐊᖅᑐᒥᒡᓗ ᓄᓇᕗᒻᒥ ᐅᐃᕖᑎᑐᑦ ᐅᖃᐅᓯᖃᖅᑐᓄᑦ ᓄᓇᓕᖕᓂ: 

1. Réseau de santé en français au Nunavut (RÉSEFAN), ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ 
ᑲᑐᔾᔨᖃᑎᒌᖑᓪᓗᑎ ᐱᓕᕆᓪᓚᕆᒍᒪᔪᑦ ᐅᐃᕖᑦ ᓄᓇᕗᒻᒥ ᖃᓄᐃᙱᑦᑎᐊᖁᓪᓗᒋᑦ, ᓱᓕ 
ᑐᙵᓱᒃᑎᑦᑏᓐᓇᖅᐳᑦ ᐃᓚᓕᐅᔾᔨᓪᓗᑎᒡᓗ ᐊᕐᕕᓂᓕᖕᓂᒃ ᐊᔪᕈᓐᓃᖅᓴᖅᑐᓂᒃ ᐃᓕᓐᓂᐊᖅᑎᓂᒃ 
ᓯᓚᑦᑐᖅᓴᕐᕕᒡᔪᐊᒥ ᐋᑐᕚᒥ ᐅᑯᐊᓗ, La Cité ᓯᓚᑦᑐᖅᓴᕐᕕᖕᒥ. ᐱᖓᓱᑦ ᐅᖃᕆᐅᖅᓴᑎᑦᑎᔨᒃᓴᑦ 
ᐃᓕᓐᓂᐊᖅᑎᑦ ᓯᓚᑦᑐᖅᓴᕐᕕᒡᔪᐊᒥᑦ ᐋᑐᕚᒥ ᐱᓇᓱᐊᕈᓯᕐᓂ ᑕᓪᓕᒪᓂᒃ ᐊᔪᕈᓐᓃᖅᓴᓚᐅᖅᐳᑦ 
Ecole des Trois-Soleils−ᑯᓐᓂ, ᐱᖓᓱᓪᓗ ᐃᓕᓐᓂᐊᖅᑎᑦ La Cite ᓯᓚᑦᑐᖅᓴᕐᕕᖕᒥᙶᖅᑐᑦ 
(ᐱᒻᒪᕆᐅᔪᒥᒃ ᐃᓕᓐᓂᐊᖅᑐᑦ ᐃᓄᓕᕆᔨᐅᓂᕐᒧᑦ) ᐱᖓᓱᓂᒃ ᑕᖅᑭᓂᒃ ᐃᓕᓐᓂᐊᕐᕕᖕᒦᓚᐅᖅᐳᑦ, 
ᐃᓕᓐᓂᐊᕆᐅᖅᓴᕐᕕᖕᒥ, ᓄᑕᖅᑲᑦ ᐃᓕᓐᓂᐊᕐᕕᖓᓂ Les Petits Nanook−ᒥᑦ ᐅᕝᕙᓘᓐᓃᑦ, RESE-
FAN−ᒥᑦ.

2. ᐅᖃᕆᐅᖅᓴᑎᑦᑎᔨᒃᓴᑦ ᐃᓕᓐᓂᐊᖅᑎᑦ ᐊᑐᐃᓐᓇᐅᓚᐅᖅᐳᑦ ᐃᑲᔪᕈᓐᓇᖅᖢᑎᒃ ᖁᓕᓂᒃ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᒃ 7−ᓂᓪᓗ ᓄᑕᖅᑲᓂᒃ ᐃᓕᓐᓂᐊᕆᐅᖅᓴᕐᕕᖕᒦᑦᑐᓂᑦ. 
ᐊᔪᕈᓐᓃᖅᓴᖅᑐᑦ ᐃᓕᓐᓂᐊᖅᑏᑦ ᐱᒻᒪᕆᐅᔪᒥᒃ ᐃᓕᓐᓂᐊᖅᑐᑦ 83−ᓂᒃ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᓂᒃ ᐱᓕᕆᖃᑎᖃᓚᐅᖅᐳᑦ.  ᐊᓯᖏᑦ ᐱᓕᕆᐊᒃᓴᐃᑦ ᐋᖅᑭᒃᓱᖅᑕᐅᓚᐅᕆᕗᑦ 
ᓴᖅᑭᔮᖅᑎᑦᑎᒃᑲᓐᓂᕈᒪᓪᓗᑎᒃ ᐃᓅᓯᖃᑦᑎᐊᕐᓂᕐᒥᒃ  ᐃᓚᐅᑎᑦᑎᓪᓗᑎᒡᓗ ᖁᓕᓪᓗ 16−ᓗ 
ᐊᑯᓐᓂᖓᓂ ᓄᑕᖅᑲᓂᒃ. ᑖᓐᓇ ᐱᓕᕆᐊᖑᔪᖅ ᐃᑲᔪᖅᑐᖅᑕᐅᓚᐅᖅᐳᖅ ᐊᔾᔨᒌᙱᑦᑐᓂᑦ 
ᐱᓕᕆᖃᑎᒌᓂᒃ ᐅᖃᐅᓯᐅᓯᒪᔪᓂᒃ ᖁᓛᓂ, ᐅᑯᓇᓂᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ, ᐊᒻᒪᓗ, Societe sante en francais−ᑯᑦ.

3. Carrefour ᓄᓇᕗᑦ ᐋᖅᑭᒃᓱᐃᓚᐅᖅᐳᖅ Passeport ᓄᓇᕗᑦ ᐱᓕᕆᐊᒥᒃ ᑐᙵᓱᒃᑎᑦᑎᔪᒪᓪᓗᑎᒃ 
ᐋᖅᑭᐅᒪᑎᑦᑎᓗᑎᒡᓗ ᐃᓚᓕᐅᔾᔭᐅᔪᓂᒃ ᓄᓇᕗᒻᒧᐊᓵᖅᑐᓂᑦ. ᐱᓕᕆᐊᖑᔫᑉ ᐃᓚᖓ ᐃᓚᖃᓚᐅᖅᐳᖅ 
ᐃᓄᖕᓂᒃ ᑐᙵᓱᒃᑎᑦᑎᕙᒡᓗᑎᒃ ᒥᑦᑕᕐᕕᖕᒥ ᕿᒥᕐᕈᐊᖅᑎᓪᓗᒋᓪᓗ ᐃᖃᓗᖕᓂ, ᑐᓴᖅᑎᑕᐅᓪᓗᑎᒡᓗ, 
“ᓄᓇᕗᒻᒥᐅᑕᐅᓂᖅ ᐃᖅᑲᓇᐃᔭᕐᓂᕐᓗ ᓄᓇᕗᒻᒥ ᖃᐅᔨᑎᓪᓗᒋᓪᓗ ᐱᓕᕆᖃᑎᒌᒃᐸᒃᑐᓂᒃ ᓄᓇᓕᖕᓂ 
ᑲᑐᔾᔨᖃᑎᒌᓂᒃ ᐱᔨᑦᑎᕋᖅᑎᓂᓪᓗ. ᐱᖁᑏᑦ ᐋᖅᑭᒃᑕᐅᔪᑦ ᐅᑯᐊᖑᓚᐅᖅᐳᑦ, 50 ᐅᖃᓕᒫᒐᐃᑦ, 50 
ᓄᓇᙳᐊᑦ ᐃᖃᓗᐃᑦ ᓄᓇᖓᓄᑦ 50 ᑲᓇᑕᐅᑉ ᓯᓚᑖᓄᐊᕈᓐᓇᐅᑎᑦ, ᐊᒻᒪ 100 ᐊᑭᓐᓇᒥᐅᑕᐃᑦ. 

4. ᖁᓕᓪᓗ ᑕᓪᓕᒪᓪᓗ ᐊᑭᓕᖅᓱᖅᑕᐅᙱᖦᖢᑎᒃ ᐊᑎᓕᐅᖅᑕᐅᓯᒪᕗᑦ ᐃᑲᔪᕐᓂᐊᖅᑐᑦ ᐱᓕᕆᐊᖑᔪᖅ 
ᑲᔪᓯᑎᑕᐅᓕᖅᐸᑦ, ᐅᑯᓂᖓᓗ ᖃᐅᔨᒪᔨᑕᕆᔭᐅᔪᑦ ᕿᒥᕐᕈᐊᖅᑎᑕᐅᓕᖅᐸᑕ. ᐱᒻᒪᕆᐅᔪᑦ ᒐᕙᒪᒃᑯᓐᓄᑦ 
ᑐᒃᓯᕋᐅᑎᑦ ᑎᑎᕋᕆᐊᓖᑦ ᐅᐃᕖᑎᑑᖓᔪᑦ ᑐᓂᐅᖅᑲᐅᑕᐅᖃᑦᑕᕆᕗᑦ, ᐅᑯᐊᓗ ᑐᒃᓯᕋᐅᑎᑦ ᑎᑎᕋᕆᐊᓖᑦ 
ᓄᓇᕗᒻᒥ ᐋᓐᓂᐊᕕᓕᐊᕈᓐᓇᐅᑎᑦ, ᓄᓇᕗᒻᒥ ᐊᖁᑦᑐᓐᓇᐅᑎᑦ, ᐱᕋᔭᒃᓯᒪᓂᑰᖕᒪᖔᓪᓗ ᖃᐅᔨᓴᖅᑕᐅᔾᔪᑎᑦ. 

5. CFRT 107.3 FM ᓄᓇᕗᒻᒥ ᐅᐃᕖᑎᑑᖓᔪᑐᐊᖑᓪᓗᓂ ᓈᓚᐅᑎᒃᑰᕈᑕᐅᕙᒃᐳᖅ. 
ᐊᔪᕈᓐᓃᖅᓴᖅᑎᑕᐅᓪᓗᑎᒃ ᐊᕙᑎᑦ ᐅᖓᑖᓃᑦᑐᑦ ᐊᑭᓕᖅᓱᖅᑕᐅᓇᑎᒃ ᐱᓕᕆᖃᑦᑕᕐᓂᐊᖅᑐᑦ 
ᖃᔅᓯᑲᓪᓚᐃᓪᓗ ᑐᓴᐅᒪᖃᑎᒌᒍᑎᑦ, ᓈᓚᐅᑎᖃᕐᕕᒃ ᐱᔪᓐᓇᖅᓯᑎᑦᑎᒃᑲᓐᓂᓚᐅᖅᐳᖅ 
ᑐᓴᐅᒪᑎᑦᑎᓂᕐᒥᒃ ᐅᓄᕐᓂᖅᓴᓂᒃ ᒐᕙᒪᒃᑯᓂ ᓄᓇᓕᖕᓂᓗ ᑐᓴᖅᑕᐅᔭᕆᐊᓕᖕᓂᒃ ᓈᓚᒃᐸᒃᑐᓄᑦ. 
ᓈᓚᐅᑎ ᐱᓕᕆᖃᑎᒌᒍᑕᐅᓪᓗᐊᑕᖅᐳᖅ ᒐᕙᒪᒃᑯᑦ ᒪᓕᑦᑎᐊᖁᓪᓗᒋᑦ ᐅᐃᕖᑦ ᐅᖃᐅᓯᖏᓐᓄᑦ 
ᐊᑐᕆᐊᖃᖅᑕᒥᓂᒃ ᓄᓇᕗᒻᒥ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᒪᓕᒃᖢᒍ. 

6. Le Nunavoix ᓄᓇᕗᒻᒥ ᐅᐃᕖᑎᑑᖓᔪᑐᐊᖑᓪᓗᓂ ᐅᖃᓕᒫᒐᕆᔭᐅᕗᖅ ᐱᕙᓪᓕᐊᔪᓄᑦ. ᑖᓐᓇ 
ᐅᖃᓕᒫᒐᒃᓴᙳᖅᑎᑕᐅᖃᑦᑕᖅᐳᖅ ᐱᓇᓱᐊᕉᓰᒃ ᒪᕐᕉᒃ ᐱᐊᓂᒃᑳᖓᑦ ᐅᐃᕖᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥ ᐱᓕᕆᐊᖃᓪᓗᐊᑕᖅᐸᒃᖢᑎᒡᓗ ᓄᓇᕗᒻᒥ ᐅᐃᕖᖑᖃᑎᒌᑦ ᑐᓴᐅᒪᑎᑕᐅᑦᑎᐊᖁᓪᓗᒋᑦ 
ᐅᑭᐅᖅᑕᖅᑐᒥ ᒐᕙᒪᒃᑯᓐᓂ ᐱᓕᕆᐊᖑᔪᓂᑦ ᐱᔨᑦᑎᕋᐅᑎᓂᓪᓗ.  Le Nunavoix ᓴᖅᑭᑎᑦᑎᓚᐅᖅᐳᖅ 
ᐊᕙᑎᓪᓗ ᐱᖓᓱᓂᒃ ᐅᖃᓕᒫᒐᕐᓂᒃ 150−ᐅᓪᓗᑎᒃ ᑎᑎᕋᖅᓯᒪᔪᑦ ᐊᑐᓂ, ᑐᓂᐅᖅᑲᐅᑕᐅᕙᒃᖢᑎᒡᓗ 
ᐃᖃᓗᖕᓂ. ᖃᕆᑕᐅᔭᒃᑯᑦᑕᐅᖅ ᐊᐅᓪᓚᖅᑎᑦᑎᖃᑦᑕᕆᕗᑦ 100−ᐸᓗᖕᓄᑦ ᐃᓄᖕᓄᑦ ᓄᓇᕗᒻᒥ 
ᓯᓚᑖᓂᓪᓗ ᓄᓇᖃᖅᑐᓄᑦ. ᑭᖑᓂᑦᑎᓐᓂ ᐅᖃᓕᒫᒐᓕᐅᖅᑕᐅᓯᒪᔪᑦ ᑐᖅᑯᖅᑕᐅᓯᒪᕗᑦ ᐅᐃᕖᑦ 
ᑲᑐᔾᔨᖃᑎᒌᑦ ᓄᓇᕗᒻᒥ ᐃᑭᐊᖅᑭᕕᖓᓂ. 

7. ᐅᐃᕖᑦ ᐃᓕᓐᓂᐊᕐᕕᖓᑕ ᕿᒥᕐᕈᐊᒐᖃᕐᕕᖓ ᐅᓄᖅᓯᒋᐊᖅᑎᑦᑎᓚᐅᖅᐳᖅ ᑲᑎᑕᐅᔪᓂᒃ 300−
ᓂᑦ ᓄᑖᓂᒃ ᐅᐃᕖᑎᑐᑦ ᑎᑎᕋᖅᓯᒪᔪᓂᑦ ᒪᒃᑯᒃᑐᓄᑦ ᐃᓐᓇᕐᓄᓪᓗ ᑐᕌᖓᔪᓂᑦ. ᖁᓕᓪᓗ ᒪᕐᕉᒃ 
ᐃᓚᒌᒃ ᕿᒥᕐᕈᐊᒐᖃᕐᕕᖕᒥ ᐱᔨᑦᑎᕋᐅᑎᓂᒃ ᐊᑐᓚᐅᖅᐳᑦ. ᕿᒥᕐᕈᐊᒐᖃᕐᕕᒃ ᒪᓂᒪᑎᑦᑎᓚᐅᖅᐳᖅ 
ᐊᕐᕕᓂᓕᖕᓂᒃ ᐃᓚᒌᓂᑦ ᐱᓕᕆᐊᖑᔪᓂᒃ ᐅᐸᒃᑕᐅᕙᒃᖢᑎᒃ 90−ᐸᓗᖕᓂᑦ ᐃᓄᖕᓂᑦ.

8. Centre de la Petite Enfance (CPE) Les Petits Nanooks ᐊᔾᔨᒌᙱᑦᑐᓂᒃ 
ᐊᑐᕈᓐᓇᖅᑐᓂᒃ ᓴᖅᑭᑎᑦᑎᓚᐅᖅᐳᑦ ᐱᐅᓯᒋᐊᖁᓪᓗᒍ Centre de la Petite Enfance−ᑯᓐᓂ 
ᐃᖅᑲᓇᐃᔭᖅᑎᖃᐃᓐᓇᖅᐸᒃᑐᑦ ᐃᖅᑲᓇᐃᔭᖅᑎᓄᑦ ᒪᓂᒪᑎᑦᑎᕙᒡᓗᑎᒃ ᐃᖅᑲᓇᐃᔮᒥᓂᒃ 
ᐃᓕᓐᓂᐊᕈᑎᒃᓴᓂᒃ ᐊᐅᓚᔾᔪᑎᖏᓐᓂᒃ ᐃᓕᓐᓂᐊᕈᑎᓂᓪᓗ, ᐅᑯᓂᖓᓗ ᐱᓕᕆᔾᔪᑎᓂᒃ 
ᐊᑐᒐᒃᓴᓂᓪᓗ ᐊᑐᐃᓐᓇᐅᔪᓂᑦ ᖃᐅᔨᓴᕐᓗᑎᒃ, ᐊᑐᖅᑐᐊᖅᑎᑦᑎᕙᒡᓗᑎᒃ ᐃᑲᔫᑕᐅᔪᓂᒃ ᐊᖓᔪᖅᑳᑦ 
ᐊᑐᖃᑦᑕᕐᓂᐊᖅᑕᖏᓐᓂᒃ ᐅᐃᕖᑎᑐᑦ ᐊᖏᕐᕋᒥᓂᒃ, ᖃᐅᔨᓴᕐᓗᑎᒃ ᐊᔪᕈᓐᓃᖅᓴᖅᑕᐅᔭᕆᐊᓕᖕᓂᒃ 
ᐊᔾᔨᒌᙱᑦᑐᓂᒡᓗ ᐃᓕᓐᓂᐊᒐᒃᓴᖃᖅᑎᑦᑎᕙᒡᓗᑎᒃ. 

9. ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᐱᓇᓱᐊᕈᓰᖕᓂ ᒪᕐᕉᖕᓂᒃ ᐊᐅᓪᓚᖅᓯᒪᑎᑦᑎᓚᐅᖅᐳᑦ 
ᐋᒌᓯ 17−ᒥᑦ 28−ᒧᑦ. ᖁᓕᓪᓗ ᐊᕐᕕᓂᓕᓪᓗ ᐅᐸᓚᐅᖅᐳᑦ ᓄᑕᖅᑲᑦ ᐊᕐᕌᒍᓕᑦ ᑕᓪᓕᒪᑦ ᖁᓕᓪᓗ 
ᐊᑯᓐᓂᖓᓂ. ᐊᐅᓪᓚᖅᓯᒪᑎᑕᐅᖃᑦᑕᕆᐊᖃᖅᐳᑦ ᓄᑕᖅᑲᑦ ᐅᓄᖅᑐᑦ ᐊᐅᔭᒃᑯᑦ ᐅᐃᕖᑎᑐᑦ 
ᐊᔪᕈᓐᓃᖅᓴᖃᑦᑕᙱᓐᓂᖏᓐᓄᑦ ᖃᐅᑕᒫ. ᐱᓇᓱᐊᕈᓰᖕᓂᒃ ᒪᕐᕉᖕᓂᒃ ᑕᐃᒪᐃᓕᐅᖃᑦᑕᖅᐳᑦ 
ᐃᓕᓐᓂᐊᕐᕕᖕᒧᑦ ᐅᑎᓚᐅᙱᓐᓂᖏᓐᓂ, ᑖᒃᑯᐊ ᐱᓕᕆᖃᑎᒌᒃᑐᑦ ᖃᐅᔨᑎᑦᑎᕙᒃᐳᑦ ᐅᐃᕖᑐᑦ 
ᖃᐅᑕᒫᑦ ᐃᑲᔪᖅᐸᒃᖢᑎᒡᓗ ᓄᑕᖅᑲᓂᒃ ᓇᓗᖅᑯᑎᔪᓐᓃᖅᐹᓪᓕᖁᓪᓗᒋᑦ, ᐃᓚᒋᔭᐅᓕᒃᑲᓐᓂᖁᓪᓗᒋᑦ 
ᐅᐃᕖᖑᖃᑎᒌᓄᑦ, ᓇᖕᒥᓂᕐᓗ ᐱᕙᒌᔭᕐᓗᑎᒃ ᐃᓕᓐᓂᐊᕐᕕᖕᒧᑦ ᐅᑎᓛᕐᓂᕐᒥᒃ ᓯᑎᐱᕆᐅᓕᖅᐸᑦ.

$175,000−ᑲᓐᓂᕐᓂᒃ ᐱᒻᒪᕆᐅᔪᓄᑦ ᐱᓕᕆᐊᒃᓴᓄᑦ ᑮᓇᐅᔭᖅᑖᓚᐅᕆᕗᑦ ᒐᕙᒪᑐᖃᒃᑯᓐᓂ, ᓄᓇᕗᑦ 
ᒐᕙᒪᒃᑯᓪᓗ ᐱᓕᕆᔪᓐᓇᖅᓯᓪᓗᑎᒃ ᐅᑯᓂᖓ ᒪᕐᕉᖕᓂᒃ ᑐᕌᒐᕆᔭᐅᔫᖕᓂᒃ:

10. ᐱᐅᓯᒋᐊᕐᓗᒋᑦ ᐊᐅᓚᑕᐅᔪᑦ ᑲᔪᓯᑎᑕᐅᔪᓪᓗ ᒐᕙᒪᒃᑯᑦ ᑐᓴᐅᒪᑎᑦᑎᔨᖏᑦ ᐃᓄᖕᓄᑦ ᐅᐃᕖᑎᑐᑦ.

11. ᐅᐃᕖᑦ ᐅᖃᐅᓯᖓᓄᑦ ᐱᔪᓐᓇᕐᓂᖃᓕᖅᑎᒃᑲᓐᓂᕐᓗᒋᑦ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ.

ᐅᑯᐊ ᓇᓗᓇᐃᖅᓯᒪᕗᑦ ᐸᕐᓇᒃᑕᐅᓯᒪᔪᑦ ᒪᕐᕉᖕᓄᑦ ᑎᑭᑕᐅᔪᒪᔪᓄᑦ, ᓴᖅᑭᓐᓂᐊᕋᓱᒋᔭᐅᔪᑦ ᐊᒻᒪ 
ᐱᓕᕆᐊᖏᓐᓄᑦ ᓇᓗᓇᐃᖅᓯᔾᔪᑎᑦ ᐊᑐᖅᑕᐅᕙᒃᑐᑦ ᖃᐅᔨᓴᖅᐸᓪᓕᐊᑎᓪᓗᒋᑦ, ᐱᓕᕆᐊᖑᑎᑕᐅᔪᑦ 
ᑮᓇᐅᔭᖃᖅᑎᑕᐅᓚᐅᖅᑐᑦ ᐊᒻᒪᓗ ᓴᖅᑭᓚᐅᖅᑐᑦ ᓇᓗᓇᐃᒃᑯᑕᐅᓪᓗᑎᒃ.

ᐱᐅᓯᒋᐊᕐᓗᒋᑦ ᐊᐅᓚᑕᐅᔪᑦ ᑲᔪᓯᑎᑕᐅᔪᓪᓗ ᒐᕙᒪᒃᑯᑦ ᑐᓴᐅᒪᑎᑦᑎᕙᒃᑐᑦ 
ᐃᓄᖕᓂᑦ ᐅᐃᕖᑎᑐᑦ: ᒐᕙᒪᓕᕆᔨᒃᑯᑦ
ᓄᑖᒥᒃ ᐊᑐᐊᒐᕐᒥᒃ ᐊᑐᓕᖅᑎᑦᑎᓚᐅᖅᐳᑦ ᒪᐃ 2015−ᒥ ᖃᐅᔨᔭᐅᖁᓪᓗᒍ ᐊᔾᔨᒌᒥᒃ ᐊᑐᖅᑕᐅᕙᒃᑐᒥᒃ 
ᐊᐅᓚᑦᑎᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐃᓚᐅᓪᓚᕆᖕᓂᖏᓐᓂ ᐃᓄᖕᓄᑦ ᑐᓴᐅᒪᔾᔪᑎᒃᑯᑦ. ᑕᒪᓐᓇ 
ᐊᑐᖅᑕᐅᓇᔭᖅᑐᖅ ᐋᖅᑭᒃᑕᐅᓯᒪᕗᖅ ᐱᕕᒃᓴᖃᑦᑎᐊᓕᒃᑲᓐᓂᖁᓪᓗᒋᑦ ᑐᓴᐅᒪᑎᑕᐅᑦᑎᐊᖅᐸᒡᓗᑎᒃ 
ᐱᔨᑦᑎᕋᖅᑕᐅᕙᒡᓗᑎᒡᓗ ᓄᓇᕗᒻᒥᐅᑦ, ᓂᕈᐊᕆᔭᖓᓪᓗ ᐅᖃᐅᓯᖅ ᐃᓕᓴᕆᔭᐅᓯᒪᔪᖅ. ᓄᓇᕗᑦ 
ᒐᕙᒪᖓ ᒫᓐᓇ ᑲᒪᒋᔭᖃᖃᑦᑕᓕᖅᐳᖅ Facebook−ᑯᑦ ᒪᒃᐱᖅᑐᒐᕐᒥᒃ ᐅᐃᕖᑎᑐᑦ, ᓴᖅᑭᑎᑦᑎᕙᒃᖢᑎᒡᓗ 
ᓈᒻᒪᒃᓯᔭᕌᖓᑦ ᑕᑯᔭᐅᔪᒃᓴᓂᒃ ᑭᒃᑯᑐᐃᓐᓇᓄᑦ ᐅᐃᕖᑎᑑᖓᓪᓗᑎᒃ,  Twitter−ᑰᖅᑎᑕᐅᒋᓪᓗᑎᒃ. 

ᒐᕙᒪᓕᕆᔨᒃᑯᑦ ᑲᔪᓯᑎᑦᑎᓚᐅᖅᐳᑦ ᑲᑐᔾᔨᖃᑎᒌᓂᑦ ᑲᒪᒋᔪᓐᓇᖅᑕᖏᓐᓂᒃ ᕿᒥᕐᕈᓂᐊᕐᓗᑎᒃ 
ᐋᖅᑭᒋᐊᖅᓯᓗᑎᒡᓗ ᑎᑎᕋᖅᓯᒪᔪᓂᒃ ᐅᐃᕖᑎᑐᑦ ᐊᐅᓚᑦᑎᓗᑎᒡᓗ ᑐᓴᐅᒪᑎᑦᑎᔾᔪᑎᓂᒃ ᐅᐃᕖᑎᑐᑦ. 
ᑐᓴᐅᒪᑎᑦᑎᔾᔪᑎᑦ ᑐᓂᐅᖅᑲᐅᑕᐅᓚᐅᖅᐳᑦ ᑕᒪᐃᓐᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ, ᒐᕙᒪᓕᕆᔨᒃᑯᑦ 
ᑐᓴᐅᒪᑎᑦᑎᔨᖏᑎᒍᑦ, ᐅᑯᐊᓗ:

• ᓄᓇᕗᑦ ᒐᕙᒪᒃᑯᑦ ᐱᖁᑎᖏᑦ: 250 ᓴᖅᑭᑎᑕᐅᔪᑦ (ᐱᕙᓪᓕᐊᔪᑦ ᐅᖃᐅᓯᐅᔪᑦ, ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑐᓴᒐᒃᓴᑦ, ᑭᒃᑯᑐᐃᓐᓇᓄᑦ ᐋᓐᓂᐊᖅᑐᓕᕆᔨᒃᑯᓐ ᐊᑐᖅᑕᐅᖁᔭᐅᔪᑦ 
ᐅᖃᐅᓯᐅᔪᓪᓗ)

• ᑲᑐᔾᔭᐅᓪᓗᑎᒃ ᓴᖅᑭᑎᑕᐅᔪᑦ: 31 ᓴᖅᑭᑕᐅᔪᑦ (ᐱᕙᓪᓕᐊᔪᑦ ᐅᖃᐅᓯᐅᔪᑦ, ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑐᓴᒐᒃᓴᑦ ᐅᖃᐅᓯᐅᔪᓪᓗ)

• ᓯᕗᓕᖅᑎᐅᑉ ᒪᒃᐱᖅᑐᒐᖏᑦ: 9

ᐅᐃᕖᑎᑐᑦ ᐅᖃᐅᓯᖓ ᐱᔪᓐᓇᕐᓂᖃᓕᖅᑎᒃᑲᓐᓂᕐᓗᒍ ᐊᕕᒃᑐᖅᓯᒪᔪᓂ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.
ᑮᓇᐅᔭᓕᕆᔨᒃᑯᑦ

• ᐅᐃᕖᑦ ᐃᖅᑲᓇᐃᔭᖅᑎᖏᓐᓄᑦ ᐅᖃᐅᔾᔪᐃᔨ ᐃᑲᔪᓚᐅᖅᐳᖅ 7−ᓂᒃ ᖃᓄᐃᓕᐅᖅᑐᓂᑦ ᑐᓵᔨᐅᓂᕐᒧᑦ/
ᑐᑭᓕᐅᕆᓂᕐᒧᑦ ᐅᐃᕖᑎᑑᖓᔪᓂᑦ ᐱᔪᒥᓴᐅᑎᓂᒃ ᐊᓯᖏᓐᓄᑦ ᐃᖅᑲᓇᐃᔭᖅᑎᑦ ᐅᖃᐅᔾᔪᐃᔨᖏᓐᓄᑦ 
ᐃᓚᒋᔭᐅᔪᓄᓪᓗ ᐅᐃᕖᑎᑐᑦ ᐅᖃᓪᓚᒍᓐᓇᙱᑦᑐᓂᒃ. 

• 25−ᖑᔪᑦ ᐃᖅᑲᓇᐃᔮᖃᓪᓚᕆᒃᑐᑦ ᐃᖃᓗᖕᓂ ᐊᒻᒪᓗ 18−ᖑᔪᑦ ᐃᖅᑲᓇᐃᔭᖅᑎᑕᐅᓚᐅᑲᒃᑐᑦ 
(ᐊᑕᐅᓯᖅ ᕿᑭᖅᑖᓗᖕᒥᐅᑕᖅ, ᖁᓕᓪᓗ ᒪᕐᕉᒡᓗ ᐃᖃᓗᖕᓂ, ᐱᖓᓱᑦ ᑭᕙᓪᓕᕐᒥᐅᑦ ᐊᒻᒪᓗ  ᒪᕐᕉᒃ 
ᕿᑎᕐᒥᐅᑦ) ᒪᕐᕉᖕᓂᒃ ᐅᖃᐅᓯᓕᖕᓄᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᒥᒃ ᐱᑎᑕᐅᓚᐅᖅᐳᑦ ᐅᐃᕖᑎᑐᑦ.

• 423−ᓂᒃ ᐃᖅᑲᓇᐃᔮᒃᓴᑦ ᓴᖅᑭᑎᑕᐅᔪᑦ ᑐᑭᓕᐅᖅᑕᐅᓚᐅᖅᐳᑦ ᖃᓪᓗᓈᑎᑑᖓᔪᑦ 
ᐅᐃᕖᑎᑑᓕᖅᑎᑕᐅᓪᓗᑎᒃ ᐃᓕᖅᑯᓯᓕᕆᔨᒃᑯᑎᒍᑦ ᓴᖅᑭᑎᑕᐅᓪᓗᑎᒡᓗ ᐅᐃᕖᑎᑑᖓᓪᓗᑎᒃ ᓄᓇᕗᑦ 
ᒐᕙᒪᒃᑯᑦ ᐃᑭᐊᖅᑭᕕᖓᒍᑦ. 

• 23−ᓂᒃ ᒪᓂᓴᐅᑎᓂᒃ ᓴᖅᑭᑦᑎᓚᐅᖅᐳᑦ Le Nunavoix−ᒥ ᐱᓇᓱᐊᕈᓰᒃ ᒪᕉᒃ 224−ᓂᒡᓗ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓚᐅᖅᖢᑎᒃ ᐱᓇᓱᐊᕈᓯᑕᒫᑦ CFRT 107.3 FM−ᑯᑦ, ᐊᐃᕐᕆᓕ 2015−ᒥᑦ 
ᒫᑦᓯ 31, 2016−ᒧᑦ

• 157−ᓂᒃ ᐃᖅᑲᓇᐃᔮᓂᒃ ᓴᖅᑭᑦᑎᓚᐅᖅᐳᑦ ᐅᐃᕖᑎᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᓂᑦ ᐊᒻᒪ ᓄᓇᕗᒻᒥ 
ᐱᕙᓪᓕᐊᔪᓂᑦ 

ᒐᕙᒪᓕᕆᔨᒃᑯᑦ

• Carrefour ᓄᓇᕗᑦ ᓵᓚᖃᓚᐅᖅᐳᑦ ᒪᓂᒪᑎᑦᑎᓪᓗᑎᒃ ᐅᐃᕖᑦ ᐅᖃᐅᓯᖓᓂ ᐃᓕᓐᓂᐊᖅᑎᑦᑎᓂᕐᒥᒃ  
(ᐱᒋᐊᓕᓵᖅᑐᓄᑦ ᐱᓕᕆᖃᑦᑕᖅᓯᒪᓂᑯᓄᓪᓗ) ᐊᕕᒃᑐᖅᓯᒪᔪᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 
ᑲᑎᖦᖢᒋᑦ 7−ᓂᒃ ᐅᐃᕖᑦ−ᐅᖃᐅᓯᖓᓄᑦ ᐃᓕᓐᓂᐊᒐᒃᓴᓂᒃ ᓴᖅᑭᑦᑎᓚᐅᖅᐳᑦ ᐃᖃᓗᖕᓂ 
ᐃᖃᓗᒃᑐᑦᑎᐊᒥᓗ. 55-ᓂᑦ ᐃᓚᐅᔪᓂᑦ, 24 ᐱᒻᒪᕆᐅᔪᒥᒃ ᐃᖅᑲᓇᐃᔮᓖᑦ, 25-ᓗ ᓄᓇᑖᖃᑕᐅᓯᒪᔪᑦ 
ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᒥᑦ. 89%−ᖏᑦ ᐃᓚᐅᔪᑦ ᐱᐊᓂᑦᑎᐊᓚᐅᖅᐳᑦ 
ᐃᓕᓐᓂᐊᖅᑕᒥᓂᒃ.

ᓴᓇᐅᒐᓕᐅᖅᑎᓄᑦ ᐃᓕᖅᑯᓯᓕᕆᓂᕐᒧᓗ ᓴᓇᔭᐅᓯᒪᔪᑦ: 
ᐃᓕᖅᑯᓯᓕᕆᔨᒃᑯᑦ
ᓄᑖᖅ ᐊᖏᕈᑎ ᐊᑎᓕᐅᖅᑕᐅᓚᐅᖅᐳᖅ ᑲᓇᑕᐅᑉ ᒐᕙᒪᖓᓂ ᐃᑲᔪᖅᑐᐃᓪᓗᑎᒃ 
ᐱᐅᓯᒋᐊᖅᑕᐅᖁᓪᓗᒍᓗ ᐃᓕᖅᑯᓯᓕᕆᓂᖅ, ᓴᓇᐅᒐᓕᐅᕐᓂᖅ ᐊᒻᒪᓗ ᐱᐅᓯᑐᖃᕆᔭᐅᔪᑦ ᐱᓕᕆᐊᖏᑦ 
ᐅᐃᕖᖑᔪᓄᑦ ᓄᓇᕗᒻᒥ ᖁᕕᐊᓲᑕᐅᓗᓂᓗ ᐱᑕᖃᑦᑎᐊᖅᑐᑦ ᐊᔾᔨᒌᖏᑦᑐᓪᓗ ᐃᓕᖅᑯᓯᖏᑦ, 
ᓴᓇᐅᒐᓕᐊᖏᑦ ᐊᒻᒪᓗ ᐱᐅᓯᑐᖃᕐᒥᓂ ᐅᖃᐅᓯᖃᖅᑐᑦ. ᑮᓇᐅᔭᖃᖅᑎᑕᐅᓚᐅᖅᐳᑦ ᐊᕐᕌᒍᓂ ᐅᓄᖅᑐᓂᒃ 
ᐊᑐᖅᖢᑎᒃ ᑲᓇᑕ - ᓄᓇᕗᑦ ᐊᖏᕈᑎᖓᓂ ᐱᕙᓪᓕᐊᑎᑦᑎᓂᕐᒧᑦ ᓴᓇᐅᒐᕐᓂᑦ ᐃᓕᖅᑯᓯᓕᕆᓂᕐᒥᒃ 
ᐅᐃᕖᑎᑐᑦ ᓄᓇᕗᒻᒥ (2014-15−ᒥᑦ 2017-18−ᒧᑦ).

ᑎᓴᒪᓂᒃ ᓄᓇᓕᖕᓂ ᐱᓕᕆᐊᖑᔪᓂᒃ ᑮᓇᐅᔭᖃᖅᑎᑦᑎᓚᐅᖅᐳᑦ 2015-16−ᒥ:

1. Théâtre Uiviit ᑐᙵᓱᒃᑎᑦᑎᓚᐅᖅᐳᑦ ᒪᓐᑐᓕᐊᒥᙶᖅᑐᖅ, Belzébrute “ᖁᙱᐊᖅᑕᐅᓪᓗᓂ 
ᑎᑕᒃᑏᑦ” ᐃᖃᓗᖕᓄᑦ ᐅᑐᐱᕆ 28−ᒥᑦ ᓄᕕᐱᕆ 2, 2015−ᒧᑦ, ᖁᙱᐊᖅᑕᐅᓂᐊᖅᖢᓂ, Shavirez, 
le tsigane des mers ᐱᖓᓱᐃᖅᖢᓂ. ᓯᕗᓪᓕᖅᐹᖅ ᖁᙱᐊᖅᑎᑦᑎᔪᑦ ᐅᐸᒃᑕᐅᓚᐅᖅᐳᖅ 75−
ᓄᑦ ᐃᓕᓐᓂᐊᖅᑎᓄᑦ ᐊᕐᕕᓂᓕᖕᓄᓪᓗ ᐃᖅᑲᓇᐃᔭᖅᑎᓄᑦ Des Trois Soleils ᐃᓕᓐᓂᐊᕐᕕᖕᒥᑦ, 
ᐊᒻᒪᓗᑦᑕᐅᖅ ᖁᓕᓪᓗ ᐊᕐᕕᓂᓕᓪᓗ ᐃᓕᓐᓂᐊᖅᑎᓂᒃ 
ᒪᕐᕉᖕᓂᓪᓗ ᐸᐃᕆᕝᕕᖕᒥ ᐃᓕᓴᐃᔩᖕᓂᒃ Les Pe-
tits Nanooks−ᑯᓐᓂ ᐃᓕᓐᓂᐊᕆᐅᖅᓴᕐᕕᖕᒥ. 
ᐅᓐᓄᒃᑎᓪᓗᒍ, Belzébrute−ᑯᑦ ᖁᙱᐊᖅᑎᑦᑎᓚᐅᖅᑐᑦ 
ᐱᙳᐊᖅᖢᑎᒃ ᓂᕆᖃᑎᒌᒃᑐᑦ, ᐅᐃᕖᓄᑦ ᐃᓂᒋᔭᐅᔪᒥ 
58−ᓂᒃ ᐃᓄᖃᖅᖢᓂ; ᖁᙱᐊᖅᑎᑦᑎᔪᑦ 
ᐱᔭᕇᕐᒪᑕ ᕼᐋᓗᕖᓐᒥ ᖁᕕᐊᓱᖃᑎᒌᓕᓚᐅᖅᐳᑦ. 
ᑭᖑᓪᓕᖅᐹᖅ ᐃᓚᒌᓕᒫᓄᑦ ᖁᙱᐊᖅᑕᐅᔪᓐᓇᖅᑐᖅ 
ᐱᓕᕆᐊᖑᓚᐅᕆᕗᖅ ᐅᓐᓄᒃᓴᒃᑯᑦ ᐅᑐᐱᕆ 31−ᒥ, 55−
ᓂᒃ ᐃᓐᓇᕐᓂᒃ ᓄᑕᖅᑲᓂᒡᓗ ᖁᙱᐊᕆᐊᖅᑐᖃᖅᖢᓂ. 
ᖃᐅᑎᓪᓗᒍ (ᓄᕕᐱᕆ 1) Les Petits Nanooks 
ᐃᓕᓐᓂᐊᕆᐅᖅᓴᕐᕕᖕᒥ, ᐱᖓᓱᑦ ᐸᐃᕆᕝᕕᖕᒥ 
ᐃᓕᓴᐃᔩᑦ, ᐃᓕᓐᓂᐊᕆᐅᖅᓴᕐᕕᖕᒧᑦ ᑐᑭᒧᐊᖅᑎᑦᑎᔨ 
ᐊᕐᓇᕐᓗ ᓄᓇᓕᖕᒥᐅᑕᖅ ᐃᓚᐅᓚᐅᖅᐳᑦ ᐅᓪᓗᓕᒫᖅ 
ᐊᔪᕈᓐᓃᖅᓴᖅᖢᑎᒃ, ᑕᒪᓐᓇ ᑲᔪᓯᑎᑕᐅᓪᓗᓂ 
ᐃᓚᒋᔭᐅᔪᓂᑦ Belzébrute−ᑯᓐᓄᑦ.

2. Théâtre Uiviit ᓴᖅᑭᑎᑦᑎᓚᐅᖅᐳᑦ ᒪᕐᕉᖕᓂᒃ ᓄᓇᓕᖕᓂ ᑕᑯᒃᓴᐅᑎᑕᐅᔫᖕᓂᒃ ᕖᕝᕗᐊᕆᒥ 
ᒫᔾᔨᒥᓗ 2016−ᒥ, ᐅᑯᐊᓗ ᒪᕐᕉᒃ ᐅᓐᓄᐊᒃᑯᑦ ᖁᙱᐊᖅᑎᑦᑎᔫᒃ Le Mariage Arrangé−ᒥᑦ 
ᓂᕆᖃᑎᒌᒃᖢᑎᒃ ᖁᙱᐊᖅᖢᑎᒃ (ᐅᐃᕖᑑᖓᓪᓗᓂ ᖃᓪᓗᓈᑎᑐᑦ ᑎᑎᕋᖅᓯᒪᔪᖃᖅᖢᓂ ᐊᑖᒍᑦ) 
ᓇᒡᓕᒍᓱᖕᓇᐅᑉ ᐅᓪᓗᖓᓂ  (105−ᖑᓪᓗᑎᒃ ᑕᑯᔭᖅᑐᖅᑐᑦ). ᑕᑯᒃᓴᐅᑎᑦᑎᑎᓪᓗᒋᑦ 8−ᓂᒃ 
ᓄᓇᓕᖕᓂ ᖁᙱᐊᖅᑎᑦᑎᔨᓂᒃ ᐃᓚᐅᑎᑦᑎᓚᐅᖅᐳᑦ ᐱᓕᕆᖃᑎᒌᒃᑐᓂᒡᓗ ᓄᓇᓕᖕᓂ ᐱᓕᕆᔨᓂᑦ.

a. ᒫᔾᔨᒥ, Théatre Uiviit ᓴᖅᑭᑎᑦᑎᓚᐅᖅᐳᑦ ᐱᖓᓱᓂᒃ 
ᖁᙱᐊᖅᑎᑦᑎᔪᓂᑦ ᐱᙳᐊᒐᒃᓴᒥᓂᒃ ᐆᒥᖓ Pan-
da Panda: ᐅᓐᓄᒃᑯᑦ ᖁᙱᐊᖅᑕᐅᓪᓗᓂ ᑭᒃᑯᑐᐃᓐᓇᓄᑦ,  
ᐊᐃᑉᐸᖓ ᓂᕆᖃᑎᒌᒃᖢᑎᒃ ᖁᙱᐊᖅᑎᑦᑎᓪᓗᑎᒃ, 
ᑭᖑᓪᓕᖅᐹᒥᒡᓗ ᖁᙱᐊᖅᑎᑦᑎᓪᓗᑎᒃ ᓯᕙᑖᕐᕕᖕᒥ 
ᐅᓐᓄᒃᓴᒃᑯᑦ, ᖁᙱᐊᕆᐊᖅᑐᖅᓯᒪᔪᓄᑦ ᐊᕙᑎᐅᓪᓗᑎᒃ ᐃᓄᐃᑦ 
ᐊᕐᕌᒍᖃᑎᒌᙱᑦᑐᑦ. ᖁᙱᐊᖅᑎᑦᑎᔪᑦ ᐃᓚᐅᑎᑦᑎᓚᐅᖅᐳᖅ 
ᑕᓪᓕᒪᓂᒃ ᐱᙳᐊᖅᑎᓂᒃ, ᐊᑕᐅᓯᕐᒥᒃ ᒧᒥᖅᑎᒥᒃ, ᑎᓴᒪᓂᒃ 
ᐃᓚᐅᒃᑲᓐᓂᕈᓐᓇᖅᑐᓂᒃ ᐱᖓᓱᓂᒡᓗ ᐱᓕᕆᔨᓂᒃ, 
ᖁᙱᐊᖅᑎᑦᑎᓚᐅᖅᖢᑎᒡᓗ 150−ᓂᒃ ᐃᓄᖕᓂᒃ. 

b. Jacques et le haricot magique ᖁᙱᐊᖅᑎᑦᑎᓚᐅᖅᐳᑦ 
ᓄᕕᐱᕆ 22, 2015−ᒥ, ᖁᙱᐊᕆᐊᖅᑐᖅᓯᒪᔪᑦ 50−ᐅᓪᓗᑎᒃ 
ᐃᓄᐃᑦ (ᓄᑕᖅᑲᑦ  6-ᓂᒃ ᑕᖅᑭᓖᑦ  9−ᓄᑦ ᐊᕐᕌᒍᓕᖕᓄᑦ, 
ᐊᒻᒪᓗᑦᑕᐅᖅ ᐃᓐᓇᐃᑦ ᐃᓚᒌᓪᓗ).

c. ᐱᓕᕆᖃᑎᒌᒃᑐᓂᒃ 40 ᐅᖓᑖᓃᑦᑐᓂᒃ ᐊᑭᓕᖅᓱᖅᑕᐅᓇᑎᒃ 
ᐃᑲᔪᓚᐅᖅᐳᑦ Théâtre Uiviit−ᑯᓐᓂ ᐊᔾᔨᒌᙱᑦᑐᓂᒃ 
ᐱᓕᕆᑎᓪᓗᒋᑦ.

3. Rendez-vous de la Francophonie ᐱᓕᕆᐊᖑᓚᐅᖅᐳᖅ ᒫᑦᓯ 3−ᒥᑦ 
23−ᒧᑦ, 2016−ᒥ. ᐅᐃᕖᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐸᕐᓇᐃᓚᐅᖅᐳᑦ 
ᐅᓄᖅᑐᓂᒃ ᖃᓄᐃᓕᐅᖅᑕᐅᓂᐊᖅᑐᓂᒃ ᐅᐃᕖᖑᖃᑎᒌᓄᑦ 
ᐊᕐᕌᒍᖃᑎᒌᙱᑦᑐᓄᑦ. ᐅᑯᐊ ᐱᓕᕆᖃᑎᒌᓚᐅᖅᐳᑦ Trio Debonnaire ᑕᑯᒃᓴᐅᑎᑕᐅᑎᓪᓗᒋᑦ 
Banquet de la Francophonie−ᑯᑦ (65 ᐅᐸᒃᖢᑎᒃ), Trompette ‘N’ Tuba ᑕᑯᒃᓴᐅᑎᑕᐅᔪᖅ 
ᓄᑕᖅᑲᓄᑦ ᑐᕌᖓᑎᑕᐅᓪᓗᓂ (40 ᐅᐸᒃᖢᑎᒃ), ᓂᔾᔭᐅᓯᔭᖅᑎᑦ ᐱᓕᕆᖃᑎᒌᒃᑐᑦ Les Petits 
Nanooks ᐃᓕᓐᓂᐊᕆᐅᖅᓴᕐᕕᖕᒥ ᑎᓴᒪᓂᑦ ᑎᑕᒃᑎᓂᑦ ᖁᓛᓂᑦ ᐅᖃᐅᓯᒪᔪᓂᑦ ᑲᔪᓯᑎᑕᐅᓗᓂ, 
ᑕᕐᕆᔭᖅᖢᑎᒃ ᐅᐃᕖᑎᑑᖅᑐᒥᒃ ᑕᕐᕆᔭᒐᒃᓴᒥᒃ La Guerre des Tuques (52 ᐅᐸᒃᖢᑎᒃ) ᐊᒻᒪ  
Francourse, ᓄᑕᖅᑲᓄᑦ ᐊᕐᕌᒍᓕᖕᓄᑦ ᖁᓕᓂᑦ 17−ᒧᑦ (ᖁᓕᓂᒃ ᐃᓚᐅᔪᖃᖅᖢᓕ 8−ᓂᒡᓗ 
ᐊᑭᓕᖅᓱᖅᑕᐅᓇᑎᒃ ᐱᓕᕆᓪᓗᑎᒃ).

4. ᐱᓕᕆᐊᖑᔪᑦ, ᑕᑯᒃᓴᐅᑎᑕᐅᔪᑦ ᐱᓕᕆᖃᑎᒌᒃᑐᓪᓗ ᐸᕐᓇᒃᑕᐅᔪᑦ  Association des franco-
phones du Nunavut−ᒥ, ᓲᕐᓗ Kevin Parent’s ᑕᑯᒃᓴᐅᑎᑕᐅᔪᖅ  Franco-Centre−ᒥ, ᐊᐃᕐᕆᓕ 
18, 2015−ᒥ, 77 ᖁᙱᐊᕆᐊᖅᖢᑎᒃ (ᐊᕐᕌᒍᖃᖅᑐᑦ = 35); ᑕᑯᒃᓴᐅᑎᑕᐅᔪᖅ Les Respect-
ables−ᑯᓐᓂ Franco-Centre−ᒥ ᕖᕝᕗᐊᕆ 20, 2016−ᖑᑎᓪᓗᒍ, 77 ᖁᙱᐊᕆᐊᖅᖢᑎᒃ; 
ᐱᓕᕆᖃᑎᒌᒃᑐᑦ ᒪᒃᑯᒃᑐᑦ ᑲᔪᓯᑎᑕᐅᓪᓗᓂ Les Respectables−ᑯᓐᓂ Des Trois Soleils 
ᐃᓕᓐᓂᐊᕐᕕᖓᓂ, ᕖᕝᕗᐊᕆ 22, 2016−ᖑᑎᓪᓗᒍ.

ᑲᑎᖦᖢᒋᑦ, ᑎᓴᒪᑦ ᑮᓇᐅᔭᖃᖅᑎᑕᐅᔪᑦ 1,162−ᓂᒃ ᐃᓄᖕᓂᒃ ᑕᑯᑎᑦᑎᓚᐅᖅᐳᑦ (ᐅᐃᕖᖑᖃᑎᒌᓂᒃ 
ᐅᐃᕖᑐᓪᓗ ᐅᖃᓪᓚᒍᓐᓇᖅᑐᓂᒃ). ᐃᓱᒪᒋᓪᓗᒍ 435−ᖑᔪᑦ ᐅᐃᕖᑎᑐᑦ−ᐅᖃᓪᓚᒍᓐᓇᖅᑐᑐᖃᐃᑦ 
ᓄᓇᕗᒻᒥ, ᐃᑲᔪᖅᑐᐃᓂᖅ ᐃᓕᖅᑯᓯᑐᖃᕐᓄᑦ ᖁᙱᐊᒐᒃᓴᓕᐊᖑᕙᒃᑐᓄᓪᓗ ᓴᓇᔭᐅᔪᓄᑦ ᐱᓕᕆᐊᖑᔪᒥ 
2015-2016−ᒧᑦ ᑎᑭᑦᑐᒪᔭᒥᓂ ᖄᖏᐅᑎᓯᒪᓕᖅᐳᑦ.

ᐱᓕᕆᐊᖑᔪᒥᑦ ᓴᖅᑭᑎᑕᐅᔪᒪᔪᑦ ᑎᑭᑕᐅᓚᐅᖅᐳᑦ; ᐅᓄᖅᑐᒻᒪᕆᐅᓪᓗᑎᒃ ᐅᐃᕖᖑᖃᑎᖐᑦ ᐃᓚᐅᔪᑦ 
ᑕᒪᐃᓐᓂᒃ ᐱᓕᕆᐊᖑᔪᓂᑦ ᐃᑲᔪᖅᑐᐃᕗᖅ ᑖᔅᓱᒥᖓ ᖃᐅᔨᓴᖅᑕᐅᔪᒥᒃ. ᐱᓕᕆᐊᖑᔪᑦᑕᐅᖅ 
ᑐᕌᖅᑎᑕᐅᓚᐅᕆᕗᑦ ᐊᕐᕌᒍᖃᑎᒌᙱᑦᑐᓄᑦ, ᐃᒪᓐᓇ ᑐᑭᖃᖅᖢᓂ ᓄᑕᖅᑲᑦ ᐃᓐᓇᐃᓪᓗ ᓄᓇᓕᖕᒥᐅᓂᑦ 
ᐱᕚᓪᓕᕈᑎᖃᓚᐅᖅᐳᑦ ᐱᐅᔪᒻᒪᕆᖕᓂᒃ ᓴᓇᐅᒐᓕᐅᖅᑎᓂᒃ ᐃᓕᖅᑯᓯᕐᒥᓂᓪᓗ ᐱᓕᕆᐊᖑᓂᐊᖅᑐᓂᒃ. 

ᓴᓇᐅᒐᓕᐅᖅᐸᒃᑐᑦ ᐃᓕᖅᑯᓯᕐᒥᓂᒡᓗ ᐱᕙᓪᓕᐊᑎᑦᑎᓂᕐᒧᑦ ᐃᑲᔪᖅᑐᐃᕙᒃᑐᑦ 2015-16−
ᒧᑦ ᐅᔾᔨᕐᓇᑦᑎᐊᓚᐅᖅᐳᑦ ᐊᑭᓕᖅᓱᖅᑕᐅᙱᒃᑲᓗᐊᕐᓗᓂ ᐱᓕᕆᖃᑦᑕᖅᑐᓂᒃ, ᑕᒪᓐᓇᓗ 
ᐅᓄᖅᓯᒋᐊᖅᑎᑦᑎᓚᐅᖅᖢᓂ ᑭᒃᑯᑐᐃᓐᓇᓂᒃ ᐃᓚᐅᕙᒃᑐᓂᒃ ᓄᓇᕗᒻᒥ ᓄᓇᓕᖕᓂ ᐃᓅᓯᖏᓐᓂᒃ. 
57−ᐸᓗᖕᓂᒃ ᐊᑭᓕᖅᓱᖅᑕᐅᓇᑎᒃ ᐱᓕᕆᔪᓂᒃ ᐃᑲᔪᖅᑐᖃᓚᐅᖅᐳᖅ ᐱᓕᕆᑎᑦᑎᓪᓗᑎᒃ  
ᑲᔪᓯᑎᑦᑎᑦᑎᐊᖅᖢᑎᒡᓗ ᐱᓕᕆᐊᖑᔪᓂᒃ. ᑕᒪᓐᓇ ᐱᓕᕆᐊᖑᔪᖅ ᑐᕌᕆᔭᖃᓪᓗᐊᑕᕋᓗᐊᖅᑎᓪᓗᒍ 
ᐅᐃᕖᖑᖃᑎᒌᑦ ᐃᓕᖅᑯᓯᖏᓐᓂᒃ, ᐅᐃᕖᓪᓗ ᐅᖃᐅᓯᖓᓂᑦ, ᐱᓕᕆᐊᖑᔪᑦ ᐃᓚᐅᑎᑦᑎᑦᑎᐊᕋᓱᓚᐅᖅᐳᑦ 
ᐊᓯᖏᓐᓂᒃ ᐅᖃᐅᓯᖃᖅᑐᓂᒃ ᐃᓕᓴᕆᔭᐅᓯᒪᔪᓂᒃ. ᑕᐃᒪᐃᒻᒪᑦ, ᓴᖅᑭᑎᑕᐅᔪᒪᔪᑦ ᑎᑭᑕᐅᑎᓪᓗᒋᑦ, ᑖᓐᓇ 
ᐱᓕᕆᐊᖑᔪᖅ ᐃᑲᔪᕐᓂᖃᓚᐅᕆᕗᖅ ᐆᒻᒪᕆᐊᖅᑎᑦᑎᓪᓗᓂ ᓄᓇᕗᒻᒥ ᐅᓄᕐᓂᖅᓴᓂᒃ ᓴᓇᐅᒐᖏᓐᓄᑦ/
ᑕᑯᒃᓴᐅᑎᑉᐸᒃᑕᖏᓐᓄᑦ. 





ᐅᖃᐅᓰᑦ ᐃᓕᓴᕆᔭᐅᒪᔪᑦ 
ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ 

ᑮᓇᐅᔭᑦ



ᐊᕐᕌᒍᑕᒫᖅᓯᐅᑎ 
ᐅᓂᒃᑳᓕᐊᖅ

2015-16

54

ᒪᓕᒐᖅ ᐊᑐᐃᓐᓇᐅᑎᑦᑎᕗᖅ ᐅᖃᐅᓰᑦ ᐃᓕᓴᕆᔭᐅᒪᔪᑦ 
ᓴᖅᑭᔮᖅᑎᒃᑲᓐᓂᕐᓗᒋᑦ ᑮᓇᐅᔭᓂᒃ, ᑲᑎᖅᓱᖅᓯᒪᔪᑦ 
ᑮᓇᐅᔭᖅᑖᖑᕙᓪᓕᐊᔪᑎᒎᖓᓪᓗᓂ. 

ᑮᓇᐅᔭᑦ ᑐᕌᒐᖃᕐᒪᑦ ᐊᑕᐅᓯᐅᖏᑦᑐᒥ, ᐅᑯᓂᖓᓗ ᐃᓕᓴᕆᓗᒋᑦ 
ᓯᕗᒻᒧᐊᒃᑎᓪᓗᒋᓪᓗ ᐊᔾᔨᒌᒥᒃ ᑕᐅᑐᒃᑕᐅᔪᐃᓐᓇᐅᓂᖏᓐᓂ, ᐱᔪᓐᓇᐅᑎᓂ 
ᐊᒻᒪᓗ ᐱᔪᓐᓇᕐᓂᖏᓐᓂᒃ ᐅᖃᐅᓰᑦ ᓄᓇᕗᒻᒥ ᐃᓕᓴᕆᔭᐅᒪᔪᑦ, 
ᓴᖏᓂᖅᓴᕈᖅᑎᓪᓗᒍ ᐅᐃᕖᑎᑑᓲᑦ ᐃᓄᒃᑎᑐᓪᓗ, ᓴᖅᑭᑎᑦᑎᓗᑎᒡᓗ 
ᐃᓂᑦᑎᐊᕙᖕᒥᒃ ᐃᓕᖅᑯᓯᕐᒥᓂ ᓄᓇᕗᒻᒥᓗ ᐃᓅᓯᖏᓐᓂ 
ᑕᑯᒃᓴᐅᑎᑦᑎᖃᑦᑕᖁᓪᓗᒋᑦ. 

ᐊᑭᑐᔪᓄᑦ ᑮᓇᐅᔭᖁᑎᑦ ᐲᖅᑕᐅᔪᓐᓇᕐᒪᑕ ᐊᑭᓕᐅᑕᐅᓯᒪᔪᓂᖔᖅᑐᓂᑦ 
ᐊᑭᓕᕆᐊᖃᖅᑎᑕᐅᓯᒪᔪᓂᓘᓐᓃᑦ ᐅᑯᓇᙵᑦ, ᐃᓕᓴᕆᔭᐅᒪᔪᑦ ᐅᖃᐅᓰᑦ 
ᐱᖁᔭᖓᑎᒍᑦ ᐊᒻᒪᓗ ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓ ᐱᖁᔭᕐᒥᑦ, 
ᐊᐃᑦᑑᓯᐊᓂᒃ ᑐᓐᓂᖁᓯᐊᓂᓪᓗ, ᐃᓅᔪᓐᓃᖅᑐᑦ ᕿᒪᒐᖏᓐᓂᖔᖅᑐᓂ 
ᐊᓯᖏᓐᓂᓗ ᐊᑭᓕᐅᑕᐅᓯᒪᔪᓂᒃ ᑕᒪᑐᒧᖓ ᑐᕌᖅᑎᑕᐅᓯᒪᔪᓄᑦ, ᐊᒻᒪᓗ 
ᐱᓕᕆᔾᔪᑎᒃᓴᓄᑦ ᐱᑎᑕᐅᕙᒌᕈᑎᖏᓐᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᑕᒪᑐᒧᖓ ᑐᕌᖅᑎᑕᐅᓯᒪᔪᓄᑦ. 

ᐊᕐᕌᒍᒥ 2015-16 – $161.00, ᐊᒥᐊᒃᑯᓚᐅᖅᑐᖅ ᐊᓯᖏᓐᓂ ᓄᑖᓂᒃ 
ᑮᓇᐅᔭᓂᒃ ᐴᖅᓯᕕᐅᓚᐅᖏᑦᑐᑦ.

ᐅᖃᐅᓰᑦ ᐃᓕᓴᕆᔭᐅᒪᔪᑦ 
ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ 

ᑮᓇᐅᔭᑦ





ᑐᑭᓕᐅᕆᓂᕐᒧᑦ 
ᐱᔨᑦᑎᕋᐅᑎᑦ 

ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᖏᑦ

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐃᓄᖕᓄᓪᓗ ᑎᒥᒋᔭᐅᔪᑦ ᑐᓂᓯᔭᕆᐊᖃᖅᐳᑦ 
ᑭᒃᑯᑐᐃᓐᓇᓄᑦ ᑎᑎᖅᑲᖁᑎᒋᔭᐅᔪᓂᒃ ᒪᓕᒡᓗᒋᑦ ᓄᓇᕗᒻᒥᐅᑦ ᐅᖃᐅᓯᑦ 
ᐃᓕᓴᕆᔭᐅᓯᒪᔪᑦ ᐱᖁᔭᕐᒥ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᓂᖓᓄᑦ 
ᐱᖁᔭᕐᒥ. ᑐᑭᓕᐅᕆᔩᑦ ᐃᓕᖅᑯᓯᓕᕆᔨᒃᑯᓐᓂ ᑐᑭᓕᐅᕆᔨᐅᖃᑦᑕᕐᒪᑕ ᐃᓄᒃᑎᑐᑦ 
(ᐃᓄᒃᑐᑦ ᐃᓄᐃᓐᓇᖅᑐᓪᓗ), ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ ᑖᒃᑯᓄᖓᓕᒫᖅ 
ᒐᕙᒪᒃᑯᑦ ᐱᓕᕆᕕᖏᓐᓂ ᐊᕕᒃᑐᖅᓯᒪᔪᓂ ᐊᖏᖅᑕᐅᓯᒪᔪᓂᓗ ᒐᕙᒪᒃᑯᓐᓂ 
ᑎᒥᖁᑎᖏᓐᓄᑦ.

2015-16−ᒥ, ᐅᖃᐅᓯᓕᕆᕕᐅᑉ ᑐᑭᓕᐅᕆᕕᖓ ᐱᓕᕆᕝᕕᖃᓚᐅᖅᑐᑦ 
ᑲᑎᖢᒋᑦ 3,979−ᓂᒃ ᑐᑭᓕᐅᖅᑕᐅᖁᔭᐅᔪᓂᒃ ᐊᒻᒪᓗ 22−ᓂᒃ ᐱᔨᑦᑎᕐᕕᐅᔪᑦ 
ᐱᓕᕆᕕᐅᔪᓂᒃ ᐊᒻᒪᓗ ᐃᓄᖕᓄᑦ ᑎᒥᖁᑎᒋᔭᖏᑦ ᑐᑭᓕᐅᖅᑕᐅᖁᓪᓗᒋᑦ, 
ᐋᖅᑭᒋᐊᖅᑕᐅᖁᓪᓗᒋᓪᓗ ᑕᒻᒪᖅᓯᒪᔪᑦ, ᐊᓯᔾᔨᖁᔭᑦ, ᐅᖃᓕᒫᒃᑲᓐᓂᕆᐊᓖᑦ, 
ᓄᑖᙳᕆᐊᕆᓂᖅ ᐊᒻᒪᓗ ᐅᖃᐅᓯᑦ ᑐᑭᖏᓐᓂᒃ ᓇᓗᓇᐃᕆᖁᔭᐅᓪᓗᑎᒃ. 
ᐅᖃᐅᓯᕐᓄᑦ ᑐᑭᓕᐅᕆᕕᒃ ᑲᒪᓚᐅᖅᑐᑦ ᑲᑎᖢᒍ 5,547,835−ᓂᒃ ᐅᖃᐅᓯᕐᓂ 
ᑖᒃᑯᓄᖓ ᐅᖃᐅᓯᕐᓄᑦ ᓴᖅᑭᑦᑎᕕᒋᒋᐊᓕᖏᓐᓄᑦ ᐊᒻᒪᓗ ᐃᒻᒪᖃ 22,191−ᓂᒃ 
ᒪᒃᐱᒐᕐᓂᒃ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᑲᑎᖦᖢᒋᑦ ᐅᓄᖅᓯᒋᐊᖅᓯᒪᓂᖏᓐᓂᒃ 
7%−ᒥᒃ ᓴᖅᑭᑕᐅᕙᒃᑐᑦ ᐅᓄᕐᓂᖏᓐᓂᒃ ᐊᕐᕌᓂᐅᓚᐅᖅᑐᒥᑦ.

ᑐᑭᓕᐅᕆᓂᕐᒧᑦ 
ᐱᔨᑦᑎᕋᐅᑎᑦ 

ᐅᖃᐅᓰᑦ ᐱᓕᕆᕝᕕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ, ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 
ᒐᕙᒪᓕᕆᔨᒃᑯᓐᓄᑦ  40%−ᒋᓚᐅᖅᐸᖏᑦ ᑲᑎᖦᖢᒋᑦ ᐱᓕᕆᐊᖑᔪᑦ ᑐᑭᓕᐅᕆᔨᒃᑯᓐᓂᑦ ᑕᒪᑐᒪᓂ 
ᑮᓇᐅᔭᓄᑦ ᐊᕐᕌᒍᒋᔭᐅᔪᒥ. ᑕᒪᒃᑯᐊᓗ ᑐᑭᓕᐅᖅᑕᐅᔪᑦ ᐃᓚᖃᓚᐅᖅᐳᑦ ᑎᑎᖅᑲᐅᓯᐊᓂᒃ, ᑐᓴᒐᒃᓴᓂᒃ, 
ᐃᓄᓕᒫᓄᑦ ᑐᓴᖅᑎᑦᑎᔪᑎᓂᒃ, ᐃᖅᑲᓇᐃᔮᒃᓴᓂᒃ, ᐅᓂᒃᑳᓂᒃ ᐊᓯᖏᓐᓂᓪᓗ ᑐᓴᐅᒪᔾᔪᑎᒃᓴᓂᒃ 
ᖃᐅᔨᒪᔭᐅᒋᐊᓕᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ, ᐃᓚᒋᔭᐅᓗᓂ ᐱᓕᕆᐊᒃᓴᓄᑦ 
ᐸᕐᓇᐅᑎᑦ ᖃᔅᓯᑲᓪᓚᐃᓪᓗ ᐅᓂᒃᑳᓕᐊᑦ.

ᐅᖃᐅᓰᑦ ᐱᓕᕆᕝᕕᐅᓚᐅᖅᑐᑦ: ᑭᖑᓂᖓᓂ ᐊᕐᕌᒍᒥ ᐊᔾᔨᒌᙱᓐᓂᖏᓐᓂᒃ ᖃᐅᔨᔾᔪᑎᖃᕐᓂᖅ 

ᑮᓇᐅᔭᑦ ᐊᕐᕌᒍᖓ ᖃᔅᓯᐅᓂᖏᑦ 
ᐱᔪᒪᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑐᑦ ᐅᖃᐅᓰᑦ 

ᐊᑕᖏᖅᖢᒋᑦ
2014-15 3,607 2,362,074 1,179,600 1,634,060 5,175,734

2015-16 3,979 2,528,108 1,337,729 1,681,998 5,547,835

ᐅᓄᕐᓂᖏᑦ 
ᐅᓄᖅᓯᒋᐊᕐᓂᖏᑕ

372 166,034 158,129 47,938 372,101

%-ᒥᒃ 
ᐅᓄᖅᓯᒋᐊᖅᑐᑦ

10% 7% 13% 3% 7%

ᐅᖃᐅᓰᑦ ᑲᒪᒋᔭᐅᓚᐅᖅᑐᑦ, ᐱᔨᑦᑎᕋᕐᕕᐅᔪᓄᑦ ᐅᖃᐅᓯᖅᑕᖏᑎᒍᓪᓗ

ᐱᓕᕆᕝᕕᒃ ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑐᑦ  ᑖᒃᑯᐊ ᑲᑎᖦᖢᒋᑦ – 
ᐱᓕᕆᕝᕕᒋᔭᐅᔪᑦ

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 405,815 170,089 330,471 906,375

ᑮᓇᐅᔭᓕᕆᔨᒃᑯᑦ 267,978 142,301 328,866 739,145

ᒐᕙᒪᓕᕆᔨᒃᑯᑦ ᐱᓕᕆᐊᖏᑦ 301,356 164,539 127,399 593,294

ᐊᕙᑎᓕᕆᔨᒃᑯᑦ 241,567 93,963 80,047 415,577
ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ

217,176 101,282 96,387 414,845

ᐃᓄᓕᕆᔨᒃᑯᑦ 138,361 102,409 102,358 343,128

ᒪᓕᒐᓕᐅᕐᕕᒃ 177,193 70,517 64,335 312,045
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ

114,414 66,279 124,109 304,802

ᐃᓕᖅᑯᓯᓕᕆᔨᒃᑯᑦ 94,282 82,224 92,434 268,940

ᒪᓕᒐᓕᕆᔨᒃᑯᑦ 89,594 60,225 74,581 224,400

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 64,844 43,507 63,213 171,564

ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ 55,717 58,636 52,998 167,351

ᓄᓇᕗᒻᒥ ᓯᓚᑦᑐᖅᓴᕐᕕᒃ 63,593 26,342 39,493 129,428

ᐃᓕᓐᓂᐊᕐᓂᓕᕆᔨᒃᑯᑦ 59,917 47,919 21,301 129,137
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ  
ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᑦ

91,259 35,156 1,239 127,654

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 
ᐊᒡᓚᕕᖓ

36,888 39,054 33,736 109,678

ᓄᓇᕗᒻᒥ ᐃᑦᑕᕐᓂᓴᓕᕆᔨᒃᑯᑦ 
ᑲᑎᒪᔨᖏᑦ

55,554 10,888 10,283 76,725

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 22,211 7,676 9,751 39,638
ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ

18,233 8,714 8,074 35,021

ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑐᔾᔨᖃᑎᒌᑦ ᓄᓇᕗᒻᒥ

6,915 - 14,559 21,474

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᑦ

3,946 4,610 4,610 13,166

ᑲᒥᓯᓇ ᓄᓇᕘᒧᑦ 1,295 1,399 1,746 4,440

ᑐᑭᓕᐅᕆᔨᒃᑯᑦ (ᐊᓯᖏᑦ) - - 8 8

ᑲᑎᓕᒫᖅᖢᒋᑦ- ᐅᖃᐅᓯᓕᕆᓂᖅ 2,528,108 1,337,729 1,681,998

ᑲᑎᖦᖢᒋᑦ 5,547,835





ᑮᓇᐅᔭᖅᑐᕈᑕᐅᔪᑦ

2015-16 ᐃᓕᓴᕆᔭᐅᒪᔪᑦ ᐅᖃᐅᓰᑦ 
ᑮᓇᐅᔭᖅᑐᕈᑎᖏᑦ 

 

ᑮᓇᐅᔭᖅᑐᕈᑕᐅᔪᑦ

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓᓂ ᐅᓂᒃᑳᑦ 
ᓇᐃᓈᖅᓯᒪᔪᑦ, ᐃᓕᖅᑯᓯᓕᕆᔨᒃᑯᑦ
2015-16 ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ 
ᐱᓕᕆᕕᖓᑕ 
ᑮᓇᐅᔭᖅᑐᕈᑎᖏᑦ

ᑮᓇᐅᔭᖁᑎᒋᔭᐅᔪᑦ ᐊᑐᓪᓚᕆᒃᑕᐅᓚᐅᖅᑐᑦ

ᑐᑭᓕᐅᕆᔨᒃᑯᑦ 3,439,000 3,659,693

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 862,000 933,361
ᐅᖃᐅᓯᕐᓄᑦ ᐱᖁᔭᑦ 
ᐊᑐᓕᖅᑎᑕᐅᓂᖓ

1,525,000 848,330

ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᓂᕐᒧᑦ ᑮᓇᐅᔭᐃᑦ

5,000,000 4,629,632

ᑲᑎᒃᖢᒋᑦ ᓄᓇᕗᒻᒥ 10,826,000 10,071,015

2015-16 ᓯᓚᑖᓂ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖃᖅᑎᑕᐅᓂᖅ1 

ᑮᓇᐅᔭᖁᑎᒋᔭᐅᔪᑦ ᐊᑐᓪᓚᕆᒃᑕᐅᓚᐅᖅᑐᑦ

ᑲᓇᑕ-ᓄᓇᕗᑦ ᐊᖏᕈᑎ - ᐃᓄᐃᑦ ᐅᖃᐅᓯᖓ
ᐊᐃᑦᑑᑕᐅᔪᑦ ᐃᓄᐃᑦ ᐅᖃᐅᓯᖓᓄᑦ ᓄᓇᓕᖕᓂ 
ᐱᓕᕆᔭᒃᓴᓄᑦ

1,100,000 1,100,000

ᑲᓇᑕ-ᓄᓇᕗᑦ ᐊᖏᕈᑎ - ᐅᐃᕖᑎᑐᑦ

ᐅᐃᕖᑎᑐᑦ ᐅᖃᐅᓯᕐᒧᑦ ᐱᔨᑦᑎᕋᐅᑎᑦ ᐱᓕᕆᐊᒃᓴᐃᓪᓗ 1,290,000 1,290,000

ᐅᐃᕖᑐᑦ ᐅᖃᐅᓯᕐᒧᑦ ᐱᑐᐃᓐᓇᐅᙱᑦᑐᖅ ᐱᓕᕆᐊᒃᓴᖅ 175,000 175,000
ᐃᑲᔫᑎᑦ ᓄᓇᕗᒻᒥᐅᑦ ᐅᐃᕖᒧᑦ ᐅᖃᐅᓯᕐᒧᑦ 
ᓄᓇᓕᖕᒥᐅᖃᑎᒌᓄᑦ 

160,000 160,000

ᐃᑲᔫᑏᑦ ᓴᓇᐅᒐᕐᓄᑦ/ᑕᑯᒃᓴᐅᑎᑕᐅᕙᒃᑐᓄᑦ 
ᐃᓕᖅᑯᓯᕆᔭᐅᔪᑎᒍᓪᓗ ᓴᓇᔭᐅᓯᒪᔪᑦ

75,000 75,000

ᑲᑎᓪᖢᒋᑦ ᑲᓇᑕᒥ 2,800,000 2,800,000

1  ᑲᓇᑕ−ᓄᓇᕗᑦ ᐊᖏᕈᑎᖓ ᓴᖅᑭᔮᕐᓂᖅᓴᐅᖁᓪᓗᒍ ᐅᐃᕖᑎᑐᑦ ᐃᓄᒃᑐᓪᓗ ᐅᖃᐅᓰᑦ 2015-16 
ᐊᒻᒪᓗ ᑲᓇᑕ−ᓄᓇᕗᑦ ᐊᖏᕈᑎ ᐃᓕᖅᑯᓯᓕᕆᓂᕐᒧᑦ, ᓴᓇᐅᒐᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᑐᖃᓕᕆᓂᕐᒧᑦ 
ᐱᓕᕆᐊᖑᔪᑦ ᓴᖅᑭᔮᖅᑎᑦᑎᓂᕐᓗ ᐅᐃᕖᑎᑐᑦ ᐅᖃᓪᓚᓲᓄᑦ ᓄᓇᕗᒻᒥ (2014-15-ᒥᑦ 2017-2018−ᒧᑦ).






